
ባህር ዳር ዩኒቨርሲቲ
ሂዩማኒቲስ ፋኩልቲ
የኢትዮጵያ ቋንቋ(ዎች) እና ስነ-ጽሁፍ አማርኛ ትምህርት ክፍል
የተማሪዎች አንብቦ የመረዳት ብልሀት አጠቃቀም ከአንብቦ መረዳት ውጤታቸው ጋር ያለው ተዛምዶ፣ በዱከም ከተማ በሚገኘው ኦዳ ነቤ 2ኛ ደረጃ ትምህርት ቤት ተተኳሪነት
በ
አልማዝ ታደለ
ነሃሴ፣ 2011 ዓ.ም                                                                                   ባህር ዳር ዩኒቨርሲቲ
የተማሪዎች አንብቦ የመረዳት ብልሀት አጠቃቀም ከአንብቦ መረዳት ውጤት ጋር ያለው ተዛምዶ፣ በዱከም ከተማ በሚገኘው ኦዳ ነቤ 2ኛ ደረጃ ትምህርት ቤት ተተኳሪነት

ባህር ዳር ዩኒቨርሲቲ
ሂዩማኒቲስ ፋኩልቲ
የኢትዮጵያ ቋንቋ(ዎች) እና ስነ-ጽሁፍ አማርኛ ትምህርት ክፍል
የማስተርስ ዲግሪ ማሟያ ጥናት 
በ
አልማዝ ታደለ

የጥናቱ አማካሪ፤ ዘውዱ መብሬ(ዶ/ር)

ነሐሴ፣ 2011 ዓ.ም                                                                                         ባህር ዳር ዩኒቨርሲቲ 
”የአንብቦ መረዳት ብልሀት አጠቃቀም ከአንብቦ መረዳት ውጤት ጋር ያለው ተዛምዶ፣ በዱከም ኦዳነቤ ሁለተኛ ደረጃ ትምህርት ቤት በ9ኛ ክፍል ተተኳሪነት” በሚል ርእስ በአልማዝ ታደለ በአማርኛ ቋንቋ ማስተማር ለሁለተኛ ዲግሪ ማሟያ የቀረበ ጥናት በውጭና በውስጥ ፈታኞች ተገምግሞ ተቀባይነት አግኝቷል፡፡
የፈታኞች ቦርድ
     ስም                                  ፊርማ              ቀን
አማካሪ----------------------------------------   ------------------------
  -----------------------
የውጭ ፈታኝ----------------------------------   -------------------------  ---------------------
የውስጥ ፈታኝ----------------------------------   --------------------------  --------------------

ተማሪ አልማዝ ታደለ የኢትዮጵያ ቋንቋ (ዎች ) ና ስነ ጽሁፍ አማርኛ ትምህርት ክፍል የድህረ ምረቃ ተማሪ ስትሆን መመረቂያ ስራዋን ከአማካሪዋ ጋር በትብብር እየሰራች የቆየች ስለሆነ ለተቋቁሞ መቅረብ የምትችል መሆኑን አረጋግጣለሁ፡፡
የአማካሪ ስም --------------------         ፊርማ---------------------- ቀን---------------------

ማረጋገጫ
ይህ ጥናት የራሴ መሆኑን እያረጋገጥኩ የተጠቀምኩባቸውን ተዛማጅ ጽሁፎች ሁሉ ምንጫቸውን በትክክል በመጥቀስ በዋቢነት ያቀረብኩ መሆኔን በፊርማዬ አረጋግጣለሁ፡፡
ስም -------------------------------------------------

ፊርማ------------------------------------------------

ቀን  ---------------------------------------------------

ምስጋና

በመጀመሪያ ለዚህ ላደረሰኝ ለልኡል እግዚአብሄር ምስጋናው ከሁሉም በላይ የላቀ ነው፡፡ በመቀጠል ከመነሻ እስከ መድረሻ የጥናቱን ትክክለኛ አቅጣጫ በማመላከት፣ረቂቁን ባለመሰልቸት በማንበብ፣ በማረም አስፈላጊውን እርማትና ማስተካከያ ላደረጉልኝ አማካሪዬ ለዶክተር ዘውዱ መብሬ ልባዊ ምስጋናዬን አቀርባለሁ፡፡ ለመልካም ትህትናቸውም የተለየ አክብሮትና አድናቆት አለኝ፡፡

በመጨረሻም ለባለቤቴ ተጀምሮ እስከሚጨረስ ብርታትን ለሰጠኝ ለወዳጅ አለሙ፣ ለልጆቼ ለሜሮንና ለረድኤት ጊዜአችሁን በመስጠት ያደረጋችሁልኝ ትብብር ከፍተኛ ነው፤ሁላችሁንም ከልብ አመሰግናለሁ፡፡
ለዱከም መሰናዶ ትምህርትቤት ርእሰመምህር በሀሳብ በአንዳንድ አጋዥ መሳሪያዎች ለተባበርከኝ፣ ላገዝከኝ ለነስሩ ምስጋናዬ የላቀ ነው፡፡ መረጃዬን በማሰባሰብ ለተባበራችሁኝ የስራ ባልደረቦቼ ምስጋናዬ ላቅ ያለ ነው፡፡
አህጽሮተ ጥናት 
የጥናቱ ዋና አላማ የ 9ኛ ክፍል ተማሪዎች በአማርኛ ቋንቋ ትምህርት አንብቦ የመረዳት ብልሀት አጠቃቀም ከአንብቦ መረዳት ውጤታቸው ጋር ያለውን ተዛምዶ መመርመር ነው፡፡የጥናቱ ተተኳሪዎች በዱከም ከተማ አስተዳደር በሚገኝ ኦዳነቤ ትምህርትቤት በ 2011 ዓ.ም የሚማሩ የ 9ኛ ክፍል ተማሪዎች ናቸው፡፡ የዱከም ኦዳነቤ 2ኛ ደረጃ ትምህርት ቤት የ9ኛ ክፍል ተማሪዎች ብዛት ሴት= 530 ወ=380 በድምሩ 910 ናቸው፡፡ ከነዚህ ውስጥ ካሉት 14 ክፍሎች (ሴክሽኖች) አራቱን ክፍሎች በሎተሪ የናሙና አመራረጥ በመምረጥ ከየክፍሎቹ 20 ተማሪዎችን በብድግ ብድግ ናሙና ለጥናቱ ተተኳሪ የሆኑ 30 ወንድና 50 ሴት በድምሩ 80 ተማሪዎች በእድል ሰጭ የንሞና ዘዴ ተመርጠዋል፡፡ ከእነሱም አስፈላጊ የሆኑ መረጃዎች በጽሁፍ መጠይቅና በፈተና ተሰብስበዋል፡፡ የጽሁፍ መጠይቁ የተማሪዎቹን አንብቦ የመረዳት ብልሃት አጠቃቀም ለመመርመር በሚያስችል መልኩ ከተከናወነ በኋላ መረጃዉ ተሰብስቧል፡፡ፈተናው ደግሞ አንብቦ የመረዳት ውጤታቸው ምን እንደሚመስል ለመመርመር ጥቅም ላይ ውሏል፡፡ በሁለቱ የመረጃ መሰብሰቢያ መሳሪያዎች የተገኙት መረጃዎች በመጠናዊና በአይነታዊ ተተንትነዋል፡፡ የተማሪዎች አንብቦ የመረዳት ብልሃት አጠቃቀምና አንብቦ የመረዳት ውጤት ምን እንደሚመስል ተመርምሮ የተገኘው ውጤት በነጠላ ናሙና ቲ-ቴስት፣ በአንብቦ የመረዳት ብልሃት አጠቃቀምና በአንብቦ መረዳት ውጤት መካከል ተዛምዶ መኖሩን በፒርሰን ተዛምዶ ሥሌት ቀመር፣አንብቦ የመረዳት ብልሃት አንብቦ የመረዳት ውጤትን ለመተንበይ ያስችል እንደሆነ ለመመርመር በቀላል ድህረት ትንተና ስታስቲካዊ ዘዴዎች ተተንትነዉ ተብራርተዋል፡፡ በትንተናው መሰረት በአንብቦ መረዳት ብልሀትና በአንብቦ መረዳት ውጤት መካከል ጉልህ ተዛምዶ (r=.380 ,P̄= .001 ) ታይቷል፡፡ ይህም አንብቦ የመረዳት ብልሀት ሲጨምር  በአንብቦ የመረዳት ውጤት ላይ አዎንታዊ ተጽእኖ እንዳለው አመላክቷል፡፡ በጥናቱ አንብቦ የመረዳት ብልሀት የአንብቦ መረዳት ውጤትን ለመተንበይ ያስችል እንደሆነ ተመርምሮ በአዎንታዊ የሚተነብይ ሆኖ ተገኝቷል (B = .380, t= 5.486, P= .000)፡፡ በመሆኑም የተማሪዎችን አንብቦ የመረዳት ብልሀት አጠቃቀም ከአንብቦ መረዳት ውጤት ጋር በማዛመድ መጠቀም ጠቃሚ መሆኑን አጥኝዋ ትጠቁማለች፡፡
ማውጫ
iምስጋና


iiአህጽሮተ ጥናት


iiiማውጫ


1ምዕራፍ አንድ፦ መግቢያ


11.1 የጥናቱ ዳራ


61.2 የጥናቱ መነሻ ችግር


101.3 የጥናቱ አላማዎች


101.4 የጥናቱ አስፈላጊነት


111.5 የጥናቱ ወሰን


121.6 የጥናቱ ውስንነት


121.7 የቁልፍ ቃላት ብያኔ


14ምእራፍ ሁለት


14ክለሳ ድርሳናት


142.1 የቋንቋ መማር ብልሃቶች ምንነት


152.2 አንብቦ የመረዳት ችሎታ ምንነት


162.3 አንብቦ የመረዳት ብልሃት አጠቃቀም


172.4 የአንብቦ መረዳት ብልሀት አይነቶች


172.4.1  ዋና ሀሳብን መለየት


192.4.2 አንድምታ (inferring)


212.4.3 ማጠቃለል (summarizing )


222.4.4 ምስል ፈጠራ (imaging )


222.5  በአንብቦ መረዳት ብልሀትና በአንብቦ መረዳት ችሎታ መካከል ያለ ዝምድና


232.6 የማንበብ ሞዴሎች


262.7 የአንብቦ መረዳት ብልሀቶች አስፈላጊነት


292.8 አንብቦ መረዳትን በመማር ዙሪያ ያሉ እይታዎች


362.9 የቀደምት ጥናቶች ቅኝት


39ምዕራፍ ሶስት

ምዕራፍ አንድ፦ መግቢያ
1.1 የጥናቱ ዳራ
አንብቦ የመረዳት ብልሃት ለአንድ ለተወሰነ የክፍል ደረጃ የሚዘጋጅ ምንባብን በክፍል ደረጃው የተመደቡ ተማሪዎች ያለ ምንም ችግር ማንበብና ሃሳብን መረዳት መቻልን ያመለክታል፡፡ በድሉ(1988) ጋሪሌት (1981) በመጥቀስ እንደገለጹት አንድን ምንባብ መረዳት ማለት ምንባቡ የያዘውን አስፈላጊ መረጃ በሚቻለው መጠን መገንዘብ ነው፡፡ በምንባብ ውስጥ ተፈላጊውን መረጃ የመገንዘብ ሂደት የተለያየ ሲሆን ልዩነቱ የሚመነጨው ከሚነበበው ጽሁፍ፣ ከሚያነቡበት አላማና ከማንበቢያ ዘዴው የተነሳ ነው፡፡ ግሪን (2001) ማንበብ የሰው ልጆችን አዕምሮ ሚዛናዊ በማድረግ አንባቢዎች በህይወት ዘመናቸው ውጤታማ እንዲሆኑ ያደርጋል በማለት ይገልጻሉ፡፡ በሽር እና ማቶ(2012) ፓላንት(2012) በበኩላቸው ማንበብ ተማሪዎች ለወደፊቱ የስነጽሁፍ ደራሲዎችና ጸሃፊዎች እንዲሆኑ ከማድረጉም በላይ አንባቢዎች በመረጃ ተመስርተው የተደራጀ ሀሳብ እዲይዙና እንዲያፈልቁ ይረዳቸዋል ይላሉ፡፡
የአንብቦ መረዳት ብልሃቶችን በመማር አስፈላጊነት ዙሪያ የሚስማሙ ጸሀፍት ቢኖሩም ብልሃቶችን በማስተማሪያ መንገዶች ላይ ግን የተለያየ ሀሳብ አላቸው፡፡ በተለይም ብልሃቶቹን በግልጽ በማስተማርና ባለማስተማር መካከል የተለያዩ ሀሳቦች ሲሰነዘሩ ይስተዋላል፡፡ ለአብነትም ብራውንና ሌሎች(1986)ን ፖሊንሳርና ብራውን(1984)ን፣ ዌንስቲንናማየር(1986)፣ ዊኖግራድናሃሬ (1988) በመጥቀስ ኦማሊና ቻሞት(1990) እንደገለጹት ተመራማሪዎቹ የመማር ብልሃቶቹን ቀጥተኛ በሆነ መንገድ በግልጽ ማስተማር እንደሚገባ አስገንዝበዋል፡፡
አንደርሰንና ሌሎች(1985)ን፣ ዲያክስሊ-ስፔግል(1992)ን ዋቢ በማድረግ ክርስቲናሌሎች(1997) አንዳሰፈሩትም ብልሃቶቹን ማስተማር ወቅታዊ ሳይሆን ሂደታዊ በመሆኑ ትምህርቱ በቀጥታና በግልጽ ሊሰጥ ይገባል፤ይሁን እንጂ ብልሃቶቹን በማስተማር ሂደት በመምህራን ላይ የሚታየው ችግር ስለብልሃቱ ምንነት ከመጠቆም ባለፈ ስለጠቀሜታውና ስለአተገባበሩ ግልጽ ትምህርት አለማቅረባቸው እንደሆነ ወንደን(1991) ያስረዳሉ፡፡ 
በተለይም ቻናልስታህል(2002) በመለስተኛና ሁለተኛ ደረጃ በሚገኙ ትምህርት ቤቶች የሚገኙ ተማሪዎች መማርን ለማንበብ ዓላማ (learning to read) ብቻ ሳይሆን ማንበብን ለመማር ዓላማ (reading to learn) ለመጠቀም በማተኮር እንዲለማመዱ እድል ሊፈጠርላቸው እንደሚገባ ያስገነዝባሉ፡፡ ይሁን እንጂ ብዙዎቹ የከፍተኛ ሁለተኛ ደረጃ ትምህርት ቤት ተማሪዎች ከአንብቦ መረዳት ብልሃቶች አጠቃቀም ጋር ተያያዞ ችግር እንደሚታይባቸውና ጉዳዩ መምህራንንም እያሳሰበ እንደሆነ ሉንዘርና ጋርድነር(1989) ጠቁመው ለተማሪዎቹ የብልሃቶቹን አጠቃቀም በማስተማር እገዛ ማድረግ እንደሚገባ አሳስበዋል፡፡
ስኬማ ንድፈ ሃሳብ በአንብቦ መረዳት ብልሃት አንባቢዎች የቀደመ እውቀታቸውን መሰረት ባደረገ አገላለጽ (cognitive explanation) እንዲጠቀሙ ያደርጋል፡፡ ኮንሌይ (1992) እንደገለጹት ስኬማ የተደራጀ እውቀትን በአዕምሮ ውስጥ አዋቅሮና አደራጅቶ ይይዛል፡፡ አንባቢዎች ለተለያየ እውቀት የተለያየ ስኬማታ አላቸው፡፡ በትምህርት ቤትም ተማሪዎች ስለጽሁፉ ይዘትና አደረጃጀት ስኬማታ አላቸው፡፡ ማንኛውም ሰው ቢሆን የቀደመ እውቀት አለው፡፡ በክፍል ውሰጥ የሚማሩ ተማሪዎችም ስለሚያነቡት ጽሁፍ የቀደመ እውቀት አላቸው፤ ሰለሆነም ያንን የቀደመ እውቀት በመቀስቀስና በመገንባት አዲስ ከሚያገኙት እውቀት ጋር እንዲያስተሳስሩት የሚያስችሏቸውን ብልሃቶቸ መሰረት አድርገው እንዲያነቡ ማድረግ የመምህራን ድርሻ ይሆናል (አጅድሄ2006) ፡፡
የአንብቦ መረዳት ብልሃት በዳራዊ እውቀትና አሁን በሚነበበው ጽሁፍ መካከል አንባቢው የሚያደርገው መስተጋብራዊ ሂደት አንባቢዎች እንዳላቸው ዳራዊ የእውቀት ልዩነት አንድን ጽሁፍ በተለያየ ደረጃ ሊረዱት ይችላሉ፡፡ እንደ አሎካሊ(2012) አገላለጽ ስለሚነበበው ጽሁፍ የተሻለ ዳራዊ እውቀት ያላቸው ተማሪዎች ቁንጽል ዳራዊ እውቀት ካላቸው ተማሪዎች በተሻለ መልኩ አንብበው ይረዳሉ፡፡ ይህንኑ ሃሳብ ኮንሌይ (1992) ሲያጠናክሩት ስለሚነበበው ጽሁፍ ተጨማሪ ዳራዊ እውቀት ያላቸው አንባቢዎች በሚያነቡበት ጊዜ ትኩረት የሚያደርጉት ሰፊና ጠቃሚ ጽንሰሐሳቦች ላይ ነው፡፡ ይህም የጽሁፉን ጭብጥ በፍጥነት እንዲረዱና ጠቃሚ የሆኑ ዝርዝር ጉዳዮችንም እንዲገነዘቡ ይረዳቸዋል፡፡
ብልሃቶችን በመማርና ባለመማር አስፈላጊነት ዙሪያ በንድፈ ሀሳብ ደረጃ በጸሃፍት መካከል አከራካሪ ሃሳቦች ከመኖራቸዉም ባሻገር በጉዳዩ ዙሪያ የተደረጉ ጥናቶችም የተለያዩ ውጤቶችን ያመላክታሉ፡፡ ከአንብቦ መረዳት ብልሃቶች ጋር በተያያዙም ከተሰሩት ጥናቶች ፓድሮንና ዋክስማን(1988) የሰሩት ንጽጽራዊ ጥናት እንደሚገኝበት ኦማሊና ቻሞት(1990) አስፍረዋል፡፡ ሰባት አዎንታዊና ሰባት አሉታዊ የአንብቦ መረዳት ብልሃቶችን ባካተተ ባለሶስት ስኬል መጠይቅ አማካይነት በተሰራዉ በዚህ ጥናት ተማሪዎች በተደጋጋሚ ከሚጠቀሙባቸዉ ሰባት የአንብቦ መረዳት ብልሃቶች ተብለው በመጠይቁ ከቀረቡት ጋር ተዛምዶ እንዳለው ታውቋል፡፡
ይሁን እንጂ በተማሪዎቹ የብልሃቶቹ አጠቃቀም ልምድና በድህረ የአንብቦ መረዳት ፈተና ውጤታቸው መካከል ያለው ዝምድና ሲፈተሽ ተማሪዎቹ በጣም ዝቅተኛ ደረጃ ከሚጠቀሙባቸዉ ሁለት ብልሃቶች ጋር ብቻ ዝምድና ማሳየቱ ተጠቁሟል፡፡ ከዚህም በመነሳት አጥኝዎቹ  የአንብቦ መረዳት ብልሃቶችን መጠቀም መቻል ከመማር ጋር ትስስር የለውም የሚል አስተያየት መሰንዘራቸው ኦማሊና ቻሞት(1990) አመላክተዋል፡፡ ምናልባትም ይህ ውጤት ሊገኝ የቻለው ተማሪዎቹ የሚጠቀሙባቸውን ብልሃቶች በሚመለከት ስለ ምንነታቸውና ፋይዳቸው የሚያስገነዝብ ግልጽ ትምህርት ባለማግኘታቸዉ ሊሆን ይችላል፡፡ በመሆኑም ብልሃቶቹን በግልፅ ከተማሩ በኋላ በአንብቦ መረዳት ውጤታቸው ላይ የሚመጣ ለውጥ እንዳለ መፈተሽ ያለበት ይመስላል፡፡
ማንበብ ከመቀበያ ክሂሎች አንዱ ሲሆን፣ ከጽሁፍ ውስጥ ፍሬ ሃሳብን ለይቶ ማውጣት፣ የጽሁፍን አጠቃላይ ሀሳብ መረዳት፣ የጽሁፉን የሃሳብ ፍሰት ማወቅ፣ የአንቀጽ አወቃቀርና አደረጃጀት መለየት፣ የቃላትን አውዳዊ ፍችዎች መገንዘብ እና የጸሀፊውን ሀሳብ መረዳት እንደሆነ ሀርመር (2001) ያስገነዝባሉ፡፡ እንዲሁም ዳቪስ (1995) ንባብ በግል የሚከናወን ተግባር ከመሆኑም ባሻገር በጊዜ እና በቦታ ተወስኖ የሚገኝን ጸሀፊ መልእክት በመረዳት ምላሽ ለመስጠት የምንሞክርበት አእምሮአዊ ተግባር እንደሆነ ይገልጻሉ፡፡
አልፋሲ (2004) እና ዌይ (2005) አንድን ጽሁፍ ለማንበብ የማንበብ ችሎታ መዳበር ወሳኝ ሲሆን፣ በመማር ማስተማር ሂደት በየትኛውም የትምህርት ሁኔታ አንድን ነገር ለመረዳትም ሆነ መረጃዎችን ለመሰብሰብ አንብቦ መረዳት መቻል አስፈላጊ እንደሆነ ያስገነዝባሉ፡፡ ምሁራኑ አክለውም በተለይ አሁን ባለንበት ዘመን መረጃዎችን ከድረ ገጽ፣ ከመጽሄት፣ እና ከተለያዩ መጻህፍት አንብቦ ለመረዳት እንዲሁም ምላሽ ለመስጠት የተማሪዎች የማንበብ ክህሎት እና ብልሀት በተማሪዎች ውጤታማነት ላይ ታላቅ ሚና እንደሚጫወት ያስረዳሉ፡፡
ኤዲገር (2001) አብዛኞቹ የሁለተኛ ወይም የውጭ ቋንቋ ተማሪዎች በደንብ ማንበብ ሲያቅታቸው ቢስተዋልም አንብቦ የመረዳት ችሎታ ተማሪዎች የቀለም ትምህርታቸውን ስኬታማ ለማድረግ መሰረታዊ ክሂል በመሆኑ ሁሉም እውቀት ለማግኘት ማንበብ እንዳለባቸው እና ይህ ካልሆነ ግን የመማር ማስተማር ክንውኑን ተግባራዊ ለማድረግ እንደሚያዳግት ያስገነዝባሉ፡፡ በመሆኑም ተማሪዎች የማንበብን ክሂል መማራቸውና በደንብ መቻላቸው ከቋንቋ ትምህርት ባሻገር ሌሎችን ትምህርቶች ለመረዳት አቅማቸውን ያጎለብታል፡፡
የማንበብ ክሂል ትምህርት አንብቦ መረዳትን ለማዳበር አስፈላጊ ሲሆን፣ ንባብም ህይወት አለው ብለን የምናስበው ተማሪዉ ለዚህ ስኬት በሚያደርገው ጉዞ ውስጥ በሚያገኘው ውጤት አማካኝነት ነው፡፡ እንደ ፒርሰን፣ ሮህለር፣ዶልና ዱፊ፣(1992) አገላለጽ ጥሩ አንባቢያን የምንላቸዉ በሚያነቡት ጽሁፍ ውስጥ ክህሎትን ማዳበር የሚችሉ ፣የንባብ ክህሎትን ለማዳበር የሚረዱ ብልሀቶችን የሚጠቀሙ፣ የሚያነቡበትን አላማ የሚገነዘቡ፣ የደራሲዉን አላማ የሚረዱ እና በንባብ ክህሎት ያገኙትን አዲስ መረጃ ከቀደመ እውቀታቸው ጋር አስማምተው ጉዳዩን የሚገነዘቡ ናቸው፡፡ 
አንባቢያን የሚያነቡትን ነገር ሲረዱ አዲስ የሆነ እውቀትን ያገኛሉ፤ ከቀደመ እውቀታቸው ጋርም የተዋሀደ ያደርጉታል፡፡ በንባብ ግዜ አንባቢያን አዲሱን እውቀት አስቀድሞ ከነበረው እውቀት ጋር በማገናኘት አዲስ ትርጉም እንዲኖረው ያደርጋሉ፡፡ ይህ ማለት አስቀድሞ በአንባብያኑ ዘንድ የነበረው እውቀት ከካበተ እውቀታቸው ጋር ተዋህዶ ጠቃሚ የንባብ ትርጉም ይሰጣል፡፡ አንባቢያን ከቀደመ እውቀት ያገኙት የህይወት ተሞክሮ በንባብ ከሚያገኙት አዲስ እዉቀት ጋር ተዳምሮ መረዳታቸውን ያሰፋሉ፡፡ ስለዚህ በንባብ  ግንዛቤ ያደረጉትን አዲስ መረጃ ከቀደመዉ ጋር በማሰናሰል የተሻለ የማገናዘብ ደረጃ ላይ መድረስ ይቻላቸዋል( አንደርሰን እና ፒርሰን 1984) ::
የማንበብ ብልሀቶች አንባቢው የሚያነበውን ጽሁፍ መረዳት እንዲችል የሚያደርጉ ናቸው ኩሩ፣ጎነን (2015)፡፡ የማንበብ ብልሀትን መጠቀም ጊዜን በአግባቡ ለመጠቀም ይረዳል ሰን (2009)፡፡ በተጨማሪም ተማሪዎች ትምህርታዊ የሆኑ ጽሁፎች ላይ ለሚገጥሟቸው ጥያቄዎች መፍትሄን ለመስጠት ውጤታማ መንገድ ነው ላይን (2011 )፡፡የማንበብ ብልሀቶች አንባቢዎች የሚያነቡትን ነገር መልእክት ለማወቅ የሚጠቀሙበት የመረዳትና የማስተዋል ችሎታ ሂደት ነው፡፡
የማንበብ ችሎታን የሚያሳድጉ አቀራረቦች፣ድርጊቶች እና መመሪያዎች ብለን ልንከፍላቸው እንችላለን ብራንት ሜየር (2002)፡፡ የሁለተኛ (የውጭ ) ቋንቋ ጥናቶች የማንበብ ብልሀቶች የቋንቋ ተማሪዎችን አንብቦ የመረዳት ችሎታን እንደሚያሳድጉ አረጋግጠዋል፡፡ ዛሪ እና ኖሬን (2011)፣ ብራንት ሜየር (2002 )፣ ስላታሲ እና ኦክየል (2002) የብልሀቱ አጠቃቀም ከፍተኛ ብቃት ባላቸው እና ዝቅተኛ ብቃት ባላቸው አንባቢዎች መካከል እንደሚለያይ ተከራክረዋል፡፡ በመጨረሻም የተስማሙት ግን የማንበብ ብልሀቶችን ለተማሪዎች ማስተማር እንደሚገባ እና የማንበብ ብልሀቶች ሁሉንም ተማሪዎች እንደሚጠቅሙ  ነው ካረል (1989)፡፡
አንብቦ በመረዳት ውስጥ ያለው ብልሀትን የመጠቀም ሚና ለሁለተኛ (ለዉጭ) ቋንቋ የማንበብ ትምህርት ውይይቶች ርእስ ሆኖ ቆይቷል፡፡ የማንበብ ብልሀቶች ተማሪዎች በንባባቸው ውስጥ የሚገጥማቸውን በጽሁፍ ውስጥ መልእክቱን ያለማግኘት ችግሮች፣ የማያውቋቸውን ቃላት እና ሀሳብ ለማወቅና ለመረዳት ያግዟቸዋል ላይን(2011)፣ ኩሮ ጎነን (2015) ብልሀቶችን የሚጠቀም አንባቢ ጽሁፉን የመረዳትና በጽሁፍ ውስጥ የሚገኘውን ችግር የመፍታት አቅም አለው፡፡ ችሎታ ያላቸው አንባቢዎች ብልሀቶችን እንዴት መጠቀም እንዳለባቸው እና ጽሁፉን በትክክል መረዳትን የተለያዩ ግንዛቤያዊ ሂደቶችን በመጠቀም ማፋጠን እንደሚችሉ ያውቃሉ፡፡ ደካማ አንባቢዎች ግን ብልሀቶችን ከመጠቀም ይልቅ ጽሁፉን ቃል በቃል ያነባሉ(ላው እና ቻን 2003 )፡፡
ኮግሜን እና ሳራካሎግሉ (2009)በማስመር አጭር ማስታወሻዎችን መያዝ ወይም ጽሁፍን ማድመቅ የመሳሰሉ ቀላል ዘዴዎች ይዘቱን መረዳት እንዲችሉ እና እንዲያስታዉሱ እንደሚያግዙ ሪፖርት አድርገዋል፡፡ግኝታቸው እንደሚያመለክተው ጽሁፉን በማንበብ ጊዜ ጥሩ አንባቢዎች ሁልጊዜም መረዳታቸውን ለመጨመር ውጤታማ የሆኑ የማንበብ ብልሀቶችን ይጠቀማሉ፡፡
እንደ ቼን እና ቼን (2015) ገለጻ ማንበብን መማር የሁለተኛ (የውጭ) ቋንቋን ለመረዳት የሚጠቅም ዋነኛ ክህሎት ነው፡፡ተማሪዎች ብልሀቶችን በመጠቀማችው የሚያገኙት ጥቅም የሚነበበውን ጽሁፍ አጠቃላይ መረጃዎችን በፍጥነት መረዳት ብቻ ሳይሆን ከጽሁፍ ውስጥ የቀረቡትን አዲስ ቃላት ማስታወስም ጭምር ነው፡፡
አብዛኛዎቹ አንባቢዎች በሚያነቡበት ጊዜ የመረዳት ችግሮች ይገጥሟቸዋል፤ነገርግን ብቃት ያላቸው አንባቢዎች የተለያዩ ውጤታማ ዘዴዎችን በመጠቀም ለእነዚህ ችግሮች መፍትሄ ይፈልጋሉ፡፡ አልፋሲ (2004) ተማሪዎች የጽሁፉን መልእክት ሊረዱ እንደሚገባ፣ መልእክቱን መገምገም እንዳለባቸው፣ ይዘቱን ማስታወስ እንደሚገባቸውና ያገኙትን አዲስ እውቀት መተግበር እንዳለባቸው ገልጸዋል፡፡
1.2 የጥናቱ መነሻ ችግር
ማንበብ የአንድን ጽሁፍ ሀሳብ መረዳት የሚጠይቅ ውስብስብ ሂደት ነው፡፡ በመሆኑም ተማሪዎች የአንብቦ መረዳት ችሎታቸውን እንዲያዳብሩ መምህራን የአንብቦ መረዳት ብልሃቶች የክፍል ውስጥ አጠቃቀማቸውን ውጤታማ ማድረግ ይጠበቅባቸዋል፡፡ ተማሪዎች ብልሃቶችን ከተለያዩ የአንብቦ መረዳት ተግባራት ጋር እንዴት ማስተሳሰር እንዳለባቸው ይለማመዳሉ፡፡ ሞአትስ(1999)  እንደገለጹት በመማር ማስተማር ሂደት ማንበብ አስፈላጊ መረጃን ለማግኘት የሚያስችል መሠረታዊ ክሂል ነው፡፡ የማንበብን ዓላማ ከግብ ለማድረስ የሚያስችሉ የተለያዩ የአንብቦ መረዳት ብልሀቶች አሉ፡፡ ይሁንና አንብቦ መረዳትን ከፍ ለማድረግ ከሚነበበው ጽሁፍ ዓላማ ጋር አብረው የሚሄዱ ብልሀቶችን መጠቀም ይጠይቃል፡፡ የአንብቦ መረዳት ግብ ተማሪዎች ራሳቸውን ችለው አንብበው እንዲረዱ ማስቻል ነው፡፡ተማሪዎች ልእለ አእምሮአዊ ብልሃቶችን ተጠቅመው አንድን ጽሁፍ በሚያነቡበት ጊዜ እንዲያሰላስሉ፣ እንዴት ማንበብ እንዳለባቸው ራሳቸውን እዲቆጣጠሩ፣ የአረዳዳቸውን ሁኔታም እንዲከታተሉና እንዲገመግሙ ብቁ ያደርጋቸዋል (ዳቪስ 2011 እና አሎካሊ 2006) ፡፡ ይህንን ሃሳብ ታንከርስሌይ(2005) ሲያጠናክሩት ትክክለኛ መረዳት የሚገኘው አንባቢው የሚያዳምጠውንና የሚያነበውን ጽሁፍ ልእለ አእምሮአዊ ደረጃ መስተጋብር መፍጠር ሲችል ነው፡፡ እንደ ኮንሌይ(1992) አገላለጽ አንባቢዎች የቀደመ እውቀታቸውን አዲስ ከሚነበበው ጽሁፍ ጋር ትስስር መፍጠር የሚያስችላቸውን ብልሃቶች ካልተጠቀሙ አዲስ እውቀት የማግኘት እድላቸው ዝቅተኛ ይሆናል፡፡
ተማሪዎች በትምህርት ቤት ቆይታቸው የአንብቦ መረዳት ችሎታቸው ተፈላጊ ደረጃ ላይ አለመድረሱን ያመላከቱ ጥናቶች አሉ (ኮንሌይ 1992)፡፡ ስለሆነም በአንደኛ ደረጃ ትምህርት ወቅት ተማሪዎች የአንብቦ መረዳት ክሂል በቋንቋ ማስተማር ዘዴ በተደገፈ ሂደት ሊማሩት ይገባል፡፡ ሞአትስ(1999)፤ ጎቭ እና ዌተርበርግ(2011) እንደገለጹት በአሁኑ ሰአት ጥናቶች እንደሚያሳዩት ሕጻናት በመጀመሪያዎቹ የክፍል ደረጃዎች ማንበብን በአግባቡ ካልተማሩ አንብቦ መረዳትንም ሆነ ሌላውንም ትምህርት ለመማር ይቸገራሉ፤ በትምህርት ቤትና በህይወት ዘመናቸው የመማርን ከተለያዩ ምንጮች መረጃ የማግኘት ብቃት አይኖራቸውም፡፡የተማሪዎችን በራስ የመተማመን ብቃት የሚጎዳው አንዱ ምክንያት ደካማ የማንበብ አተገባበር ነው፡፡ በመሆኑም የተማሪዎች የወደፊት ስኬት በማንበብ ብቃታቸው ላይ የተመሠረተ በመሆኑ መምህራን ትኩረት ሊሠጡት ይገባል::
ስውንሊ(1993) እንደሚገልጹት ስለንባብ ትምህርት አተገባበር ሲታሰብ ተማሪዎች የሚጎላቸው ነገር ምንድነው? ተብሎ ቢጠየቅ መልሱ ችግራቸውን የሚፈቱበት የማንበብ ብልሃት የሚል ይሆናል፡፡ ብዙዎቹ ተማሪዎች የተዋጣላቸው አንባቢዎች አይደሉም፡፡ይህ የሆነበት ምክንያት ደግሞ የቋንቋ ስነ ልሳን እውቀት እጥረት ስላለባቸው ሳይሆን በንባብ ጊዜ ተግባራዊ የሚያደርጓቸው ብልሃቶች አናሳ መሆንና አለመሟላት ነው፡፡
ኤዲሄስት(2009) እንደሚገልጹት ተማሪዎች ብቃት ያላቸው አንባቢዎች እንዲሆኑ ከተለያዩ የንባብ ብልሃቶች ጋር ሊተዋወቁ ይገባል፡፡ብልሃቶቹንም መቼ፣ የትና እንዴት እንደሚጠቀሙባቸው ሊያውቁና ሊገነዘቡ ይገባል፡፡እነዚህ የተጠቀሱት ነገሮች ተግባራዊ እንዲሆኑ ሃላፊነቱ የተጣለው በመምህራን ላይ ነው፡፡ ተማሪዎች ይህ ልምድ ሊኖራቸው ይገባል፡፡ ኮንሌይ(1992) አክለው እንደሚያብራሩት መምህራን ለተማሪዎች የሚያደርጉት ድጋፍና እገዛ ለተወሰነ ጊዜ ብቻ ሳይሆን ተማሪዎችን የህይወት ዘመን አንባቢ እንዲሆኑ ማድረግ መቻል አለበት፡፡
ታፈረ (2000) እንደገለጹት መምህራን የተማሪዎች የንባብ ዳራ የሚጎለብትበትን እና አንብቦ የመረዳት ችሎታቸው ከፍ የሚልበትን አጋጣሚ ማመቻቸት ወይም መፍጠር አለባቸው፡፡
ሩዶል(1997)እንደገለጹት ለተማሪዎች የንባብ ችሎታ አለመዳበር አንዱ ምክንያት ተማሪዎች ስለሚያነቡት ምንባብ  የንባብ ዳራ (back ground knowledge ) አለመኖር ነው፡፡ በንባብ የተገኘን አዲስ እውቀት ከተማሪዎች የቅድመ ብልሃት ጋር ማዋሀድ ለውጤታማ የአንብቦ መረዳት ችሎታ ከፍተኛ ሚና ይጫወታል፡፡ እንድሪስ (2000) እንደገለጹት የአንብቦ መረዳት ብልሀቶችን በግልጽ መማር የአንብቦ መረዳት ችሎታን ያሻሽላል፤ ብሎም የብልሀቶችን አጠቃቀም  ግንዛቤ ያዳብራል። ለንባብ ትምህርትም አዎንታዊ ፍላጎትን ያሳድራል፡፡ ከላይ የተጠቀሱት በተለይ በአማርኛ የተሰሩት የታፈረ (2000) እና የእንድሪስ (2000) ጥናቶች ትኩረታቸውን ያደረጉት የአንብቦ መረዳት ብልሃቶችን መማርና ማስተማር ላይ ነው፡፡
ሌላው በውጭ አገር የተማሪዎች የማንበብ ልምድ በተማሪዎች ውጤት ላይ የሚያሳድረውን ተጽእኖ ለመመርመር በጋና በሚገኝ አንድ የፖሊቴክኒክ የትምህርት ኮሌጅ በሚካኤል ኦሁሹ አችዋ (2014) በተጠና ጥናት የጥናቱ ተተኳሪ ከሆኑ ተጠኝዎች መካከል 75 በመቶ የሚሆኑት የሚያነቡት ፈተና ለማለፍ ብቻ ሲሆን ወደ ቤተ መጽሀፍት ከመጡ 62 በመቶ የሚሆኑት በትምህርት ጊዜ የያዙትን ማስታወሻ ለማንበብ የገቡ ሲሆን 3 በመቶ የሚሆኑት ብቻ ልቦለድ ለማንበብ እንደገቡ ጥናቱ አረጋግጧል፡፡የዚህን ጥናት መጠይቅ የሞሉ አብዛኛዎቹ ተተኳሪዎች በሰጡት መረጃ የማንበብ ልምድ ከትምህርት ውጤታማነት ጋርና የትምህርት ውጤታማነት ከማንበብ ልምድ ጋር በቀጥታ እንደሚገናኙ ጥናቱ አረጋግጧል፡፡
ታንከርስሌይ(2005)  እንደገለጹት የአሜሪካንን የትምህርት እድገት የገመገመ አንድ ጥናት ባለፉት አስርት አመታት ያለውን የትምህርት ቀውስ በማስረጃነት አቅርቧል፡፡ በጥናቱም መሰረት የብሄራዊ ማእከላዊ ስታትስቲክስ 2003 በአሜሪካን ሀገር እንደሚያሳየው 37% የሚሆኑት የ4ኛ ክፍል ተማሪዎች መሰረታዊ የማንበብ አፈጻጸማቸው (performance) የተሳካ አይደለም፡፡ የኦትማንና ዘሪ(2013)  ጥናት ደግሞ በማሌዥያ እንግሊዝኛን በሁለተኛ ደረጃ ቋንቋነት የሚማሩ ተማሪዎች የአንብቦ መረዳት ብልሀቶችን የመጠቀም ሁኔታ እንዲሁም በአንብቦ መረዳትና በማንበብ ብልሃቶች መካከል ያለውን ግንኙነት የመረመረ ሲሆን ተማሪዎች የአንብቦ መረዳት ብልሃቶችን በከፍተኛ ሁኔታ እንደሚጠቀሙ፣ በአንብቦ መረዳትና በማንበብ ብልሃቶች መካከል የጠበቀ ግንኙነት በመኖሩ የማንበብ ብልሃቶችን መጠቀም የተማሪዎችን አንብቦ የመረዳት ብቃት ስኬታማ እንደሚያደርግ ጠቁሟል፡፡ 
የተማሪዎች አንብቦ መረዳት ብቃት እንዲጎለብትም መምህራን በማስተማር ዘዴያቸውና አቀራረባቸው ተማሪዎቻቸው በተስማሚ የማንበብ ብልሃቶች እየተለማመዱ የአንብቦ መረዳት ተግባራትን እንዲያከናውኑ ማበረታታት እንደሚጠበቅባቸው በጥናቱ ተጠቁሟል፡፡
የፍሌይ(2011) ምርምር በቅድመ መደበኛ የክፍል ደረጃዎች (ኬጂ-3)  መምህራን የአንብቦ መረዳት ብልሃቶች አተገባበርና በአተገባበሩ ላይ ተጽዕኖ የሚያሳድሩ የተለያዩ ተለውጦዎችን የመረመረ ሲሆን የአንብቦ መረዳት ትምህርት በተለይ በቀዳሚ የክፍል ደረጃዎች አስፈላጊ መሆኑን ጠቁሞ በክፍል ውስጥ የሚያስተምሩ መምህራን የአንብቦ መረዳት ብልሃቶችን ከማስተማር ዘዴያቸው ጋር በማዋሀድ ማስተማር ጠቃሚ መሆኑን የማየት ግዴታ እንዳለባቸው አመላክቷል፡፡ 
ከተቃኙት መረጃዎች ሌላው ከአጥኝዋ ርእስ ጋር በተዛማጅነት ሊጠቀስ የሚችል የእድሪስ (2000) ጥናት ነው፡፡ በጥናቱ እንደተመለከተው ብልሀቶቹን የተማሩ ተማሪዎች ብልሀቶችን ካልተማሩት ተማሪዎች የላቀ አንብቦ መረዳት ውጤት አስመዝግበዋል፤በዚህ መሰረት ብልሀቶችን የተማሩ ተማሪዎች በብልሀቶች አጠቃቀም ዙሪያ የነበራቸው ዝቅተኛ ግንዛቤ ተሻሽሎ በመታየቱ ብልሀቶችን መማር እንደሚያስፈልግ ጠቁሟል፡፡ የእድሪስ (2000) ጥናት በአንብቦ መረዳት ብልሀቶች ላይ በማተኮሩ ከዚህ ጥናት ጋር በተወሰነ መልኩ ቢመሳሰልም በሌላ በኩል ይለያል፡፡ይህ ጥናት የአማርኛ ቋንቋ የተማሪዎች  አንብቦ የመረዳት ብልሃት አጠቃቀም ከአንብቦ መረዳት ውጤታቸዉ ጋር ያለውን ተዛምዶ የሚመረምር ሲሆን የእድሪስ ጥናት የአንብቦ መረዳት ብልሃቶችን መማር ከአንብቦ መረዳት ችሎታ ጋር ያለውን ተዛምዶ ለመመርመር አማርኛን በሁለተኛ ቋንቋነት በሚማሩ የ9ኛ ክፍል ተማሪዎች ላይ በሙከራዊ ጥናት የተካሄደ ነው፡፡  

ከላይ ከቀረቡት የውጭ ጥናቶች የኦትማንና ዛሪ (2013)፣ የፎሊ (2011) ጥናቶች በአንብቦ መረዳት ብልሀቶች ላይ ያተኮሩ ሲሆን ከዚህ ጥናት ጋር ተመሳሳይነትም ልዩነትም አላቸው፡፡ የኦትማንና ዛሪ (2013) ጥናት እንግሊዘኛን በሁለተኛ ቋንቋነት የሚማሩ የማሌዥያ ተማሪዎች የአንብቦ መረዳት ብልሀቶችን አጠቃቀም ሁኔታ፣ በአንብቦ መረዳትና የማንበብ ብልሀቶች መካከል ያለውን ግንኙነት ያጠና ነው፡፡ የፎሊ (2011) ጥናት በቅድመ መደበኛ የክፍል ደረጃዎች የመምህራን የአንብቦ መረዳት ብልሀቶች አተገባበርና በአተገባበር ላይ ተጽእኖ የሚያሳድሩ ተላውጦዎችን የመረመረ ነው ፡፡በመሆኑም ይህ ጥናት እነዚህ ጥናቶች ከተካሄዱበት አገር፣  የክፍል ደረጃና የጥናቱ ትኩረት ይለያል፡፡ እነዚህ ልዩነቶቹም ለዚህ ጥናት አነሳሽ ምክንያት ሆነዋል፡፡

በተጨማሪም የዚህ ጥናት አቅራቢ በሁለተኛ ደረጃ ትምህርትቤት በአማርኛ  ቋንቋ መምህርነት ባስተማረችባቸው 34 አመታት አብዛኞቹ ተማሪዎች የአንብቦ መረዳት ብልሃት አጠቃቀም ችግር እንዳለባቸው ለመገንዘብ ችላለች፡፡በመሆኑም ይህ ጥናት በዱከም ከተማ ኦዳነቤ ሁለተኛ ደረጃ ትምህርትቤት በዘጠነኛ ክፍል የሚማሩ የአማርኛ ቋንቋ ተማሪዎች አንብቦ የመረዳት ብልሃት አጠቃቀም ከአንብቦ መረዳት ውጤታቸው ጋር ያለውን ተዛምዶ ምርመራ የሚያደርግ ጥናት ነው፡፡በዚህ ጥናትም የሚከተሉት ጥያቄዎች መልስ ያገኛሉ፡፡  

የዘጠነኛ ክፍል ተማሪዎች በአማርኛ ቋንቋ ፦
1.  የዘጠነኛ ክፍል ተማሪዎች በአማርኛ ቋንቋ አንብቦ የመረዳት ብልሃት አጠቃቀም ምን ይመስላል?
2. የዘጠነኛ ክፍል ተማሪዎች በአማርኛ ቋንቋ አንብቦ የመረዳት ውጤታቸው ምን ይመስላል?
3. የዘጠነኛ ክፍል ተማሪዎች በአማርኛ ቋንቋ በአንብቦ የመረዳት ብልሃት አጠቃቀማቸዉና በአንብቦ መረዳት ውጤታቸዉ መካከል ተዛምዶ አለ?
4. የዘጠነኛ ክፍል ተማሪዎች በአማርኛ ቋንቋ አንብቦ የመረዳት ብልሀት አጠቃቀም አንብቦ የመረዳት ውጤታቸዉን ይተነብያል ወይ? የሚሉት ናቸው፡፡  
1.3 የጥናቱ አላማዎች
የጥናቱ ትኩረት በዱከም ከተማ አስተዳደር በኦዳነቤ ሁለተኛ ደረጃ ትምህርት ቤት የ 9ኛ ክፍል ተማሪዎችን አንብቦ የመረዳት ብልሃት አጠቃቀም ከአንብቦ መረዳት ውጤታቸው ጋር ያለውን ተዛምዶ መመርመር ነው፡፡ ከዚህ ዋና አላማ በተጨማሪ ደግሞ ዝርዝር አላማዎቹ የሚከተሉት ናቸው፦
የዘጠነኛ ክፍል ተማሪዎችን የአማርኛ ቋንቋ፦
1. የዘጠነኛ ክፍል ተማሪዎች በአማርኛ ቋንቋ አንብቦ የመረዳት ብልሃት አጠቃቀም ምን እንደሚመስል ለመመርመር፣
2. የዘጠነኛ ክፍል ተማሪዎች በአማርኛ ቋንቋ አንብቦ የመረዳት ውጤታቸው ምን እንደሚመስል ለመፈተሽ፣
3. የዘጠነኛ ክፍል ተማሪዎች በአማርኛ ቋንቋ በአንብቦ መረዳት ብልሃት አጠቃቀማቸውና በአንብቦ መረዳት ውጤታቸው መካከል ተዛምዶ መኖሩን ለመመርመር፣
4. የዘጠነኛ ክፍል ተማሪዎች በአማርኛ ቋንቋ የተማሪዎች አንብቦ የመረዳት ብልሃት አጠቃቀም አንብቦ የመረዳት ውጤታቸዉን ይተነብይ አይተነብይ እንደሆነ ለመመርመር፡፡
1.4 የጥናቱ አስፈላጊነት

ይህ ጥናት ከላይ ለቀረቡት ጥያቄዎች አዎንታዊ ምላሽ የሚያስገኝ ከሆነ ለተማሪዎች፣ ለቋንቋ መምህራን፣ ለስርአተ ትምህርት አዘጋጆችና ለተመራማሪዎች፣ የሚከተሉትን ጉዳዮች ከማስገኘት አንጻር የሚከተሉት ጠቀሜታዎች ይኖሩታል ተብሎ ይገመታል፤
· ለተማሪዎች የአንብቦ መረዳት ብልሃቶችን እንዴት አድርገው ቢለማመዱና ቢጠቀሙ የአንብቦ መረዳት አጠቃቀማቸው ከፍ ሊል እንደሚችል አቅጣጫ ይጠቁማል፡፡
· ለቋንቋ መምህራን ለተማሪዎቻቸው የአንብቦ መረዳት ብልሃቶችን አጠቃቀም ከተማሪዎች የአንብቦ መረዳት ውጤት አንጻር የሚኖረውን ተዛምዶ በመገንዘብ የተሻለ አማራጭ ለመፈለግ ጥቆማ ይሰጣል፡፡
· ለስርአተ ትምህርት አዘጋጆች፣ ለመጽሃፍት አዘጋጆች የአንብቦ መረዳት ብልሃቶችን እንዴት ባለ ሁኔታ በዝግጅታቸው ውስጥ አካተዉ ማቅረብ ለተማሪዎች የአንብቦ መረዳት መጎልበት እገዛ እንደሚያደርጉ ጥቆማ ይሰጣል፡፡
· ለተመራማሪዎች በአንብቦ መረዳት ብልሃቶች አቀራረብ ዙሪያ አንዲሁም የአንብቦ መረዳት ብልሃቶችን ከተለያዩ የተማሪዎች ባህሪያት አንጻር በሰፊው ለማጥናት ለሚሹ መነሻ ፍንጭ ይሰጣል፡፡
1.5 የጥናቱ ወሰን
ጥናቱ በኦሮሚያ ክልላዊ መንግስት በዱከም ከተማ አስተዳደር በሚገኝ አንድ ሁለተኛ ደረጃ ትምህርትቤት ላይ ብቻ ትኩረት አድርጓል፡፡በዚህ ትምህርትቤት ጥናትና ምርምሩን ለማድረግ የተቻለበት ምክንያት በከተማው የሚገኘው ሁለተኛ ደረጃ ትምህርት ቤት ይህ ትምህርት ቤት ብቻ በመሆኑ ነው፡፡ ጥናቱም ከቋንቋ መማር ብልሀቶች መካከል የአንብቦ መረዳት ብልሀቶች ላይ የሚያተኩር ነው፡፡ ብልሃቶቹንም ተማሪዎች በአማርኛ ትምህርት አውድ ከአንብቦ መረዳት ውጤታቸዉ ጋር ያለዉን ዝምድና በመፈተሽ ላይ ያተኩራል፡፡ተማሪዎች በቋንቋ ትምህርትም ሆነ በሌሎች የትምህርት መስኮች ትምህርታዊ ግባቸውን ለማሳካት ወሳኝ በመሆኑ ነው፡፡ ከዚህም ሌላ ጥናቱ በ2011 ዓ.ም በዱከም ከተማ በኦዳ ነቤ ሁለተኛ ደረጃ ትምህርት ቤት በ9ኛ ክፍል ተመዝግበው የሚማሩ ተማሪዎች ላይ የሚካሄድ ነው፡፡
በማንበብ ሂደት አንብቦ የመረዳት ብቃትን ለማግኘት የሚያስችሉ የተለያዩ ግብአቶች ያስፈልጋሉ፡፡ አንብቦ መረዳትን ለማጎልበት ከሚያስችሉ መሰረታዊ ነገሮች አንዱ የማንበብ ብልሀትን ውጤታማ በሆነ መንገድ መጠቀም ነው፡፡ ይህ ጥናታዊ ጽሁፍ አንብቦ የመረዳት ብልሀት አጠቃቀምን ከአንብቦ የመረዳት ውጤት ጋር ያለውን ተዛምዶ መመርመር ላይ የተወሰነ ነው፡፡
በጥናታዊ ጽሁፉ ለትምህርት የተመረጡት የማንበብ ብልሃት አይነቶች የኦክስፎርድ (1990 ) አከፋፈልን መሰረት ያደረጉ ናቸው፡፡ ጥናቱ የኦክስፎርድ (1990) አከፋፈል ላይ የተመሰረተበት ምክንያት ሌሎች ምሁራን ( ሩቢን 1975፣ስተርን 1975 ፣ ኦማሊ እና ቻሞት 1990 ) ከቀረቡት በተሻለ አከፋፈሉ ግልጽ በመሆኑ፣ ማንበብን ከማስተማር ጋር በቀጥታ የተዛመደ እና ለማስተማር የሚመች በመሆኑ ነው፡፡ የማንበብ ብልሀቶች ዝርዝር ቀጥተኛ የማንበብ ብልሀቶች የሚባሉት አእምሮታዊ የሆኑት መተንበይ፣ ዋናውን ሀሳብ መለየት፣ ማስታወሻ መያዝ፣ ደግሞ ደጋግሞ ማንበብ፣ሀሳብን በራስ አባባል አሳጥሮ መጻፍ፣ አዳዲስ ቃላትን ለመረዳት አውዳዊ ፍቺ መጠቀም እና ትውስታ የሚባሉት ደግሞ የቀደመ እውቀትን መጠቀም፣ በአእምሮ ምስል መፍጠር እንዲሁም ማካካስ የሚባሉት ዘዴ በተሞላበት መንገድ መገመት ናቸው፡፡ በተጨማሪም ኢ _ቀጥተኛ የማንበብ ብልሀቶች ልእለአእምሮታዊ የሆኑት ጽሁፍን ለማንበብ ማቀድ ፣ራስን እና አንብቦ መረዳትን መቆጣጠር፣ ራስን መገምገም ናቸው ማህበራዊ ደግሞ ጥያቄ መጠየቅ፣ ከሌሎች ጋር መተባበር የሚባሉት ናቸው፡፡ ይህ ጥናትም መሰረት ያደረገው የቀደመ እውቀትን መጠቀም ላይ ነው፡፡  
1.6 የጥናቱ ውስንነት
ጥናቱ በሚካሄድበት ወቅት አንብቦ የመረዳት ብልሀት አጠቃቀምን ከአንብቦ የመረዳት ውጤት ተዛምዶ ለመለካት ሊወስኑት የሚችሉ ጉዳዮች አሉ፡፡እነሱም ጥናቱ የሚካሄደው በአንድ ትምህርት ቤት ላይ በመሆኑ የተዛምዶውን ውጤት ከአጎራባች ትምህርት ቤት ጋር አነጻጽሮ ለመመልከት አያስችልም፤ በተጨማሪም የጥናቱ ውጤት የተማሪዎችን አንብቦ የመረዳት ብልሀት አጠቃቀም ከአንብቦ መረዳት ውጤት ጋር ያለውን ተዛምዶ ብቻ ስለሚቃኝ ሌሎች ተዛምዶዎችን ለምሳሌ የማንበብ ልምድና የማንበብ ምርጫን ባለማካተቱ ጉድለት ሊኖርበት ይችላል፡፡
ከዚህ በተጨማሪም በክፍል ደረጃው ያለውን ልዩነት ለማየት ሲባል ይህ ጥናት የተካሄደው በአንድ የክፍል ደረጃ ብቻ ነው፡፡ነገርግን በመጀመሪያ ደረጃ በሚገኙ የክፍል ደረጃዎች ጥናቱ አለመካሄዱ ውስንነት ነው፡፡
1.7 የቁልፍ ቃላት ብያኔ

አንብቦ መረዳት፣ የአንብቦ መረዳት ብልሃቶች፣ የአንብቦ መረዳት ብልሀቶች አጠቃቀምና ስኬማ ንድፈ ሃሳብ የሚሉ ጽንሰ ሀሳቦች በዚህ ጥናት ውስጥ ቁልፍ ጉዳዮች ናቸው፡፡ የአጠቃቀም ብያኔውም እንደ ሚከተለው ቀርቧል፡፡
አንብቦ መረዳት፡- ተማሪዎች የቀደመ እውቀታቸውን በማንበብና በመጠቀም አንድን ጽሁፍ አንብበው የማስታወስ፣ የመረዳት፣ የመተርጎምና የመገምገም ሂደት ነው፡፡
የአንብቦ መረዳት ብልሃቶች፡- አእምሮአዊ ግንዛቤን ከፍ በማድረግ ጽሁፍን አንብቦ ለመረዳት የሚያስችሉ ብልሃቶች ወይም ቴክኒኮች ሲሆን እነሱም የቀደመ እውቀትን መቀስቀስ፣ መተንበይ (መገመት)፣ እንደገና መተንበይ (መገመት)፣ ምስል መፍጠር፣ የጽሁፍን ሀሳብ በራስ አባባል መግለጽ፣ ማጠቃለል እና መገምገም ናቸው (ዳቪስ 2011) ፡፡
የአንብቦ መረዳት ብልሃቶች አጠቃቀም፡- በመምህር ድጋፍ የሚከናወን አእምሮአዊ ብስለትን ለማምጣት የሚያስችል ተግባር ሲሆን ተማሪዎች አንድን ፅሁፍ አንብበው እንዲረዱ ዳራዊ እውቀታቸውን እንዲጠቀሙ በመቀስቀስ፣ የብልሃቶችን አጠቃቀም አርአያ ሆኖ በማሳየት፣ ተማሪዎች ከመምህራቸው ጋር አብረው እንዲሰሩና ቀስ በቀስ በራሳቸው እንዲያከናውኑ የሚያደርግ ተግባራዊ ሂደት ነው፡፡
ስኬማ ንድፈ ሃሳብ፡- አንባቢው በአእምሮው ውስጥ የሚገኝን ዳራዊ እውቀት በቀጣይ ወደ አንባቢው አእምሮ የሚመጣውን አዲስ እውቀት ለመረዳት መሰረት የሚረዳ ፅንሰ ሃሳብ ነው፡፡
ምእራፍ ሁለት፡- ክለሳ ድርሳናት
2.1 የቋንቋ መማር ብልሃቶች ምንነት

የመማር ብልሃቶች ተማሪዎች መማርን ለመማር የሚጠቀሙባቸው ስልቶች ናቸው (ኖርተን 1997፣ ብሎክ 1997፣ ዊሊንግ 1989፣ዊሊያምስና በርደን 1997 )፡፡ተማሪዎች በቋንቋ ትምህርት ውስጥ መማር ከሚገባቸው ነገሮች ውስጥም የመማር ብልሃቶች እንደሚገኙበት ጸሃፍት ያስገነዝባሉ (ኦክስፎርድ 1990፣ ዊሊንግ 1989)፡፡መማርን የሚያግዙ፣ የሚያፋጥኑ፣የሚያጎለብቱ ስልቶች በመሆናቸው ተማሪዎች እንዲገነዘቧቸዉና እንዲረዷቸው ማድረግ እንደሚገባ ጸሀፍት ይጠቁማሉ(ብሎክ 1997፣ኦማሊና ቻሞት 1990፣ኦክስፎርድ 1990)፡፡ ይህም ቋንቋን የመማሪያ ብልሃቶችን የመማር አስፈላጊነትም የተለያዩ ንድፈ ሃሳባዊ መነሻዎች አሉት፡፡ እንደ ኦማሊና ቻሞት (1990) አገላለጽ”አእምሮታዊ ንቃት ያለው ተማሪ የበለጠ ይማራል”የሚለው የአእምሯዊ ስነልቦናዊያን ንድፈ ሀሳብ የዚህ ሃሳብ ደጋፊ ነው፡፡ይህም ተማሪዎች ልዩ ልዩ ተግባራትን በንቃት ተቀብለው በማደራጀት ከቀደምት እውቀታቸው ጋር ማዛመድ የሚችሉት ልዩ ልዩ የመማር ብልሃቶችን መርጠው ሲተገብሩ ነው ከሚል መነሻ የመነጨ ነው፡፡ 
ይህን ሀሳብ የሚያጠናክሩት ክሮውልና ሌሎች (1997)፣ዊሊያምስና በርደን(1997)ም ተማሪዎች መማርን እንዴት መማር እንዳለባቸው የሚያስገነዝቡ ብልሃቶችን ማወቃቸውና መተግበራቸው የትምሀርቱ ዋነኛ ተሳታፊ እንዲሆኑ እንደሚያግዛቸው አመላክተዋል፡፡ብራውን(1994)ም መስተጋብራዊ፣ውስጣዊ ተነሳሽነትና ተማሪ ተኮር የትምህርት አቀራረብ አስፈላጊነቱ በሚወሳበት ዘመን ተማሪዎች መማርን እንዲማሩ የሚረዱ ብልሃቶችን እንዲገነዘቡ ማድረግ ከመማሪያ ክፍል ውጭ ጭምር እራሳቸውን በራሳቸው የሚያስተምሩበትን መንገድ ማመቻቸት እንደሆነ ጠቁመዋል፡፡
ቋንቋን የመማር ብልሃቶችን መማር አስፈላጊነትን የሚያጠናክረው ሌላው ሃሳብ ፟ተማሪዎች የተማሯቸውን ብልሃቶች ወደ አዳዲስ ተግባራት ማሸጋገር ይችላሉ” የሚለው አስተሳሰብ እንደሆነ ኦማሊና ቻሞት (1990) ገልጸዋል፡፡ይህም ተማሪዎቹ አንድ ጊዜ የመማር ብልሀቶችን ተገንዝበው መጠቀም ከለመዱ ቀድመው ከተማሯቸው ተግባራት ጋር ተመሳሳይነት ያላቸው አዳዲስ ተግባራት ሲያጋጥሟቸው ብልሀቶቹን በመጠቀም ይማራሉ የሚል ነው፡፡
የመማር ብልሀቶችን የመማር አስፈላጊነት በመደገፍ የሚነሳው ሌላው ሀሳብ የራስን አስተሳሰብ ማወቅ ችሎታ ላይ ከቅርብ ጊዜ ወዲህ እየተደረጉ ያሉ ጥናቶች የሚያሳዩት ዉጤት እንደሆነ ከሮውልና ሌሎች (1997) ዊሊያምስና በርደን (1997) ይጠቀማሉ፡፡ይኸውም ተማሪዎች መማራቸውን በማቀድ፣ በመተግበር፣በመገምገም ሂደቶች ውስጥ የመማር ብልሃቶችን ለይተው እንዲተገብሩ ሲደረግ መማርን በተሻለ መልኩ ማከናወን እንዳስቻላቸው ግንዛቤ በመገኘቱ ነው፡፡
2.2 አንብቦ የመረዳት ችሎታ ምንነት
ንባብ ውስብስብ ሂደት ሲሆን አንብቦ መረዳት ደግሞ አንዱ የንባብ ችሎታ መግለጫ ነዉ፡፡ የተለያዩ ምሁራን በስነልቦና እንደ ብሉም(1963) እንዲሁም በቋንቋ ስነ-ትምህርት መስክ የሚሰሩ እንደ ፐርፊት(1985) ያሉት አንብቦ መረዳት አእምሮአዊ ሂደት መሆኑን ይገልጻሉ፡፡ ለምሳሌ በትምህርት አላማዎች አመዳደብ ብሉም(1963)፣ ቻለህም እና ክላርክ(1988) አንብቦ መረዳት በአእምሮአዊ ምድብ ከእዉቀት ቀጥሎ የሚመጣም ዋናዉ የአእምሮአዊ ክፍል (cognitive domains) ነዉ ይሉታል፡፡ ፕሮፊት(1985) እንዲሁ ሲገልጽ ንባብ የበርካታ አእምሮአዊ ሂደት ውጤት ነው፡፡ በተለይም አንብቦ መረዳት በአእምሮአዊ ተግባር ውስጥ ማንበብን የሚወስነው በአንባቢው እውቀትና የሚነበበውን ነገር ከመረዳት ጋር በተያያዘ ነው፡፡ ሲል፣ ቢችናኮል(1987) ይህንን ሃሳብ ሲገልጹ ንባብ የተለያዩ ቃላትና ሃረጋትን መገንዘብና መረዳትን ያካትታል፡፡ ዋናው የጥሩ አንባቢ ችሎታ በቃላት መደበኛ ትርጉምና አግባባዊ ትርጉም መካከል ያለዉን ግኑኝነት ከአሃዱ በመነሳት አስቦ መድረስ ወይም መረዳት ነው ይላሉ፡፡ በሌላ አባባል ጋርሌት(1996) እንደሚያመለክተው አንብቦ መረዳት ስንል አንድ አሃድ የያዘውን መልእክት በአግባቡ መርምሮ መገንዘብ የሚለውን ጽንሰ ሃሳብ የሚያመለክት ነው፡፡ አንብቦ መረዳት ማለት በተቻለ መጠን በጽሁፍ ውስጥ ያለዉን መረጃ በአግባቡ መገንዘብ መቻል ማለት ነው፡፡ 
እንደ ፖንግና ሌሎች(2003) የምናነበው ነገር ማስታወቂያ፣ የጋዜጣ ርእሰአንቀጽ፣ የሳይንሳዊ ጆርናል መጣጥፍ ወዘተ ሊሆን ይችላል፡፡ በመሆኑም አንድን ማስታወቂያ ማንበብና አንድን የሳይንስ ጆርናል መጣጥፍ ማንበብ አላማው ይለያያል፡፡ ይሁን እንጂ እንደ አላማው መለያየት ሁሉንም በተገቢው መንገድ አንብቦ ዉጤታማ መረጃ ማግኘት ወይም ግንዛቤ መዉሰድ መቻል አንብቦ መረዳት ነው፡፡ ሌላው ከዚህ ጋር የምናየው አንደኛው ነገር ውጤታማ አንባቢ በፍጥነት በማንበብ በአሃዱ ውስጥ ያለውን ጠቃሚውንና የማይጠቅመውን መረጃ ይለያል፡፡ ሁለተኛው ደግሞ ጠቃሚውን መለየት ብቻ በራሱ በቂ ስላልሆነ በጥልቀት ገብቶ በመመርመር ትልቅ ግንዛቤ ይወሰዳል፡፡ ይህም አንብቦ መረዳት ይባላል በማለት ይገልጻሉ፡፡

2.3 አንብቦ የመረዳት ብልሃት አጠቃቀም

ተማሪዎች በማንኛውም ትምህርት የተሻለ እውቀት እየገነቡ የመቀጠል ህልውና በአንብቦ መረዳት የብልሃት አጠቃቀም ላይ የተመሰረተ ነው፡፡ ተማሪዎች የአንብቦ መረዳት ብልሃት አጠቃቀም ከሌላቸው ማንኛውንም ትምህርት ለመማር ይቸገራሉ፡፡ በህይወት ዘመናቸውም ለመማር እና ከተለያዩ ምንጮች መረጃ ለማግኘት ብቁ አይሆኑም ሞአትስ(1999)፡፡ በተመሳሳይ ታንከርስሌይ(2005) እንደሚያስረዱት አንብቦ መረዳት ለሁሉም መሰረት ነዉ፡፡ ለስራ፣ ለማንኛውም የትምህርት አይነት ለመማርና ለጠቅላላ ህይወት የሚያስፈልግ በመሆኑ ክሂሉ ከሌሎች ክሂሎች ትኩረት ሊሰጠው ይገባል፡፡ እንደ ኦክስፎርድ (1990) እና ኮንሌይ(1992) አገላለጽ በትምህርት አለም ያሉ ሰዎች በየእለቱ ከተለያዩ ጽሁፎች ጋር ይገናኛሉ፡፡ አንድ ጽሁፍ ስለተነበበ ብቻ የሚያስገኘው ጥቅም የለም፡፡ የአንባቢዎች የአንብቦ መረዳት ችሎታ ካልዳበረ ከጽሁፎች ተገቢውን እውቀት ለመቅሰም አያስችልም፡፡ ጋርነር(1987) እና ፐርስሌይ እና ሌሎች(1992)ን ጠቅሰው ንጋ(2007) እንደገለጹት አብዛኞቹ ተማሪዎች በአንብቦ መረዳት ትምህርት ጊዜ የሚገጥማቸዉን ተግዳሮቶች የሚያልፉባቸውን የማንበብ ብልሃቶች የመጠቀም እጥረት አለባቸው፡፡

አንብቦ መረዳትን የሚያጎለብቱ የተለያዩ የአንብቦ መረዳት ብልሃቶች ቢኖሩም ቁልፉን ድርሻ የሚይዘው የአንባቢውን የቀደመ እዉቀት በመቀስቀስ አዲስ ከሚቀርበው እውቀት ጋር ማገናኘት ነው፡፡የቀደመ እውቀትን መጠቀም መሰረቱ የስኬማ ንድፈ ሃሳብ (Schema Theory) ነው፡፡ 
(ኮንሌይ1992፣አጅድሄ 2006 እና አሎካሊ 2012)፡፡ አጅድሄ(2003) እንደገለጹት የስኬማ ንድፈ ሃሳብ የተዋወቀው በ18ኛው ክፍለ ዘመን በአማኑኤል ካንት አመካይነት ነው፡፡ ንድፈ ሃሳቡ የሚያተኩረው የቀደመ እውቀትን መጠቀም ላይ ነዉ፡፡ ብሮዌር(1999)ን ዋቢ በማድረግ አጅድሄ(2003) እንደገለጹት ባርትሌት የተባለ የመስኩ ባለሙያ እስከ 1920 ድረስ የስኬማ ንድፈ ሃሳብን በማጎልበት በ1970ዎቹና በ1980ዎቹ ዉስጥ በአእምሮአዊ ሳይኮሎጂ (Cognitive psychology) እና በአእምሮአዊ ሳይንስ (Cognitive Science) ላይ የራሱ የሆነ ፋይዳ ነበረዉ፡፡ ባርትሌት ይህንን አዲስ አእምሮአዊ አቀራረብ ሲያቀርብ ባህሪያዊያን (Behaviourist) የበላይነት የያዙበት ወቅት ስለነበር የእሱ ስኬማ ንድፈ ሃሳብ ጎልቶ ሊወጣ አልቻለም ነበር፤ ነገር ግን ባርትሌት በሂደት በ1932 ዝርዝር ነገሮችን የያዘና የተለያዩ እዉነተኛ ግኝቶችን መሰረት ያደረገ ..Remebering.. የተባለ ዝነኛ መጽሃፍ አሳተመ፡፡ እንደ ባርትሌት (1932) የስኬማ ንድፈ ሃሳብ የአንድ ነገር ሁነት ቅርጽ የሚይዘው በሰዎች ግምት ወይም የቀደመ እዉቀት እንደሆነና ይህ የቀደመ እውቀት የሚመጣው በአእምሮ ዉስጥ ባለ የተለየ ››ስኬማቲክ›› መልክ ነው፡፡
ስኬማ ንድፈ ሃሳብ በአንብቦ መረዳት ብልሃት አንባቢዎች የቀደመ እውቀታቸዉን መሰረት ባደረገ አገላለጽ (Cognitive Explanation) እንዲጠቀሙ ያደርጋል፡፡ ኮንሌይ(1992) እንደገለጹት ስኬማ የተደራጀ እውቀትን በአእምሮ ውስጥ አዋቅሮና አደራጅቶ ይይዛል፡፡ አንባቢዎች ለተለያየ እውቀት የተለያየ ስኬማታ አላቸው፡፡ ማንኛውም ሰው ቢሆን የቀደመ እውቀት አለው፡፡ በክፍል ውስጥ የሚማሩ ተማሪዎችም ስለሚያነቡት ጽሁፍ የቀደመ እውቀት አላቸው፤ ስለሆነም ያንን የቀደመ እውቀት በመቀስቀስና በመገንባት አዲስ ከሚያገኙት እውቀት ጋር እንዲያስተሳስሩት የሚያስችላቸውን ብልሃቶች መሰረት አድርገው እንዲያነቡ ማድረግ የመምህራን ድርሻ ይሆናል (አጅድሄ2006)፡፡
አንብቦ የመረዳት ብልሀቶችን የሚተገብሩት ተማሪዎች የቀደመ እውቀትን በመቀስቀስ፣ አሳጥረው መጻፍ፣ ግንኙነት መፍጠር፣ መገመት፣ ጥያቄ መጠየቅ ፣ ምስል መፍጠር፣ ግንዛቤን መቆጣጠር እና ግልጽ ማድረግ ችሎታ ይኖራቸዋል፡፡እነዚህ ችሎታዎች ተማሪዎች ለሚቀርቡላቸዉ ጥያቄዎች በቀላሉ ተገንዝበዉ መመለስና ከፍተኛ ውጤት ማስመዝገብ የሚችሉ መሆናቸውን ጥናቶች ያሳያሉ፡፡
2.4 የአንብቦ መረዳት ብልሀት አይነቶች 
የአንብቦ መረዳት ብልሀቶች በቁጥር እጅግ በርካታ ናቸው፡፡የቋንቋ መማር ብልሀቶችን በስፋት ተንትነው  ያቀረቡት ኦክስፎርድ (1990)ም ሆኑ፣የአንብቦ መረዳት ብልሀቶችን በማስተማር ዙሪያ በተሰሩ ጥናቶች  ላይ ፍተሻ ያደረጉት ዶልና ሌሎች ( 1991 )ና ኮሊንስና ሌሎች (ዓ. የ) በርካታ የአንብቦ መረዳት ብልሀቶችን ለይተው አስፍረዋል፡፡
2.4.1  ዋና ሀሳብን መለየት

በአንድ ጽሁፍ ውስጥ የሚቀርቡ ሀሳቦች እኩል ደረጃና ጠቀሜታ የላቸውም፡፡ በመሆኑም አንባቢው የጽሁፉን መልእክት ለመረዳት ጠቃሚ የሆኑ ሀሳቦችን ጠቃሚ ካልሆኑት እየለየ ማንበብ ይጠበቅበታል፡፡ጠቃሚ የሆኑ ሀሳቦችን በመለየት ሂደትም አንባቢዎች ሁለት አቅጣጫዎችን ሊከተሉ እንደሚችሉ ዊሊያም (1986)ን ፣ተርነይና ካኒንግራም(1984)ን፣ዊኖግራንድና ብሪጅ (1986)ን በመጥቀስ ዶልና ሌሎች (1999) ያስገነዝባሉ፡፡
ዋና ሀሳብን መለየት የአንብቦ መረዳት ብልሀት ሲሆን አንባቢው በተለያዩ ስልቶች ሊያከናውነው ይችላል፡፡ ይኸውም ማስታወሻ በመያዝ፣ አስተዋጽኦ በማውጣት፣ በማቅለም ወይም በማስመር የጽሁፉን ዋና ዋና ሀሳቦች ለይቶ ሊያመላክት ይችላል፡፡እነዚህ ስልቶች በየራሳቸው የአንብቦ መረዳት ብልሀቶች ተብለው በተናጠል ሊቀርቡ የሚችሉ ቢሆንም ሁሉም ዋና ሀሳብን ከዝርዝር በመለየት ላይ ስለሚያተኩሩ ዋና ሀሳብን የመለየት ብልሀቶች ሊባሉ ይችላሉ፡፡የእያንዳንዳቸው ምንነትና አተገባበር ቀጥሎ ይቀርባል፡፡
ሀ- ማስታወሻ መያዝ 

ማስታወሻ መያዝ አንባቢው ከሚያነበው ጽሁፍ ያገኘውን አንኳር ሃሳብ በተደራጀ መልኩ በጽሁፍ በማስፈር የተረዳውን መልእክት የሚገልጽበት ስልት ነው (ኦክስፎርድ 1990)፡፡ ማስታወሻ መያዝ አንባቢው ጽሁፉን በማንበብ ሂደት በርካታ አእምሮታዊ ክንዋኔዎችን እንዲተገብር የሚጠይቅ ነው፡፡ ከነዚህ ክንዋኔዎችም ጽሁፉን በሚመለከት አንኳር መሪ ጥያቄዎችን ማንሳት፣ በጽሁፍ ውስጥ የማይስማሙበትን ሀሳብ መለየት፣ በጽሁፍ ውስጥ የሀሳብ መጣረስ ካለ መገንዘብ፣ ቁልፍ ለሆኑ ቃላት ብያኔዎችን መስጠት፣ ጸሀፊው የግል አመለካከቱን፣ዝንባሌውን በሚመለከት የሰነዘራቸውን ሀሳቦች መለየት የሚሉት ዋና ዋናዎቹ ናቸው፡፡

ለ. አስተዋጽኦ ማውጣት 

አስተዋጽኦ ማውጣት አንድን ጽሁፍ እያነበቡ ዋና ሀሳቦችን ለይቶ ለማመልከት ብሎም በሃሳቦች መካከል ያለውን ተዛምዶ ለማሳየት የሚያግዝ ብልሃት ነው፡፡ ከአንድ ጽሁፍ የእያንዳንዱን አንቀጽ መሪ ሀሳቦችን በመለየት በመሪ ሀሳቦቹ ስር በተዋረድ ሊሰፍሩ የሚችሉ አባሪ ሀሳቦችን ለይቶ ለማውጣት እንደሚያስችል ማክሆርተር (1999) አስገንዝበዋል፡፡ ኡንራው (2004)ም ይህን ሀሳብ በማጠናከር አንባቢው በሚያነበው ጽሁፍ ውስጥ ከሚገኙ ሀሳቦች አንዱ ከሌላው የበለጠ ወይም ያነሰ የስፋት ደረጃ እንዳለው እየመረመረ በሀሳቦች መካከል የሚገኘው ተዋረዳዊ ግንኙነት የሚረዳበት መሆኑን ጠቁመዋል፡፡

ቁልፍ የሆኑ ቃላትና ሀረጋትን በመጠቀም ዋናና  ንኡስ ሀሳቦችን በደረጃ አጠር ባለ መልኩ አጠቃሎ ለማቅረብ የሚያስችል የአንብቦ መረዳት ብልሀት በመሆኑም የሀሳቦችን ተዋረዳዊ ግንኙነት ለማሳየት ፊደሎችን፣ ቁጥሮችን፣ ወዘተ እያቀናጁ መጠቀምን ይጠይቃል (ኦክስፎርድ 1990)፡፡

2.4.2 አንድምታ (inferring) 

አንድምታ በአንድ ጽሁፍ ውስጥ በቀጥታ በግልጽ ያልሰፈረ ሀሳብን ጥልቅ በሆነ ፍተሻ በጽሁፍ ውስጥ የሚገኙ የተለያዩ ጥቆማዎችን መሰረት አድርጎ የጽሁፍን ድብቅ መልእክት የመረዳት ብልሀት ነው (ብሎክ 1997፣ ኖርተን 1997)፡፡ አንባቢው በጽሁፍ ውስጥ ያልተሟላ ሀሳብ ለመገንዘብ ጥረት የሚያደርግበት ነው፡፡

በአንድ ርእሰ ጉዳይ ላይ የሚቀርብ ጽሁፍ ጉዳዩን የሚመለከቱ ዝርዝሮችን በሙሉ አካቶ ሊያቀርብ አይችልም፡፡በመሆኑም ከቀረቡት የተወሰኑ ሀሳቦች በመነሳት ቀሪዎቹን እያሟሉ የጽሁፉን ሀሳብ ለመገንዘብ የአንድምታ ችሎታዉን መጠቀም የግድ ነው፡፡እንደ አርምብሩስተርና ኦስቦርን (2002) አንባቢው ይህን ተግባር ለማከናወን ቢያንስ ሁለት አይነት አንድምታዎችን ይጠቀማል፡፡

የመጀመሪያው የአንድምታ ደረጃ በጽሁፍ ውስጥ የቀረቡ ሀሳቦች እርስ በርስ ያላቸውን ተዛምዶና ትስስር መሰረት በማድረግ በግልጽ ያልተጠቀሱ ሀሳቦችን ለመገንዘብ መሞከር ነው፡፡በመሆኑም በዋናነት የቴክስት እውቀትን መሰረት ያደረገ የሀሳብ ፍተሻ የሚከናወንበት ነው፡፡ ሁለተኛው የአንድምታ ደረጃ ቀደምት እውቀትን ወይም ስለ አለም ያለ እውቀትን መሰረት በማድረግ በጽሁፉ ዉስጥ በቀጥታ ያልተገለጸ ሀሳብን ለመረዳት ሙከራ የሚደረግበት ነው፡፡ስለሆነም ከቴክስቱ ውጭ ያለ እውቀትን መጠቀምን ይጠይቃል፡፡ የአንድን ጽሁፍ ሀሳብ በተሻለ ደረጃ አንድምታውን ለማወቅ ሁለቱንም የአንድምታ ደረጃዎች መጠቀም ያስፈልጋል፡፡

አንድምታ በጽሁፉ ውስጥ የጎደሉ ዝርዝሮችን በሟሟላት ፣አንድን ሀሳብ በቴክስቱ ከቀረበበት ደረጃ በላይ አስፋፍቶ በመግለጽ፣ በቴክስቱ ውስጥ ወደፊት ሊከሰት የሚችል ድርጊት ወይም ሁኔታን ቀድሞ በመተንበይ ብቃት ሊገለጽም ይችላል (አርምብሩስተርና ኦስቦርን 2002)፡፡ የተማሪዎችን የጽሁፍን ሀሳብ የአንድምታ ችሎታ ከፍ ለማድረግ ጥያቄ መጠየቅ ብልሀቶችንና የጥያቄ መልስ ተዛምዶን(Question –Answer Relation )፣መጠቀምም እንደሚቻል አርምብሩስተርና ኦስቦርን (2002)፣ሄይልማንና ሌሎች (1998 )ጠቁመዋል፡፡
ሀ. ጥያቄ መጠየቅ 

ጥያቄ መጠየቅ ተማሪዎች በቴክስቱ ይዘት መገንዘብ ላይ ትኩረት ያደረገ መማርን ለማከናወን እንዲችሉ የሚረዳ ስልት እንደሆነ ፒርሰንና ፊልዲንግ (1991)ን ዋቢ በማድረግ ሄይልማንና ሌሎች (1998) ያስገነዝባሉ፡፡ለዚህም መምህሩ የሚያቀርባቸው የአንብቦ መረዳት ጥያቄዎች ተማሪዎቹ ያለፈ ልምዳቸውን ከቴክስቱ ይዘት ጋር መስተጋብር እንዲፈጥሩ የሚያነሳሱ ሊሆኑ ይገባል፡፡

በመምህሩ የሚቀርቡት የአንብቦ መረዳት ጥያቄዎችም ተራ ጥያቄዎችና የአንድምታ ጥያቄዎች ሊሆኑ ይገባል (ሄይልማንና ሌሎች 1998፣ ኖርተን 1997 )፡፡ ተራ ጥያቄዎች በቴክስቱ በግልጽ የሰፈሩ መረጃዎች ላይ የሚያነጣጥሩና መረጃዎችን እንዲገነዘቡ ወይም እንዲያስታዉሱ የሚያደርጉ ናቸው፡፡ 
ለ. የጥያቄና መልስ ተዛምዶን መለየት

የተማሪዎችን የአንድምታ ችሎታ ከፍ በማድረግ አንብቦ መረዳትን ለማፋጠን ጥያቄዎችን ከፍ በማድረግ አንብቦ መረዳትን ለማፋጠን ጥያቄዎችን ከማቅረብ ሌላ ጥያቄዎቹን እንዴት መመለስ እንደሚቻል በማስተማር ችሎታቸውን ማጎልበት ይቻላል አርምብሩስተርና ኦስቦርን( 2003)፡፡
ራፌል (1984)ና (1986)ን በመጥቀስ ሄይልማንና ሌሎች (1998)እንዳብራሩት የጥያቄ መልስ ተዛምዶ ስልት ተማሪዎች የትኞቹን አይነት የአንብቦ መረዳት ጥያቄዎችን ምንን መሰረት አድርገው ምላሽ እንደሚችሉ ግንዛቤ እንዲያገኙ የሚረዳ ነው፡፡ በዚህ ስልት መሰረትም ተማሪዎች የሚቀርቡላቸውን የአንብቦ መረዳት ጥያቄዎች ለመመለስ ሁለት መሰረታዊ የመረጃ ምንጮችን በተናጠል ወይም በውህደት መጠቀም እንደሚችሉ ግንዛቤ እንዲኖራቸው ያደርጋል (አርምብሩስተርና ኦስቦርን(2003)፣ሄይልማንና ሌሎች (1998)፡፡እነሱም፡-
᎐ከጽሁፍ ውስጥ በቀጥታ በቀረበ መረጃ የሚመለስ (in the book or in the text)
᎐ከአእምሮ አመንጭቶ የሚመለስ(in my head ) የሚሉት ናቸው፡፡ በጽሁፉ ውስጥ በቀጥታ የቀረበ መረጃን መሰረት በማድረግ የአንብቦ መረዳት ጥያቄዎችን መመለስ እንደሚቻል ተማሪዎችን ለማስተማርም በጽሁፍ ውስጥ በግልጽ የሰፈረ አንድ ወይም ሁለት አረፍተነገርን መሰረት አድርጎ የሚመለስ ጥያቄን ማቅረብ ያስፈልጋል፡፡ እንዲህ አይነቶቹ ጥያቄዎች ሲዘጋጁ የሚይዙት ቃላት በቴክስት ውስጥ የተጠቀሱትን እንዳለ ከመሆኑም ሌላ መልሳቸውም በቴክስቱ ውስጥ ያሉ አገላለጾችን እንዳሉ በመውሰድ እንደሚሰጥ መገንዘብ ይገባል፡፡ ከዚህም ሌላ ከተለያዩ የጽሁፉ ክፍሎች በግልጽ የሰፈሩ ሀሳቦችን በማሰባሰብ ምላሽ መስጠትን የሚፈልጉ ጥያቄዎችን በማቅረብ የጥያቄ መልስ ተዛምዶ ብልሀትን ማስተማር ይቻላል፡፡ እንዲህ አይነቶች በቴክስቱ የተለያዩ ክፍሎች ላይ በምክንያትና በውጤት ተዛምዶ፣በማወዳደርና በማነጻጸር፣በገለጻ፣ የቀረቡ ሀሳቦችን በማሰባሰብ ምላሽ የሚሰጥባቸው ናቸው፡፡
የአንብቦ መረዳት ጥያቄዎችን እንዴት መመለስ እንደሚቻል ለማለማመድ የሚቀርበው ሌላው ስልት እውቀትን ወይም ሀሳብን ከአእምሮ አመንጭቶ ምላሽ መስጠትን የሚሹ ጥያቄዎችን መጠቀም ነው፡፡ ይህም ምላሻቸው በቀጥታ በቴክስቱ ውስጥ ያልሰፈረ፣ ነገር ግን ተማሪዎቹ በቴክስቱ ውስጥ የቀረበ ሀሳብን ከግል ገጠመኛቸው ጋር በማጣመር ምላሽ የሚሰጡባቸውን ጥያቄዎች እንዲለዩ በማለማመድ ወይም ምላሻቸው በቴክስቱ ውስጥ የሌለ ሙሉ የግል ገጠመኝን መሰረት አድርጎ የሚመለሱ ጥያቄዎችን እንዲለዩ በማድረግ ሊተገበር ይችላል (ሄልማንና ሌሎች  (1998)፡፡
2.4.3 ማጠቃለል (summarizing )
አንድን በዝርዝር ተለጥጦ የቀረበ ጽሁፍ በማንበብ ሀሳቡን በታመቀና በተመጠነ መልኩ ለማስፈር የሚያስችል የአንብቦ መረዳት ብልሀት ማጠቃለያ ይባላል (ኦክስፎርድ 1990)፡፡የጽሁፉን ዋና ዋና ሀሳቦች ለይቶ ማውጣትን የሚጠይቀው ይህ ብልሀት የመነሻ ጽሁፉን ይዘት እንዳለ በመጠበቅ በቅርጹ ላይ ሰፊ ማሻሻያ ማድረግንም ይፈልጋል፡፡

ማጠቃለል የአንድን ጽሁፍ ጠቃሚ ሀሳቦች ከመለየት ባሻገር ሀሳቦችን በተገጣጠመና በሰመረ መልኩ የመጻፍ ችሎታን የሚጠይቅ እንደሆነ ኖርተን (1997)፣ ክርስቲና ሌሎች (1997) ይገልጻሉ፡፡ ይሁንም እንጂ ሂድና አንደርሰን (1986)ን በመጥቀስ ዶልና ሌሎች (1991) ማጠቃለልን ጸሀፊ ተኮርና አንባቢ ተኮር በሚል መክፈል የሚቻል መሆኑን ጠቁመው ተማሪዎች ጸሀፊ ተኮር ማጠቃለልን እንዲለማመዱ በማድረግ ከመጻፍ ችሎታ ይልቅ በአንብቦ መረዳት ችሎታ ላይ እንዲያተኩሩ ማድረግ እንደሚቻል አስገንዝበዋል፡፡
2.4.4 ምስል ፈጠራ (imaging )

ምስል ፈጠራ ተማሪዎች በአንድ ጽሁፍ ውስጥ ስለቀረበ ትእይንት፣ ተግባር፣ ሁኔታ፣ አእምሯዊ ስእል የሚፈጥሩበት የአንብቦ መረዳት ብልሀት ነው፡፡ ይህም በመሆኑ ያነበቡትን የማስታወስ ብሎም የመረዳት ችሎታቸውን ለማጎልበት ከፍተኛ ሚና አለው (ኦክስፎርድ 1990፣ አርምብሩስተርና ኦስቦርን 2002)፡፡ ተማሪዎች ስለሚያነቡት ነገር ምስል እንዲፈጥሩ የማድረግ አላማው ስለጽሁፉ ሀሳብ በጥልቀትና በስፋት እንዲፈትሹ ማድረግ ነው (ብሎክ 1997)፡፡ ከዚህም ሌላ የተማሪዎችን ስሜታዊ ልምዶች ከዝንባሌና ከተጠየቃዊ የህይወት ልምዶች ጋር ለማዛመድ ያስችላል፡፡
2.5  በአንብቦ መረዳት ብልሀትና በአንብቦ መረዳት ችሎታ መካከል ያለ ዝምድና 
ኦትማንና ዛሬ (2013) እንደገለጹት አሁን አሁን አብዛኛዎቹ ተማሪዎች የሚያነቡት በጽሁፍ ውስጥ የጸሀፊውን መልእክት ለመረዳት ሳይሆን በማንበብ በጽሁፍ ውስጥ ያሉትን አዳዲስ ቃላት ለማወቅ ነው፡፡ አንባቢዎች ትኩረት ሊያደርጉ የሚገባው በጽሁፍ ውስጥ ባሉት እያንዳንዱ ቃላት ላይ ሳይሆን የመጽሀፍ የስነፍች ጥናት ላይ ነው በሚለው ሀሳብ ላይ ተከራክረውበታል፡፡ አንብቦ የመረዳት ብልሀት የሚታሰበው አንብቦ ለመረዳት ችሎታ ውጤታማነት ጠቃሚ የሆነው የግንዛቤአዊ ስነአእምሮ ጥናት (Cognitive Psychology ) አንድ መገለጫ ተደርጎ ይታሰባል፡፡ አንደርሰን (2004 ) በተጨማሪ የማንበብ ብልሀትን አንባቢዎች የጽሁፍን አላማ ለማግኘት የተለያዩ ዘዴዎችን የመጠቀም ችሎታ ነው ብሎ ይተረጉመዋል፡፡ ጥሩ አንባቢዎች በሚያነቡበት ጊዜ ብልሀቶችን ይጠቀማሉ ፤ እንዲሁም ችግሮች በሚገጥሟቸው ጊዜ ምን ማድረግ እንዳለባቸው ያውቃሉ፡፡
የምንጠቀመውን ብልሀት ጠቀሜታ ሮክስሀ (2012) በስፋት ገልጾታል፡፡ መምህራን ተማሪዎች በሚያነቡበት ጊዜ ብልሀቶችን እንዲጠቀሙ ሊያግዟቸው ይገባል ብሏል ምክንያቱም ብልሀቶች አጠቃላይ የሆነ ጽሁፍን የመረዳት ችሎታቸውን ስለሚያሳድግ ነው ብሏል፡፡ በተጨማሪም ቼን (2008) ከፍተኛ ብቃት ያላቸው አንባቢዎች ዝቅተኛ ብቃት ካላቸው አንባቢዎች ይልቅ የተለያዩ ብልሀቶችን ይጠቀማሉ ብሎ ገልጿል፡፡ መምህራን የተለያዩ የብልሀት አጠቃቀም ባላቸው የከፍተኛ ብቃት ያላቸው አንባቢዎች እና ዝቅተኛ ብቃት ባላቸው አንባቢዎች መካከል ያሉትን ትምህርታዊ አላማ ወይም ጠቀሜታ ያላቸው የማንበብ ብልሀቶችን ሊያጠኑ ይገባል፡፡
2.6 የማንበብ ሞዴሎች

የመማር ንድፈ ሃሳቦች የተለያዩ የአንብቦ መረዳት ሂደት ሞዴሎች እንዲፈጠሩ መነሻ ሆነዋል፡፡ አንደኛው ሥነ-ልሳናዊ ዳራን የሚመለከተዉ ከዝርዝር ወደ አጠቃላይ ሀሳብን የማብላላት (Bottom up Processing) ሞዴል ነው፡፡ ሞዴሉ ግሬብ(1991) ለተሳለጠ ንባብ እንደሚያስፈልጉ ከዘረዘሯቸዉ አላባዎች ለቅጽበታዊ የመገንዘብ ክሂሎችና ለቃላትና ከመዋቅር ችሎታ ጋር የሚተሳሰሩ ናቸው፡፡
 ለማንበብ መነሻ መሰረት ከመሆናቸው ጋር ተያይዞ እነዚህን ንኡስ ክሂሎች በአግባቡ የማያውቁ ተማሪዎች ወደ ሌሎቹ የክሂሉ አላባዎች የሚያደርጉት ሽግግር ይደናቀፋል፡፡ የቃላትና የመዋቅር እውቀት ደግሞ ተማሪዎች ቋንቋው ካሉት መድብለ ቃላት መሰረታዊ የሆኑትን ከመረዳት ብሎም የቋንቋውን የቃላት፣ የሐረጋትና የአረፍተነገሮች አወቃቀርና አደረጃጀት ከመገንዘብ ጋር ይያያዛል፡፡ በአመዛኙ በሥነ-ልሳናዊ ገጽታዎች ላይ ያተኮረው ይህ ሞዴል ለአንብቦ መረዳት አጋዥ የሆኑትን የተማሪዎችን ቀደምት እውቀትና የንባብ አውድን ሚና የዘነጋ በመሆኑ ክሂሉን በተሟላ ሁኔታ ለማዳበር አያስችልም፡፡
ሁለተኛው ከጥቅል ወደ ዝርዝር ሀሳብን የማብላላት (Top-down processing) ሞዴል ነዉ፡፡ በተለይም አንባቢዎች ወደ ንባቡ ይዘውት በሚመጡት ቀደምት እውቀት ላይ ያተኩራል፡፡ ቀደምት እውቀትም ስለ ርእሰ ጉዳይ ያለ እውቀትን፣ በቴክስቱ ውስጥ የሚገኘውን ቋንቋ ማወቅንና በምንባቡ ውስጥ ስላሉ ጽንሰ ሃሳቦች እንዴት መወያየትና ማሰብ እንደሚቻል ማወቅን ያካትታል፡፡ በቴክስቱ ውስጥ የሚገኘው ቋንቋም የቴክስቱን ዉቅርና ይዘቱን በአንድነት ይይዛል (ብሮክስ እና ዳንሰራዉ፣ 1983፣ ኮንሌይ1992፣ ፓርዶኤትአል2007)፡፡ በዚህም መሰረት ተማሪዎች ለሚያነቡት ቴክስት የይዘትና የአወቃቀር ስኬማ እንዲኖራቸው ይጠበቃል፡፡ የይዘት ስኬማ (schema for content) በቴክስቱ ውስጥ ስለተገለጹ ርእሶች፣ ክስተቶችና ሁነቶች ብሎም ከይዘቱ ጋር ተዛማጅ ስለሆኑ የባህል ጽንሰ ሃሳቦች ያላቸውን ቀደምት እውቀት የሚመለከት ነው፡፡ የቴክስት ውቅር ስኬማ (Schema for the organization of text) ደግሞ የዲስኩር መዋቅር እውቀትን የሚመለከት ሲሆን በልዩ ልዩ ጽሁፎች ውስጥ ጻሕፍት ጽንሰ ሃሳቦችንና ጭብጦችን እንዴት እንደሚያዋቅሯቸውና እንደሚያዛምዷቸዉ ማወቃቸውን ይመለከታል፡፡ ይህ ሞዴል ለቀደምት እውቀት ትኩረት ቢሰጥም አውድንና የአንባቢ ስሜታዊ ባህሪያትን ከግምት ውስጥ ያላስገባ በመሆኑ ድክመት አለው፡፡
ሦስተኛው መስተጋብራዊ የማንበብ ሂደት (Interactive processing) ሞዴል ነው፡፡ በዚህ ሞዴል መሰረት ጥሩ አንባቢዎች ወደ ማንበብ ሲገቡ በውስጣቸዉ ያሉ በርካታ የትርጉም ምንጮችን ይዘው ነው፡፡ ከነዚህ ምንጮች ውስጥም ቀደምት እውቀት፣ አውድና ልእለ እሳቦታዊ (metacognition) ግንዛቤ ይገኙበታል፡፡ 
ልእለ እሳቦታዊ ግንዛቤ የተማሪዎችን ለሚያነቡት ጽሑፍ የተለያዩ ስልቶችን የመጠቀም፣ ስኬታቸዉን የመቆጣጠርና የትርጉም ግንባታዎች ሲደናቀፍ ማስተካከያ የመውሰድ ችሎታቸዉን ይመለከታል (ኮሊንስ እና ስሚዝ 1980)፡፡ የመረጃ ክምችት ከሚታይበት ጽሑፍ ተፈላጊዉን ሀሳብ ለመረዳት እንዴት የማንበብ ስልታቸውን አስተካክለው መከወን እንዳለባቸው፣ መሰናክሎችን በምን ሁኔታ መፍታት እንደሚገባቸው፣ ሲብስም እንዴት ማፈግፈግና የተለያዩ አማራጮችን መከተል እንደሚችሉ ማወቅ ይኖርባቸዋል (ፓርዶ፣2004)፡፡ አውድ ደግሞ እንደቀደምት እውቀት፣ የቴክስት ገጽታዎች፣ ለተማሪዎች የሚሰጡ የንባብ ተግባራት፣ የአንባቢ ባህሪያት፣ ወዘተ ያሉትን ሁነቶች ያካትታል (ብሮክስ እና ዳንሰሪው፣ 1983)፡፡ እንዲሁም የተማሪዎች የማንበብ ተነሳሽነትም ሆነ የማንበብ ሁነቱ የሚከወንባቸዉ ማህበራዊ ገጽታዎች የአውዱ አካል ናቸዉ (ኮንሌይ1992፣ ፓርዶ2004)፡፡ እነዚህ በአውድ ዉስጥ የተጠቀሱት ጉዳዮችም ማንበብ ከሁነት ሁነት እንዲለዋወጥ በማድረግ በመረዳት ላይ ተጽእኖ የማሳደር አቅማቸዉ ከፍ ያለ ነዉ፡፡
ዲስኩርን መሰረት ያደረገ የቋንቋ ትምህርት እይታ በስነ-ልሳን አውድ ዉስጥ የሚፈጠር ለውጠኝነትን ባገናዘበ መልኩ ለሚካሄድ መስተጋብራዊ የቴክስቶች ትንተና ቅድሚያ ትኩረት ይሰጣል ሴሌክሙርሺያ እና ኦልሽቴይን (2000)፣ ኤምሲካርቲ እና ካርተር(1994)፡፡ ማንበብም ቴክስቶችን እንዴት ማመንጨትና መረዳት እንደሚቻል መማርን ብሎም በመካከላቸው ያሉ የሃሳብ አደረጃጀቶችን መተንተንን የሚጠይቅ ፈጣን ለውጠኛ ሂደት ነው፡፡ እንደ ማሲ(2001) ገለጻ በዚህ ለውጠኛ ክዋኔ አጽንኦት የሚሰጠው ሃሳብን አፍርሶ መገንባት ሂደት (deconstruction-construction process) ሲሆን በቴክስቱ ይዘትና ተግባር አልፎም በአወቃቀሩ ላይ ትኩረት በማድረግ ይተገበራል፡፡ ለዚህ ደግሞ ተማሪዎች በዲስኩር ደረጃ የሚንጸባረቁት የይዘት ማደራጃ ከሆኑ የቴክስት ዉቅር ስልቶች ጋር መተዋወቅ ይኖርባቸዋል፡፡ በአፍልቆታዊ መማር ሞዴልም ማንበብ በአመዛኙ መጻፍን እንደ ማዋቀር ተግባር ስለሚታይ የትርጉም ግንባታ፣ የክለሳና የአርትኦት ተግባራትን ያካትታል ዊትሮክ(1991)፡፡ ተማሪዎች በቴክስቱ ልዩ ልዩ ክፍሎች መካከል የሀሳብ ተዛምዶዎችን ለመፍጠር ማጠቃለያዎችን፣ ርእሶችን፣ ርእሰጉዳዮችን፣ ጠቋሚዎችን፣ አያያዦችን፣ ወዘተ መለየት የሚያስችሉ የቴክስት ዉቅር ስልቶችን መማር ይጠበቅባቸዋል (ሎንግ፣ ዊኖግራድ እና ብሪድጅ፣ 1989፣ ዊትሮክ 1987)፡፡

እነዚህን ተዛምዶዎች ለመፍጠርም የቀረቡ ነጥቦችን በትኩረት የመምረጥ፣ ሀሳቦቹን ባላቸዉ ዝምድና የማቀናጀትና የተቀናጀዉን ሀሳብ ከቀደምት እዉቀት ጋር የማዋሀድ እሳቦታዊ ተግባራትን ይጠይቃል ማዉተን እና ማየር(2007)፡፡ ይህም ማንበብ የቴክስቱን ገጽታ የገነቡት የዲስኩር ሥነ-ልሳናዊ አላባዎች እርስ በርሳቸዉ የሚፈጥሩትን ተዛምዶ መገንዘብን የሚጠይቅ መስተጋብራዊ ሂደት መሆኑን ያመላክታል፡፡ መስተጋብሩም አንባቢዎች እንደ ትርጉም ገንቢና ችግር ፈች በሚታዩበት በአፍልቆታዊ የመረዳትና መማር እይታ የሚደግፍ ነዉ ፒርሰን (1993)፡፡ በመሆኑም ከሦስቱ ሞዴሎች በተለየ አንብቦ መረዳት፣ቴክስቶችን እንዴት ማመንጨትና መረዳት እንደሚቻል በመማር የሚሳለጥ መሆኑን ማስገንዘብ ብሎም ለማንበብ ስሜታዊ ባህሪያት ጭምር ትኩረት መስጠቱ የሥነ-ልሳናዊ እዉቀትን፣ የቀደምት እውቀትንና የአዉድን ሚና አመጣጥኖ በማሳየቱ አፍልቆታዊ ሞዴልን የተሻለ ያደርገዋል፡፡

ከዚህ በተብራሩት ልዩ ልዩ የማንበብ ሂደት ሞዴሎች የተገለጹትን የአንብቦ መረዳት እዉቀት አላባዎችም ዶርክቻንድራ (2010) የጠቀሷቸው ቹን (2000) በአራት በመመደብ ትስስራቸውን ለማሳየት የፈጠሩት መስተጋብራዊ የሃሳብ ማብላላት (Interactive processing) ሞዴልም በምስል 2.1 የቀረበዉን ይመስላል፡፡








      አንብቦ መረዳት


ምስል 2.1 የአንብቦ መረዳት እውቀት አላባዎች ትስስር
2.7 የአንብቦ መረዳት ብልሀቶች አስፈላጊነት
የአንብቦ መረዳት ብልሀቶች የማንበብ መሳሪያዎች ናቸው፡፡ አንባቢዎች ጽሁፉን በንቃት ተከታትለው በማንበብ እንዲረዱና ባልተረዱ ጊዜ ደግሞ ምን ማድረግ እንዳለባቸው ያመላክታሉ፡፡ ውጤታማ መምህራን የተማሪዎችን የቀደመ እውቀት  በመቀስቀስ፣ ምንባቡን ከማንበባቸው በፊትና እያነበቡ እንዲገምቱ በማድረግ፣ በአእምሯቸው ምስል በመከሰት በንቃት እንዲያነቡ በመርዳት፣ ጥያቄዎችን በመጠየቅና ምላሽ እንዲሰጡ በመጋበዝ፣ የጽሁፉን ሀሳብ በራሳቸው አባባል እንዲገልጹና ማጠቃለያ እንዲሰጡ፣ በጥቅሉ ብልሀቶችን ከተግባራቱ ጋር በማዋሀድ እንዲያነቡ ይጋብዛሉ፤ ድጋፍ ያደርጋሉ (ዳቪስ 2011፣ ኦንታሪዮ 2003 እና ሀርቬይ ዓ/የ )፡፡
ኤፍራም (2009)፣ ዱክና ፒርሰን(2002)ን ጠቅሰው ፎሊይ(2011) እንደገለጹት የአንብቦ መረዳት ብልሀቶች የየራሳቸው መጠሪያና ምንነት ቢኖራቸውም ለአንብቦ መረዳት ትምህርቱ በተናጠል የሚቆሙ አይደሉም፤ ይልቁንም  እርስበርሳቸው  የተሳሰሩና የሚገነባቡ ናቸው፡፡ አንባቢዎች የብልሀቶችን ምንነትና አጠቃቀም ማወቃቸው ትምህርቱን ለመከታተልና ተግባራቱን ለማከናወን ፍላጎት እንዲኖራቸው ይረዳቸዋል፡፡
እንደ አጅድሄ (2009) ፣ አሎካሊ (2012)፣ ኮንሌይ (1992)  እና ኤፍራም (2009) አገላለጽ በአንባቢዎችና በጽሁፉ መካከል የሚደረግ ብልሀታዊ መስተጋብር ለአንብቦ መረዳት መሰረት ይጥላል፡፡ የአንብቦ መረዳት ችሎታን ለማጎልበት የሚረዱ የተለያዩ ብልሀቶች አሉ፡፡ከነዚህም መካከል የአንባቢዎችን የቀደመ እውቀት በመቀስቀስ/ በመገንባት ከሚነበበው ጽሁፍ ጋር ማገናኘት ትልቁን ሚና ይጫወታል፡፡ ይህም ጸሀፊው ያቀረበውን መረጃ ከዚህ በፊት በአእምሯቸው ዉስጥ ከነበረ መረጃ ጋር በማስተሳሰር መልእክቱን እንዲረዱት ያግዛቸዋል፡፡ በተመሳሳይ ኦንታሪዮ (2003) እና ብሎክ (1997) እንደገለጹት አንባቢዎች የቀደመ እውቀታቸውን ተጠቅመው ቢያነቡ ጽሁፉን  ከዚህ በፊት ካነበቡት  ጽሁፍ እና ካካባቢያቸው ነባራዊ እውነታ ጋር ስለሚያስተሳስሩት አረዳዳቸዉ ከፍ እንዲል ያደርጋል፡፡
ሊን (2002) እንግሊዝኛን በሁለተኛ  ቋንቋነት በሚማሩ 400 ቻይናዊያን የሁለተኛና የከፍተኛ ደረጃ ተማሪዎች ላይ ጥናት አካሂደዋል፡፡ ጥናቱ የቀደመ እውቀት ለአንብቦ መረዳት ያለውን ሚና የመረመረ ሲሆን፣ የጥናቱ ውጤት እንደሚያሳየው የቀደመ የስነልሳን እውቀት ያላቸው የጥናቱ ተሳታፊ የሁለተኛ ደረጃ ተማሪዎች አንብቦ ለመረዳት እንደረዳቸው አመላክቷል፡፡
እንግዳ (1992 ) የ˝ቶፕዳውን˝  (የቀደመ እውቀትን መሰረት ያደረገ) የንባብ ማስተማሪያ ሞዴል በአማርኛ ቋንቋ  አንብቦመረዳት ችሎታን ለማዳበር ያለው ተግባራዊነትና ውጤታማነት ለመመርመር ሙከራዊ ጥናት አካሂደዋል፡፡ ጥናቱ 160 የዘጠነኛ  ክፍል ተማሪዎች በሚገኙበት ሁለት ቡድኖች የተካሄደ ሲሆን የሙከራ ቡድኑን በ˝ ቶፕዳውን˝ የንባብ ትምህርት አቀራረብ መሰረት፣ የቁጥጥር ቡደኑን ደግሞ በተለመደው ዘዴ እንዲማሩ ከተደረገ በኋላ በፈተና ተመዝነዋል፡፡ በጥናታቸው ውጤት እንደተገለጸው በብልሀቱ የተማሩት ተማሪዎች በልማዳዊ የማስተማሪያ ዘዴ ከተማሩት ተማሪዎች የበለጠ ዉጤት አስመዝግበዋል፡፡ በመሆኑም የ˝ቶፕዳውን˝ የንባብ የማስተማሪያ ሞዴል በአማርኛ ቋንቋ የተማሪዎችን የአንብቦ መረዳት ችሎታ ለማሻሻል ስለሚያስችል መምህራን ተግባር ላይ ሊያውሉት እንደሚገባ በጥናታቸው ማጠቃለያ ገልጸዋል፡፡
የኔሰው (1990) በበኩላቸው አማርኛን በሁለተኛ ቋንቋነት በሚማሩ  (በኦሮምኛ ቋንቋ አፋቸውን የፈቱ) ተማሪዎች አማርኛ አንብቦ መረዳት ክሂላቸውን ለማዳበር ˝ተራክቧዊ˝ (interactive ) ሞዴል ያለውን አስተዋጻኦ በባሌ ዞን በአዳባ ሁለተኛ ደረጃ በሚገኙ የ11ኛ ክፍል ተማሪዎች በፍትነታዊ የምርምር ዘዴ ለመፈተሽ አልሞ የተነሳ ነው፡፡ በመሆኑም ለጥብቅ ቡድኑ በጥንታዊ (traditional) የንባብ ክሂል ማስተማሪያ ሞዴል መሰረት በተዘጋጀው የማስተማሪያ መሳሪያና የክፍል ውስጥ ክንውን በተደገፈ ሁኔታ፣ ለተጠኚ ቡድኑ ደግሞ በ ˝ተራክቧዊ˝ የንባብ ክሂል ማስተማሪያ ሞዴል መሰረት በተዘጋጁ የማስተማሪያ መሳሪያዎችና የክፍል ውስጥ ክንዉን በተደገፈ ለአምስት ሳምንታት ከተማሩ በኋላ ለሁለቱም ቡደኖች አንድ አይነት የድህረ ትምህርት ፈተና ተሰጥቷቸዋል፡፡ በጥናታቸው ውጤት እንደገለጹትም ተጠኚ ቡድኑ በተራክቧዊ ሞዴል በመማሩ የተሻለ ውጤት እንዳሳየ ገልጸዋል፡፡
ከቀረቡት ጥናቶች ውጤት መረዳት የሚቻለው በአንብቦ መረዳት ትምህርት ሂደት የአንብቦ መረዳት ብልሃቶችን መጠቀም ፋይዳው የጎላ መሆኑን ነው፡፡ በመሆኑም ተማሪዎች በብልሀቶች በተደገፈ ሁኔታ እንዲማሩ ቢደረግ የአንብቦ መረዳት ሊጎለብት እንደሚችል የሚያስገነዝብ ነው፡፡
የእርስበርስ መማማር የአንብቦ መረዳት ብልሀት  (reciprocal teaching) በአራቱ ብልሀቶች ላይ ያተኩራል፡፡ ማለትም፦ መገመት፣ ማብራራት፣ ጥያቄና መልስ እና ማጠቃለል ብልሀት ናቸው( C& l 2010);; ሮይና ሮስ (2006)ን ጠቅሰው ኤፍራም (2009)  በተመሳሳይ እንደገለጹት፣ በአንብቦ መረዳት ትምህርት ተማሪዎችን የሚረዱ ወሳኝ ብልሀቶች አሉ፡፡ እነሱም፦ መገመት፣ በራስ አባባል መግለጽ፣ጥያቄና መልስ እና ማጠቃለል ናቸው፡፡የመገመት ብልሀት ተማሪዎች ጽሁፉን ከማንበባቸው በፊትና እያነበቡ ቀጥሎ የሚመጣውን የምንባብ ይዘት እንዲገነዘቡ፣ ተነሳሽነት እንዲኖራችውና በጥረት እንዲያነቡ ይረዳል፡፡ በራስ አባባል መግለጽ ደግሞ አንባቢው የተገነዘበውን በራሱ አገላለጽ ማንጸባረቅ እንዲችል የሚያደርግ ነው፡፡ የማጠቃለል ብልሀት ጽሁፉን ከመጀመሪያ እስከመጨረሻ በትኩረት በማንበብ ሀሳቡን ጨምቆ ለማውጣት ያስችላል፡፡ ጥያቄና መልስ ብልሀት ተማሪዎች ለጥያቄዎች ምላሽ ለማግኘት ጽሁፉን በትኩረት እንዲያነቡ ይረዳል፡፡
ላዩና ቻን ( 2003) የአንብቦ መረዳት ብልሀቶችን ጠቀሜታና ከውስጣዊ ተነሳሽነት ጋር ያለውን  ተዛምዶ በ 83 ጥሩ እና በ 76 ደካማ አንባቢ የ7ኛ ክፍል ተማሪዎች ላይ ባካሄዱት ጥናት፣ ደካማ አንባቢዎች የማንበብ ብልሀቶችን ተጠቅመው ያስመዘገቡት ውጤት ከጥሩ አንባቢዎች ያነሰ ውስጣዊ ተነሳሽነት እንዳላቸው ጠቁሟል፡፡ ይህም የሚያመለክተው የማንበብ ብልሀቶችን የመጠቀም ብቃት ከአንብቦ መረዳትና ከውስጣዊ ተነሳሽነት ጋር የጠነከረ ትስስር መኖሩን ሲሆን፣ በተጨማሪም ጥሩ አንባቢዎች ብልሀቶችን በመጠቀም በኩል የተሻለ ብቃት እንዳላቸው ነው፡፡
የአንብቦመረዳት ብልሀቶችን መጠቀም ከቀረበው ጽሁፍ የተደራጀ መልእክት የመረዳት ችሎታን ለማዳበር፣ ያገኙትን መረጃ በአእምሮ ውስጥ ለረጅም ጊዜ ለማቆየት፣ አእምሯዊ ችሎታን ከፍ በማድረግ አገናዛቢነትን ለማዳበር ይረዳል (ሚድልተን 1989)፡፡ የፓሊንክሳርና ብራውን (1984)ን የጥናት ውጤት አልፋሲ (1989) ሲገልጹ ጥናቱ የርስበርስ መማማር የማንበብ ብልሀት (reciprocal teaching)፣ ከተለመደው የማንበብ ትምህርት (traditional teaching) ለአንብቦ መረዳት ያለውን ብልጫ የመረመረ ነዉ፡፡ 
ጥናቱ ለ5 ክፍለጊዜ በብልሀቱ የተማሩ 53 ተማሪዎችን እና በተለመደው የተማሩ 22 ተማሪዎችን ያሳተፈ ሙከራዊ ጥናት የተካሄደበት ሲሆን የጥናቱ ውጤት እንደተመለከተዉ፣ በብልሃቱ የተማሩት ተማሪዎች በተለምዷዊ ከተማሩት ውጤታቸው አድጎ ታይቷል፡፡ በመሆኑም መምህራን የተማሪዎቻቸውን አንብቦ የመረዳት ችሎታ ለማዳበር ብልሃቱን በክፍል ዉስጥ ተግባራዊ ሊያደርጉት ይገባል፡፡
በአጠቃላይ የአንብቦ መረዳት ብልሀቶች የተማሪዎችን (የአንባቢዎችን) ማንበብ ውጤታማ ለማድረግ የሚያገለግሉ መሳሪያዎች ናቸው፡፡ በመሆኑም የተማሪዎችን የአንብቦ መረዳት ችሎታ ለማጎልበት የብልሀቶችን ጠቀሜታና አጠቃቀም ተገንዝቦ መተግበር ያስፈልጋል፡፡
2.8 አንብቦ መረዳትን በመማር ዙሪያ ያሉ እይታዎች
አንብቦ መረዳትን በመማር ዙሪያ በየዘመኑ የተለያዩ እይታዎች ሲንጸባረቁ ተስተውሏል (ኖርተን 1997፣ ሄይልማንና ሌሎች 1998፣ ብሎክ 1987፣ዶልና ሌሎች 1991)፡፡ እነዚህ ጸሀፍት እንደጠቆሙት ስለማንበብ ክሂል ካንጸባረቁ ንድፈ ሀሳቦች የባህራዊያን፣የአእምሮታዊያን፣ የመስተጋብራዊያንና የዳራዊ ንድፈ ሀሳብ ይገኙበታል፡፡

እንደ ሄይልማንና ሌሎች (1998)፣ ኖርተን (1987) አገላለጽ ቀደም ባለው ጊዜ በባህራዊያን ንድፈ ሃሳብ ማንበብ የጸሃፊውን መልእክት ለቅሞ ወይም ኮርጆ መልሶ እንዳለ ማስተጋባት እንደሆነ ይታሰባል፡፡ በዚህም እሳቤ መሰረት አንባቢው የማንበብ ተግባሩ ንቁ ተሳታፊ ሳይሆን የጸሀፊውን ሀሳብ የሚያስተጋባ አካል እንደሆነ ይቆጠራል፡፡

በአእምሮታዊያን ንድፈ ሀሳብ እሳቤ መሰረት ግን ማንበብ እጅግ ውስብስብ አእምሮታዊ ሂደትን የሚጠይቅ ንቁ ክሂል በመሆኑ ጸሀፊው ያሰፈረውን ሀሳብ በመልቀም ላይ ብቻ የሚያተኩር ሳይሆን ከራስ ገጠመኝ ጋር እያዛመዱ ምላሽ መስጠትን የሚሻ እንደሆነ ይታሰባል (ብሎክ 1997፣ዶልና ሌሎች 1991)፡፡ በመሆኑም አንብቦ መረዳት መልእክትን ከመቀበል ባለፈ ትርጉም መመስረትን ወይም መፍጠርን መሰረት ያደረገ ነው፡፡

ሀሪስና ሆጂስ (1995)ን ዋቢ በማድረግ ሄልማንና ሌሎች (1998) እንደሚያስረዱት ደግሞ በዳራዊ ንድፈ ሀሳብ መሰረት አንብቦ መረዳት በአዲስ እውቀትና በቀደመ እውቀት መካከል በሚፈጠር ውህደት የሚገኝ ውጤት ነው፡፡ ይህም ማንበብ በቴክስቱ ውስጥ የሚገኙ ገጽታዎችንና አንባቢው ትርጉም በመፍጠር ላይ ያለውን ቀደምት እውቀት የማስተሳሰር ብቃትን የሚጠይቅ መሆኑን የሚጠቁም ነው፡፡

በመስተጋብራዊ ንድፈ ሀሳብ መሰረትም ተማሪዎች የሚያነቡትን ጽሁፍ ለመረዳት ከራሳቸው ጋር ከተያያዙ ግላዊ ሁኔታዎች፣ ከሚያነቡት ቴክስትና ንባቡን ከሚፈጽሙበት አውድ ጋር ዘርፈ ብዙ የሆነ መስተጋብር ይፈጥራሉ (ሄልማንና ሌሎች 1998፣ኖርተን 1997)፡፡ ለዚህም በወሳኝነት የሚታዩት የአንባቢው ቀደምት እውቀትና የተለያዩ የአንብቦ መረዳት ብልሀቶችን ከቴክስቱ ጋር አቀናጅቶ የመጠቀም ሁኔታዎች እንደሆኑ ሄይልማንና ሌሎች (1998) ይጠቁማሉ፡፡ 
አንብቦ መረዳትን ለማፋጠን አንባቢው በጊዜው ከሚገኝበት እውቀት በተጨማሪ የተሻሉ የማንበብ ብልሀቶችን ተገንዝቦ የጽሁፉን መልእክት ለመፈተሽ መጣርና መረዳቱን በራሱ ለመቆጣጠር መሞከር እንደሚገባው ዶልና ሌሎች (1991)ም ያስገነዝባሉ፡፡አንብቦ መረዳት ቀደምት እውቀትንና ከቴክስቱ የሚገኝን አዲስ እውቀት ወይም መልእክት ማዛመድን ብሎም መረዳትን ለማፋጠን፣ለመቆጣጠርና ለረጅም ጊዜ ለማቆየት የሚያስችሉ ብልሀቶችን አጣምሮ መተግበርን የሚጠይቅ ስለሆነም ከአንብቦ መረዳት ጋር በተያያዘ ሁለት ጥያቄዎችን ማንሳት እንደሚገባ ዶልና ሌሎች (1994) አያይዘው ይገልጻሉ፡፡ ከእነሱም አንደኛው ስለአንብቦ መረዳት ምን ማስተማር ይገባል? የሚለው ነው፡፡ ሁለተኛውም የአንብቦ መረዳት ትምህርት እንዴት መቅረብ አለበት? የሚለው ጥያቄ ነው፡፡
ስለአንብቦ መረዳት ምን ማስተማር ይገባል ?ለሚለው ጥያቄ ምላሹ በአእምሮታዊያን እይታ መሰረት አንብቦ መረዳትን አጋዥ የሆኑ ብልሀቶችን ማካተት አለበት የሚል እንደሆነ ዶልና ሌሎች(1991) ይጠቁማሉ፡፡ አርምብሩስተርና ኦስቦርን (2002)፣ሄይልማንና ሌሎች (1998)፣ኖርተን (1997 )ም ይህን ሀሳብ በማጠናከር ተማሪዎች ስለአንብቦ መረዳት መማር ካለባቸው ጉዳዮች አንዱና ዋናው እራሳቸውን ችለው አንብበው እንዲረዱ የሚያስችሏቸውን የአንብቦ መረዳት ብልሀቶችን እንደሆነ አስገንዝበዋል፡፡
ስለአንብቦ መረዳት ተማሪዎች መማር ያለባቸው የአንብቦ መረዳት ብልሀቶችን ጭምር ከሆነ ከላይ ወደቀረበው ወደ ሁለተኛው ጥያቄ ሲመጣ ትምህርቱ እንዴት መቅረብ አለበት? የሚለው ይነሳል፡፡ የዚህ ጥያቄ ምላሽም ቋንቋን የመማር ብልሀቶችን በመማር ዙሪያ ከሚነሱ ጭብጦች ጋር በእጅጉ ይተሳሰራል (ክሮውልና ሌሎች 1997፣ኦማሊና ቻሞት 1990፣ወንደን 1991)፡፡
እነዚህን ብልሀቶች እንዴት ማስተማር ይቻላል? ከሚለው ጥያቄ ጋር ተያይዞ የሚነሳው የመጀመሪያው ጭብጥም በተናጠል ወይም በዉህደት ከመቅረባቸው ጋር ይያዛል፡፡ ይህም በትምህርቱ ሂደት ብልሀቶቹ ብቻቸውን ተነጥለው ይቅረቡ ወይስ ከትምህርቱ ይዘቶች ጋር በውህደት ይቅረቡ የሚለውን ይመለከታል፡፡ በዚህ ሀሳብ ዙሪያ የሚነሱ ክርክሮች መቋጫ ያላገኙ እንደሆኑ የጠቆሙት ኦማሊና ቻሞት(1990) ሁለቱም አቀራረቦች የየራሳቸው ጥንካሬና ድክመት እንዳለባቸው አስገንዝበዋል፡፡
ብልሀቶቹን ብቻ ነጥሎ ማቅረቡ ተማሪዎቹ ሙሉ ትኩረታቸውን ብልሀቶቹን በማብላላት ላይ ብቻ እንዲያደርጉ ስለሚያስችል በፍጥነት እንዲገነዘቧቸው ያስችላል የሚል ማሳመኛ እንደሚቀርብበት ጆንስና ሌሎች (1987)ን በመጥቀስ  ኦማሊና ቻሞት (1990) አመላክተዋል፡፡ ይሁን እንጂ በብልሀቶቹ ላይ በተናጠል በማተኮር በሚቀርበው ትምህርት የሚገኘዉ የብልሀቶች እውቀት የትምህርቱን ይዘቶች በመማር ሂደት ላይ በተግባር የመዋሉ ጉዳይ አጠያያቂ ሊሆን ይችላል፡፡ ከዚህም በተጨማሪ ኮሊንስና ሌሎች (ዓ.የ) ብልሀቶቹን ብቻ ነጥሎ ለማስተማር የሚያስችል የትምህርት አቀራረብ በብዙዎቹ የአንብቦ መረዳት ማስተማሪያዎች ውስጥ ሲቀርብ እንደማይታይ ብሎም በተናጠል ማቅረቡ ጠቀሜታዉ ዝቅ ያለ እንደሆነ ጠቁመዋል፡፡
ከዚህ በተቃራኒ ብልሀቶቹን ከአንብቦ መረዳት ይዘቶች ጋር በውህደት ማቅረብ ተማሪዎቹ የብልሃቶቹን ተግባራዊነት የሚረዱበትንና የሚገመግሙበትን እድል ይፈጥራል፡፡ እንዲሁም ተማሪዎቹ በአንዱ ይዘት አማካይነት በተግባር የተማሩትን ብልሀት ወደ ሌሎች ተመሳሳይ ይዘቶችና ተግባራት በማሸጋገር ለመጠቀም እንዲችሉ በር ይከፍታል(ኦማሊና ቻሞት 1990)፡፡ ይሁን እንጂ በዚህ አቀራረብ ተማሪዎቹን ከብልሀቶቹ ምንነትና ጠቀሜታ ጋር እንዴት በግልጽ ማስተዋወቅ ይቻላል? የሚል ጥያቄ ሊነሳ ይችላል፡፡
እነዚህ ሁለት አቀራረቦች ያሉባቸውን ችግሮች በመጠኑም ቢሆን ለመቅረፍ ሌላ የተለየ አማራጭን መጠቀም እንደሚቻል ዳንስሪው (1985)ን በመጥቀስ ኦማሊና ቻሞት(1990) ጠቁመዋል፡፡ይህም አቀራረብ ተማሪዎቹ በአንድ የአንብቦ መረዳት ትምህርት ወቅት ለአጭር ጊዜ ብልሀቶችን ብቻ ነጥለው እንዲተዋወቁ ወይም እንዲማሩ ከተደረገ በኋላ በማስከተል ከትምህርቱ ይዘት ጋር በማዋሀድ እንዲተገብሯቸው የሚያስችል ሁኔታን የሚፈጥር ነው፡፡
አርምብሩስተርና ኦስቦርን (2002)፣ ሄይልማንና ሌሎች(1998) ደግሞ የአንብቦ መረዳት ብልሀቶችን በተናጠል ወይስ በውህደት ማስተማር የሚለው ጭብጥ እያንዳንዱን ብልሀት ነጥሎ ማቅረብ ወይም ብልሀቶቹን እንዳስፈላጊነቱ እያቀናጁ ማቅረብ ያስፈልጋል? ከሚለው ጥያቄ ጋርም እንደሚተሳሰር ጠቁመዋል፡፡ እያንዳንዱን ብልሀት እየነጠሉ ማቅረብ ተማሪዎቹ ብልሀቱን በስፋትና በጥልቀት እንዲፈትሹትና እንዲገነዘቡት ያግዛል፡፡ ብልሀቶቹ እንዳላቸው የአተገባበር ተመሳሳይነትና ተቀራራቢነት እያቀናጁ ማቅረብ ደግሞ አንዱ ሌላውን የሚያጠናክርበትን እድል ስለሚፈጥር ተማሪዎቹ በተመሳሳይ ጊዜ የተለያዩ የአንብቦ መረዳት ብልሀቶችን እንዲጠቀሙ የሚያስችል ግንዛቤ እንዲያገኙበት ይረዳል፡፡ አብዛኛው የአንብቦ መረዳት ሂደት በርካታ ብልሀቶችን በጥምረት መጠቀምን ከመጠየቁ አንጻርም ብልሀቶቹን በውህደት ማለማመዱ ተመራጭነት ያለው ሊሆን ይችላል፡፡
ሌላው የአንብቦ መረዳት ብልሀቶቹን በመማር ዙሪያ የሚነሳው ጭብጥ ብልሀቶቹን በቀጥታ ወይስ በተዘዋዋሪ ማቅረብ ይገባል የሚለው ነው(ኦማሊና ቻሞት 1990፣ዊሊንግ 1989)፡፡ የዚህ ጥያቄ ምላሽ እንደ ብልሃቱ አይነት፣እንደ ተማሪዎቹ ልዩ ልዩ ሁኔታዎች የሚወሰን መሆኑን  ዊሊንግ (1989) አስገንዝበዋል፡፡

ብልሃቶቹን በተዘዋዋሪ ማቅረብ ይገባል የሚለው ሀሳብ አብዛኛዎቹ የትምህርቱ ተግባራት ተማሪዎች ለመማር የሚያስፈልጓቸውን ብልሀቶች ቀጥተኛ ባልሆነ መልኩ ለማስተዋወቅ ያስችላሉ ከሚል ሃሳብ መነሻ የመነጨ ነው 1989)፡፡ መምህራን እነዚህን ተግባራት ለተማሪዎቹ ሲያለማምዱ ምንም እንኳን ብልሀቶቹን ነጥለው ባያስተዋውቁም ብልሀቶቹን እያለማመዱ ጭምር እንደሆነ ይታሰባል፡፡ ነገር ግን ለማስተማሪያ በሚቀርቡበት በብዙዎቹ ተግባራት ውስጥም ሆነ በማስተማሪያ መሳሪያዎች ዉስጥ በተዘዋዋሪ ተካተው የሚገኙት የአንበቦ መረዳት ብልሃቶች ካላቸው ጥልቀትና ውስብስብነት የተነሳ ላዘጋጇቸው ባለሙያዎች ሳይቀር በቀላሉ የሚታወቁ አይደሉም(ዊሊንግ 1989)፡፡ በመሆኑም ተማሪዎቹ ብልሀቶቹን ተገንዝበው ይተገብሯቸው ዘንድ መማር እንደሚያስፈልጋቸው ክርስቲና ሌሎች (1997)፣ ወንደን (1991) ያስገነዝባሉ፡፡ ይህም ተማሪዎቹ ስለአንብቦ መረዳት ብልሀቶቹ ምንነት፣ ጠቀሜታ፣ አተገባበር ግልጽ ማብራሪያ እየቀረበላቸው በቀጥታ የሚለማመዱበትን አቀራረብ መጠቀምን ይጠይቃል (ኦማሊና ቻሞት 1990)፡፡
አንብቦ የመረዳት ብልሀቶችን በቀጥታ በግልጽ ለማስተማር የተለያዩ ጸሀፍት የየራሳቸውን የአቀራረብ ቅደም ተከተል ንድፍ ሲያቀርቡ ይስተዋላል፡፡ ክሮውልና ሌሎች (1997)፣ ሄይልማንና ሌሎች (1998)፣ ወንደን (1991) እንደጠቆሙት ብልሀቶችን በቀጥተኛ መንገድ ለማስተማር አንዱ የአቀራረብ ቅደም ተከተል ለትምህርቱ የሚቀርበውን ብልሀት መለየት፣ሞዴል በማድረግ ማለማመድ፣ ድጋፍ በመስጠት ማለማመድ፣ሂደቱን መገምገም ወይም ጽብረቃ ማድረግ በመጨረሻም ተጨማሪ ልምምድ የሚያደርጉባቸው ተግባራትን ማቅረብ የሚሉትን ደረጃዎች ማለፍን ይጠይቃል፡፡
ዊሊያምስና በርደን (1997)፣ ኦማሊና ቻሞት (1990)ም የተለያዩ ጸሀፍት በተግባር ላይ ያዋሏቸውን የተለያዩ የብልሃት ትምህርት አቀራረብ ቅደም ተከተሎችን አስፍረዋል፡፡ከነዚህም ውስጥ ቋንቋን ጨምሮ ለሌሎች ትምህርቶችም ተግባራዊ ሊደረግ እንደሚችል የተገለጸው የጆንስና ሌሎች (1981) እንዲሁም የአንብቦ መረዳት ብልሀቶችን ለማቅረብ ተግባራዊ የተደረገው የሆሰንፊልድና ሌሎች (1981) ቀጥተኛ የብልሀቶች ትምህርት አቀራረብ ቅደም ተከተል ይገኝበታል፡፡ እነዚህ ጽሀፍት ያሰፈሩት የአንብቦ መረዳት ብልሀቶች አቀራረብ ቅደም ተከተልም ተጠቃሎ ሲታይ የሚከተለውን ይመስላል፡፡
ሀ. ዳራዊ ፍተሻ ማካሄድ 
ይህ የመማር ብልሀቶችን በማስተማር ሂደት በቅድሚያ መከናወን ያለበት ተግባር ነው፡፡ ተማሪዎቹ በጊዜው እየተጠቀሙባቸው ያሉትን የመማር ብልሀቶች ለይቶ ለማወቅ የሚያስችሉ ክንዋኔዎች የሚተገብሩበት ነው፡፡ በተለይም ለማስተማር የተፈለገውን ብልሀት በሚመለከት ተማሪዎቹ ያላቸውን ዳራዊ ግንዛቤ ለማግኘት የሚያስችል ስራ የሚሰራበት ነው፡፡

በዚህ ደረጃ የሚፈጸሙ ክንዋኔዎችም በብልሀቶቹ አጠቃቀም ዙሪያ ተማሪዎች ያላቸውን ልምድ መጠየቅ ወይም በቃለ መጠይቅ ለመፈተሽ መሞከር ወይም በመምህሩ ምሬት ተማሪዎች ቀደም ብለው ስለብልሀቶቹ በሚያውቁት ሀሳብ ዙሪያ እንዲወያዩ ማድረግ ወይም የብልሀቶቹን አጠቃቀም በሚመለከት ጥያቄዎችን አዘጋጅቶ ቅድመ ስልጠና መስጠት ናቸው፡፡ በጥቅሉ ይህ ደረጃ ተማሪዎች አዲስ የሚቀርብላቸውን የመማር ብልሃት ከመተዋወቃቸው በፊት ቀደም ብሎ በትክክልም ይሁን በተዛባ አቅጣጫ ከብልሀቱ አጠቃቀም ጋር ያላቸውን ትውውቅ ለመገንዘብ ያስችላል፡፡ ይህ ግንዛቤም በቀጣይ የሚተገብሩትን የብልሀቱን ትምህርት አቀራረብ ደረጃዎች በአግባቡ ለመከወን መሰረት የሚጥል ይሆናል፡፡
ለ. ታላሚዉን ብልሀት ማስተዋወቅ 

ተማሪዎች ቀደም ብለው የሚጠቀሙባቸው የመማር ብልሀቶች ከተለዩ በኋላ አዲስ ለመማር ከተዘጋጀላቸው ብልሀት ጋር እንዲተዋወቁ ይደረጋል፡፡ በዚህ ደረጃ አዲስ ከሚቀርብላቸው የመማር ብልሀት ጋር በስም ማስተዋወቅ፣ የብልሀቱን ጥቅሞች በግልጽ መንገር፣ ብልሀትን የመጠቀም ምክንያቶችን መግለጽ፣ ብልሀቱን እንዴት ሊተገብሩት እንደሚችሉ ደረጃ በደረጃ መግለጽና ብልሀቱን በምን አይነት አውድ ውስጥ ሊጠቀሙበት እንደሚችሉ ማስረዳት ይጠይቃል፡፡ በመሆኑም ይህ ሂደት ተማሪዎቹ እንዲማሩት ከተፈለገው የመማር ብልሀት አጠቃላይ ገጽታዎች ጋር የሚተዋወቁበትና ብልሀቱን ለመተግበር ወይም ለመለማመድ የሚዘጋጁበት ነው፡፡

ሐ. በምሪት ማለማመድ 

ይህ ደረጃ መምህሩ ለተማሪዎቹ ያስተዋወቀው የመማር ብልሀት እንዴት በተግባር እንደሚዉል እየሰራ የሚያሳይበት ብሎም ተማሪዎቹ ከመምህሩ የቀረበላቸውን ተግባራዊ ትውውቅ መሰረት አድርገው የብልሀቱን አተገባበር የሚለማመዱበት ነው፡፡ መምህሩ የብልሀቱን አተገባበር ለተማሪዎች ለማስተዋወቅም ምሪትን ይጠቀማል፡፡ ይህም የብልሃቱ አጠቃቀም በመምህሩ እየተተገበረ ተማሪዎቹ የአተገባበሩን ሂደት የሚከታተሉበት ነው፡፡ እንደሄልማን እና ሌሎች (1998) አገላለጽ መምህሩ የሚያከናውነው የምሪት ተግባር ሁለት ገጽታዎች አሉት፡፡

“ቶክ አላውድ” ምሪት የመጀመሪያው ሲሆን መምህሩ አንድ የአንብቦ መረዳት ብልሀት የሚፈጽማቸውን ደረጃዎች በተግባር ሲያሳይ ተማሪዎቹ በመሀል ስለብልሀቱ አፈጻጸም ልዩ ልዩ ጥያቄዎችን እያነሱ ለእያንዳንዱ ተግባር መፈጸም ምክንያቶችን እንዲገነዘቡ የሚያደርግበት ነው፡፡ ሁለተኛው ደግሞ እሳቤን ማሰማት (ቲንክ አላውድ) ምሪት ሲሆን ብልሀቱ የሚፈጸምባቸውን ደረጃዎች መምህሩ ከመንገር ባለፈ ተግባሮችን ሲያከናውን ምን አይነት አእምሮአዊ ሂደትን እያከናወነ እንደሆነ ለተማሪዎቹ የሚያስተዋውቅበት ነው፡፡ በመሆኑም ተማሪዎቹም ከብልሀቱ አፈጻጸም ጋር በተያያዘ ምን አይነት አእምሮአዊ ሂደት እንደሚያከናውን መምህሩን ጠይቀው በመረዳት እነሱም በተመሳሳይ በተግባራት ላይ እንዴት ይህንን ሂደት እንደሚተገብሩት የሚረዱበት ነው(ሄልማንና ሌሎች 1990 )፡፡

በተግባራዊ ልምምድ ደረጃ ሌላው ሊከወን የሚችለው ብልሀቶቹን የማስተማሪያ ዘዴ መናገር እንደሆነ በወርና ሄልጋርድ (1981)ን በመጥቀስ ክሮውንና ሌሎች (1997) ያስገነዝባሉ፡፡ የዚህ ዘዴ ዋና መገለጫም ተማሪዎች አንድን ብልሀት መምህሩ ምሪት እያደረገ ካስረዳቸው በኋላ ከብልሀቱ አተገባበር ጋር የተያያዙ ጥያቄዎች እየቀረበላቸው በቃል እንዲናገሩ ማድረግ ነው፡፡

መ. በድጋፍ ማለማመድ

ተማሪዎቹ ስለ አንድ የአንብቦ መረዳት ብልሀት ምንነትና ጠቀሜታ ከተገለጸላቸው በኋላ መምህሩ በሚያደርግላቸው ምሪት ከተለማመዱ በኋላ ብልሀቱን በተግባር እየተጠቀሙ የሚያሳዩበትና የሚለማመዱበት ክዋኔ ይቀርብላቸዋል፡፡ በዚህ ደረጃም ተማሪዎቹ በግል ከሚያደርጉት ልምምድ በተጨማሪ በጥንድና በቡድን አተገባበር በጋራ እንዲለማመዱ ይደረጋል ፤ በሂደቱም መምህሩ ተማሪዎቹ ቀደም ሲል የተዋወቁትን ብልሀት ምን ያህል በአግባቡ እየተገበሩት እንደሆነ ክትትል ያደርጋል፡፡ በክትትሉም ተማሪዎቹ ከብልሀቱ አፈጻጸም ጋር በተያያዘ ያጋጠማቸውን ችግሮች እንዲፈቱ ድጋፍ ይሰጣል፡፡ የሚሰጠው ድጋፍም በመጀመሪያ ሰፋ ያለ ሆኖ ቀስ በቀስ እየቀነሰ የተማሪዎቹን ራሳቸውን ችለው ብልሀቶቹን የሚተገብሩበት ሁኔታ በመፍጠር ላይ ያተኮረ ይሆናል ፡፡ 

ሠ. ግምገማና ጽብረቃ 

ይህ ደረጃ ተማሪዎቹ የቀረበላቸውን ብልሀት በመተግበር ብቃታቸው ዙሪያ ራሳቸውን የሚገመግሙበት ነው፡፡ ይህም ተማሪዎቹ ብልሀቱን በመጠቀም ሂደት ያጋጠማቸውን ችግሮችና ችግሮቹን የፈቱበት ስልት የሚገልጹበት፣ ስለብልሀቱ ጥቅም በጋራ ውይይት የሚያደርጉበት፣ ከብልሀቱ አተገባበር ጋራ በተያያዙ የግንዛቤ ማመሳከሪያ ጥያቄዎች ምላሽ የሚሰጡበት፣ ብልሀቱን በመተግበር በኩል የተሰማቸውን ስሜት የሚገልጹበት፣ ብልሀቱን እንዴትና በምን ሁኔታ አጠናክረው መተግበር እንደሚቀጥሉ የሚያስረዱበት ነው፡፡

ረ. ተጨማሪ ልምምድ ማድረግ

ቀደም ብሎ በተማሩት መሰረት ተመሳሳይ ተግባራት ቀርበውላቸው ብልሀቶቹን የሚለማመዱበት ደረጃ ነው፡፡ ይህ ደረጃ በዋናነት ተማሪዎቹ ብልሀቶቹን ራሳቸውን ችለው መተግበራቸውን የማጠናከር አላማ ያለው ነው፡፡ እንዲሁም ብልሀቶቹን በአዳዲስ ተግባራት ላይ ምን ያህል እንደሚተገብሯቸው በራሳቸው ለመገምገም ሙከራ የሚያደርጉበት ደረጃ ነው፡፡ ከዚህም ሌላ ተማሪዎቹ ምን ያህል የተማሩትን ብልሀት በግላቸው አጠናክረው እየተገበሩት እንደሆነና የብልሀቱን ትግበራ ቀጣይነት ለመገምገም ይረዳቸዋል፡፡    
2.9 የቀደምት ጥናቶች ቅኝት

ሊናና ካሪም(2007) የማንበብ ልምድ፣ ቤተሰባዊ ቅድመ ሁኔታና በራስ ጥረት መማር አንብቦ በመረዳት ችሎታ ላይ የሚያሳድረውን ተጽእኖ በሚመለከት ጥናት አድርገዋል፡፡ ጥናቱ የተካሄደው በ4018  የጥናቱ ተሳታፊ የ8ኛ ክፍል ተማሪዎች ላይ መጠይቅና አንብቦ የመረዳት ፈተና በማቅረብ ነው፡፡ ከጥናቱ የተገኘው ውጤት እንደ ጠቆመው የአጠቃላይ ትምህርት በራስ ጥረት መረዳት (Verbal General academic self concept) ከፍተኛ ሆኗል፡፡ በተጨማሪም የጾታ ልዩነት በማንበብ ልምድ ላይ ተጽእኖ እንዳለውና እንደሌለው ተፈትሿል፡፡ በጥናቱ ውጤት መሰረት ሴት ተማሪዎች ከወንድ ተማሪዎች የተሻለ ጥሩ የማንበብ ልምድ አላቸው፡፡

ሴት ተማሪዎች የተሻሉ ሆነው የተገኙት ትምህርትን በራስ ጥረት በመረዳት፣ በራስ ዉጤታማነት፣ በማስታወስ፣ በማብራራትና በመነሳሳት ናቸዉ፡፡ በተጨማሪም የማንበብ ልምድ፣ አንብቦ የመረዳትና ማስታወስ ችሎታ ለመመርመር ግራቢስ፣ ሊበርግና ኩኪ(1983) ጥናት አድርገው ነበር፡፡ በጥናቱ ተሳታፊ  72  ተማሪዎች በደረጃቸዉ አንብቦ ለመረዳት ቀላልና አስቸጋሪ አጫጭር የንባብ ታሪኮችን በማቅረብ ጥናቱ ተካሂዷል፡፡ የጥናቱ ውጤት እንዳመለከተው አንብቦ ለመረዳት ቀላል ለሆኑት ታሪኮች የተማሪዎች የማንበብ ልምድ አዎንታዊ (የዳበረ) ሲሆን የመረዳትና የማስታወስ ችሎታቸዉም ከ13% እስከ 38%  ጨምሯል በሌላ በኩል ክርስቲናና ጆናታን(2011) የታላቋ እንግሊዝ ወጣት ተማሪዎች የንባብ ልምድ ከ2005 እስከ 2009 ባሉት አምስት አመታት ቀንሶ ተገኝቶአል፡፡ ምክንያቱ ደግሞ ወጣት ተማሪዎቹ በማንበብ ስለማይደሰቱ ማንበብን በማቆማቸዉ ነው፡፡

ናንሲ(1989) ከ1ኛ እስከ  8ኛ ክፍል የሚማሩ ተማሪዎችን የማንበብ አመለካከትና የማንበብ ችሎታ ተዛምዶ አጥንተዋል፡፡ በጥናቱ የተሳተፉ 876  ተማሪዎች ከሞሉት የማንበብ አመለካከት መለኪያ መጠይቅና የአንብቦ መረዳት ችሎታ ፈተና የተገኘዉ ዉጤት (1) በተማሪዎች የማንበብ አመለካከትና የንባብ ውጤት መካከል ተዛምዶው ዝቅተኛ ሆኖ ተገኝቶአል፤ (2) የማንበብ ችሎታ ውጤታቸዉ ደረጃው መካከለኛ ሆኗል፤ (3) እስከ ስምንተኛ ክፍል ባሉ የትምህርት ደረጃዎች የሚማሩ ተማሪዎች የማንበብ አመለካከት ቀንሷል፤ (4) ከወንዶቹ ተማሪዎች በተሻለ የሴት ተማሪዎች የማንበብ አመለካከትና የንባብ ችሎታ ውጤት ተዛምዶ ከፍተኛ ሆኗል፤ (5) 7ኛና የ8ኛ ክፍል ተማሪዎች የማንበብ አመለካከት አዎንታዊ እንደነበር ተጠቁሟል፤ (6) በሴትና በወንድ ተማሪዎች መካከል የማንበብ ብቃትን በሚመለከት ጉልህ ልዩነት አልታየም፤ (7) ዝቅተኛ የማንበብ ችሎታ ውጤት ያላቸው ተማሪዎች አመለካከታቸውም ቀንሷል፡፡ ከዚህ ሌላ የማንበብ አመለካከትና የአንብቦ መረዳት ችሎታ በጾታ ልዩነት ተዛምዶ እንዳለውና እንደሌለው ለመመርመር የተደረጉ ጥናቶች አሉ፡፡
ዊዊ (2009) በቻይና ሁለተኛ ደረጃ ትምህርት ቤቶች የጾታ ልዩነት ከአንብቦ መረዳት ችሎታ ጋር ያለውን ተዛምዶ መርምረዋል፡፡ በመጠይቅና በክለሳ ድርሳን የተሰበሰቡት መረጃዎች እንዳመለከቱት ሴት ተማሪዎች ከወንድ ተማሪዎች በተሻለ ሁኔታ ብልሃቶችን በመጠቀም፣ የንባብ ጭንቀቶችን በመቋቋም እንዲሁም አንብቦ በመረዳት ችሎታ የተሻሉ ሆነው ተገኝተዋል፡፡
 በአማርኛ ቋንቋ ትምህርት አንብቦ የመረዳት ብልሀት አስቸጋሪ የሚሆነው ተማሪዎች የአፍ መፍቻ ቋንቋቸዉን ዝቅ አድርገው ስለሚመለከቱና ጊዜ ሰጥተዉም ስለማያነቡት እንደሆነ በሀገር ዉስጥ ከዚህ የጥናት ርእስ ጋር በከፊል በሚዛመዱ ጥናቶች ተመላክቷል፡፡
ለአብነትም የተማሪዎች የማንበብ አመለካከትና የአንብቦ መረዳት ችሎታ ተዛምዶ ሀሰን (2004) ያጠኑት ጥናት ውጤት እንደሚያመለክተው የማንበብ አመለካከትና የአንብቦ መረዳት ችሎታ ተዛምዶ የላቸውም፡፡ የተማሪዎች የማንበብ አመለካከት አንብቦ መረዳት ችሎታቸውን የመተንበይ ጉልህ ድርሻ የለውም የሚል ሲሆን ለዚህም ሀሰን በምክንያትነት የሚጠቅሱት የአንብቦ መረዳት ችሎታ እንዳይጎለብት የሚያደርጉት ምክንያቶች አዎንታዊ የማንበብ አመለካከት እንዲዳብር ትኩረት ባለመስጠቱ፣ መምህራን የበርካታ ተማሪዎቻቸውን የማንበብ አመለካከትና ዝንባሌ ግምት ውስጥ ሳያስገቡ የእለት ከእለት ተግባራቸውን ማከናወናቸዉና ወላጆች ማንበብን የትርፍ ጊዜ ተግባር አድርገው መቁጠራቸው እንደሆነ በጥናታቸው ገልጸዋል፡፡
ሀይማኖት (በ2005)ለሁለተኛ ዲግሪ መመረቂያ በሰራችው ጥናት ተማሪዎች በክፍል ውስጥ ከሚሰጣቸዉ ምንባቦች በተጨማሪ በህይወት ዘመናቸው ሊያውቋቸው ሊረዷቸው የሚፈለጉ የምርምር ስራዎችንም ጭምር ሊያስቡ የሚችሉት በቀደመ የማንበብ ልምዳቸውና አረዳዳቸው ነው፡፡ በመሆኑም አንድን ርእሰ ጉዳይ በውል ለመረዳት ማንበብና የማንበብ ልምድን ማዳበር በጣም አስፈላጊ እንደሆነ ገልጻለች፡፡

በተጨማሪም የዚህ ቀደምት ጥናቶች የሚለዉ ክፍል አላማ ከዚህ ጥናት ጋር ግንኙነት ያላቸዉን የቀደምት ሥራዎች መቃኘት ነዉ፡፡ ከዚህ ጥናት ጋር ግንኙነት ያለዉ አንድ ቀደምት ሥራ ጥሩወርቅ አይሸሽም በአማራ ክልል በደብረ ብርሀን ከተማ በ1ኛ ደረጃ ትምህርት ቤቶች የአማርኛ ቋንቋ መምህራን የአንብቦ መረዳት ብልሃቶች የክፍል ዉስጥ አተገባበር በሚል ርዕስ በ2008 ዓ.ም ለሁለተኛ ዲግሪ ማሟያነት ያደረገችዉ ጥናት ነዉ፡፡

የጥናቱ አቅራቢ በአማራ ብሄራዊ ክልል በደብረ ብርሀን ከተማ በሚገኙ በሦሥት አንደኛ ደረጃ ትምህርት ቤቶች የአማርኛ ቋንቋ መምህራን የአንብቦ መረዳት ብልሀቶች አተገባበር ምን እንደሚመስልና ተማሪዎች የአንብቦ መረዳት ብልሃቶችን በትክክል መጠቀምና አለመጠቀማቸዉን፣ መምህራንም አተገባበሩን በትክክል ተግብረዉታል ወይ? ብላ በመገምገም ጥሩ ጎኑ እንዲቀጥል፣ ደካማ ጎኑ እንዲሻሻል የመፍትሄ ሃሳብ ለመጠቆም ነዉ በማለት የጥናቱን አጠቃላይ አላማ አመላክታለች፡፡

አጥኝዋ ከላይ የተጠቀሰዉን አጠቃላይ ዓላማ ከግብ ለማድረስ ሦስት መሪ ጥያቄዎችን ይዛ የተነሳች ሲሆን በጥናቱም ለክፍሉ ደረጃዎች የቀረቡት በቅድመ፣ በጊዜና በድህረ ንባብ ጊዜ ሲጠቀሙበት የነበረዉ አተገባበር በቅድመ ንባብና በንባብ ጊዜ አብዛኛዉ መምህራን እንደማይተገብረዉና በድህረ ንባብ ጊዜ ያለዉን ከሌሎቹ የተሻለ አንደሚጠቀሙ ያሳየ ጥናት ነዉ፡፡
በመሆኑም ይህ ጥናት ከጥሩወርቅ አይሸሽም ጥናት ተመሳስሎ አለዉ፡፡ ተመሳስሎዉም አንብቦ የመረዳት ብልሃቶችን መፈተሹ ነዉ፡፡ ልዩነቱ ደግሞ የጥሩወርቅ አይሸሽም የተካሄደዉ በደብረ ብርሃን ከተማ በተመረጡ ሦሥት የመጀመሪያ ደረጃ ትምህርት ቤቶች በሚያስተምሩ የአማርኛ ቋንቋ መምህራን የክፍል ዉስጥ አተገባበር ፍተሻ ነዉ፡፡

ስለሆነም ይህ ጥናት ከቀዳሚዉ ጥናት በአጠናን ስልቱ፣በመረጃ መሰብሰቢያ መሳሪያዎቹ፣ከክለሳ ድርሳን፣ ከቦታ በተጨማሪ በክፍል ደረጃ ይለያል፡፡ የመረጃ መሰብሰቢያ መሳሪዎቹም የክፍል ውስጥ ምልከታና ቃለመጠይቅ ናቸው፡፡ በክለሳ ድርሳንም የአንብቦ መረዳት ብልሀቶች የክፍል ውስጥ አተገባበር (በቅድመ ንባብ፣ በንባብ ጊዜና በድህረ ንባብ) የተሰሩ ናቸው፡፡ የተጠኝዎች መለያየት ለጥናቱ ዉጤትም መለያየት ምክንያት ሊሆን ይችላል፡፡
ምዕራፍ ሶስት፡- የአጠናን ዘዴ
3.1  የጥናቱ  ንድፍ 
 ይህ ጥናት መሰረት ያደረገው ተዛምዷዊ  የምርምር ስልትን ነው፡፡ የተሳታፊ ተማሪዎች የአንብቦ መረዳት ብልሃት አጠቃቀም በጽሁፍ መጠይቅ ተለይቷል፡፡ የአንብቦ መረዳት ውጤታቸው ደግሞ በፈተና ተለክቷል፡፡ የተገኙት መረጃዎች መጠናዊ በሆነ መንገድ ተተንትነው በተማሪዎች አንብቦ የመረዳት ብልሃት አጠቃቀምና በአንብቦ መረዳት ውጤት መካከል ያለው ተዛምዶ ተመርምሯል፡፡ ከተገኘው ውጤት በመነሳትም ማጠቃለያና መደምደሚያ ቀርቧል፡፡ 

3.2 የጥናቱ ተሳታፊዎች የናሙና አመራረጥ
ጥናቱ በኦሮሚያ ብሄራዊ ክልላዊ መንግስት በዱከም ከተማ አስተዳደር በሚገኝ ሁለተኛ ደረጃ ትምህርት ቤት የሚካሄድ ነው፡፡በዱከም ከተማ አስተዳደር ውስጥ አንድ የመንግስት ሁለተኛ ደረጃ ትምህርትቤት ይገኛል፡፡ በመሆኑም አመች የናሙና ዘዴ በመጠቀም ለጥናቱ ይሄንኑ ትምህርትቤት ለመጠቀም የተቻለ ሲሆን ትምህርት ቤቱም ኦዳ ነቤ ሁለተኛ ደረጃ ትምህርት ቤት ነው፡፡የተጠኚዎችን አመራረጥ በተመለከተ በ2011 ዓ.ም በኦዳነቤ ሁለተኛ ደረጃ ትምህርትቤት በመማር ላይ የሚገኙ የ9ኛ ክፍል ተማሪዎችን ለጥናቱ በመምረጥ ለመጠቀም የተወሰነበት ምክንያት የ9ኛ ክፍል ተማሪዎች በአገር አቀፍ ደረጃ የሚሰጠውን ብሔራዊ ፈተና ስለማይወስዱ እስከ ትምህርት አመቱ መጨረሻ መረጃ ለመሰብሰብ አመቺ መሆኑ ነው፡፡
በመሆኑም በዱከም ኦዳ ነቤ ትምህርት ቤት የሚማሩ የ9ኛ ክፍል ተማሪዎች ብዛት ሴት 530 ወንድ 380 ድምር 910 ናቸው፡፡ካሉት 14 ክፍሎች (ሴክሽኖች) ውስጥ አራቱን በሎተሪ የናሙና አመራረጥ ዘዴ በመምረጥ ከየክፍሎቹ 20 ተማሪዎችን በድምሩ 80 ተማሪዎችን በብድግ ብድግ ናሙና ተመርጠው መረጃዎቹ ተሰብስቦባቸዋል፡፡ 
በዚህ የናሙና ዘዴ ሁሉም ተማሪዎች እኩል የመመረጥ እድል ስለሚያገኙ በጥናቱ ውስጥ የሚሳተፉ ተማሪዎች በተለያየ ችሎታ ላይ ሆነው እንዲካተቱ ለማድረግ አስችሏል፡፡ በዚህም ተመራጭ ሆኗል፡፡  
3.3 የመረጃ መሰብሰቢያ ዘዴዎች
ቀደም ሲል እንደተገለፀው የጥናቱ ዓላማ የተማሪዎች በአማርኛ ቋንቋ ትምህርት አንብቦ የመረዳት ብልሃት አጠቃቀም ከአንብቦ መረዳት ውጤታቸው ጋር ያለውን ተዛምዶ ለመመርመር ነው፡፡ በመሆኑም ይህን ዓላማ ከግምት ውስጥ በማስገባት አግባብነት አለው ተብሎ የተመረጠው የመረጃ መሰብሰቢያ መሳሪያ የፅሁፍ መጠይቅና የፅሁፍ ፈተና ነው፡፡
3.3.1 የጽሁፍ መጠይቅ
የጽሁፍ መጠይቁ የተዘጋጀው የተማሪዎች በአማርኛ ቋንቋ ትምህርት ያላቸውን አንብቦ የመረዳት ብልሃት አጠቃቀም ለመመርመር ነው፡፡ መጠይቁ 18 ጥያቄዎች አሉት ለእያንዳንዱ ጥያቄ የመልስ መወሰኛ የአራት ነጥብ መልስ መስጫ (rating scales) አለው እነሱም ከከፍተኛ ወደ ዝቅተኛ (4) በጣም እስማማለሁ (3) እስማማለሁ (2) አልስማማም (1) በጣም አልስማማም የሚሉ አማራጮች ናቸው፡፡ እነዚህ 4-1 የቀረቡ መለያዎች በተቀመጡበት ቅደም ተከተል ነው በስራ ላይ የዋሉት፡፡ መጠይቁ የተማሪዎች በአማርኛ ቋንቋ ትምህርት ያላቸውን አንብቦ የመረዳት ብልሃት አጠቃቀም ምን እንደሚመስል እንዲሁም አንብቦ የመረዳት ብልሃት አጠቃቀማቸው አንብቦ የመረዳት ውጤታቸውን ይተነብያል ወይ? የሚሉ ጉዳዮችን ሊያሳይ በሚችል መልኩ የትምህርት ባለሙያዎችና የቋንቋ መምህራን እንዲሁም የአጥኚዋ አማካሪ እንዲገመግሙት ከተደረገ በኋላ ባለሙያዎቹ የሰጡትን ግብዓት በማካተት መጠይቁ በአግባቡ ተዘጋጅቶ በጥናቱ ባልተካተቱ በዚሁ ትምህርት ቤት በሚማሩ 20 የ9ኛ ክፍል ተማሪዎች የሙከራ ጥናት ተካሂዷል፡፡ 
አስተማማኝነቱም በክሮንባስ አልፋ(cronbac alpha) ቀመር ተሰልቶ የተገኘው ውጤት 0.81 ሆኗል በዚህ መሰረትም ለዋናው ጥናት ተፈላጊው መረጃ ተሰብስቦበታል፡፡ አተገባበሩም ለጥናቱ የተመረጡ ተማሪዎችን በአንድ ላይ በመሰብሰብ ስለ መጠይቁ አላማ፣ ሰለ አሞላሉና በመጠይቆቹ ላይ የቀረበውን ሀሳብ አንብበው ግልጽ ያልሆነውን እንዲጠይቁ እድል የሰጠ መግለጫ ከተሰጣቸው በኋላ ለመጠይቁ ኮድ በመስጠትና መጠይቁን በማደል መረጃውን ከ80 ተማሪዎች ለመሰብሰብ ተችሏል፡፡ ተጠኚዎችም መረጃውን ሳያዛንፉና በትክክል ሞልተው መልሰዋል፡፡ እንዲህ አይነት አተገባበር የተመረጠበት ምክንያት የመረጃ አስተማማኝነትን ለመጠበቅ ሲባል ነው፡፡
3.3.2 ፈተና
ለጥናቱ አመችና የተሻለ የመረጃ መሰብሰበያ መሳሪያ ነው ተብሎ በሁለተኛነት የተመረጠው አንብቦ የመረዳት ፈተና ነው፡፡ ስለሆነም በአጥኚዋ ለተመረጡ ተጠኚ ተማሪዎች አንብቦ የመረዳት ፈተና ተዘጋጅቷል፡፡
የተማሪዎችን አንብቦ የመረዳት ውጤት ለመለካት የተዘጋጀው ፈተና አጠቃላይ ለጥያቄዎቹ የተሰጠው ነጥብ (30%) ሲሆን የመጀመሪያውን አንብበው የሚመልሱት ምንባብ አስረስ ተረፈ (2008 )፡፡ (ሲሳይ ንጉሱ፣1990)ን ጠቅሳ የተጠቀመችውን ከምርምሬ አንጻር ማሻሻያ ተደርጎበት ተሻሽሎ የተወሰደ ነው፡፡ ጥያቄዎቹም 22 ጥያቄዎችን የያዘ እውነት ፣ሐሰት (5%)፣የባለ ብዙ ምርጫ ጥያቄዎች (9%)፣ አጭር መልስ ስጥ (3%)፣ የአዛምድ ጥያቄዎች (5 %) የያዙ 22 ጥያቄዎች ሲሆኑ ሁለተኛው ምንባብ ከበአሉ (1962፣11) ተወስዶ( 8%) የያዙ ጥያቄዎችን ያካተተ ነው፡፡ ጥያቄዎቹም በአንቀጽ (ምንባቡ) ውስጥ ገብተው የተሟላ ትርጓሜ የሚሰጡ አማራጮች ቀድመው ተካተዋል፡፡ እነዚህ አማራጮች በምንባቡ ውስጥ በቁጥር በተወከሉት ቦታዎች እንዲያስገቡ ተደርጎ የተዘጋጀ ነው፡፡
ይህ የፈተና ክፍል ተማሪዎች አጠቃላይ የምንባቡን ሃሳብ እንዲተነብዩ ብሎም በቅርብና በሩቅ አውድ በመታገዝ መልሱን እንዲገምቱ የማድረግ ብቃቱ ከፍተኛ ነው፡፡ እያንዳንዱ መልስ በቅርብና ሩቅ አውድ የታገዘ በመሆኑ በጥንቃቄ አንብቦ የተረዳን ተማሪ ለመለየት ያስችላል፡፡
በዚህ ሁኔታ ሁለቱም ምንባቦች ከተዘጋጁ በኋላ በከፍተኛ የትምህርት ተቋማት፣ በከፍተኛ ሁለተኛ ደረጃ ትምህርት ቤት በሚያስተምሩ፣ ለጥናቱ በተመረጠ የክፍል ደረጃ በሚያስተምሩ የቋንቋ መምህራንና በአጥኝዋ አማካሪ ተገምግሞና አስተያየታቸው ተካቶ የጥያቄዎችን አመላለስ የሚያመለክት መመሪያ ታክሎበት ፈተናው በጥናቱ ባልተካተቱ በዱከም ሁለተኛ ደረጃ ትምህርት ቤት በሚማሩ 20 የ9ኛ ክፍል ተማሪዎች የሙከራ ጥናት ተካሂዷል፡፡ አስተማማኝነቱም በኩደርና ሪቻርድሰን 20ኛ ቀመር (KR-20) ተለክቶ (ተሰልቶ) የተገኘው ውጤት 0.80 ሆኗል፡፡ 
በሙከራ ጥናቱም የፈተናው አስተማማኝነት በመረጋገጡ ለዋናው ጥናት ፈተናው በተጠኝዎች ቁጥር ልክ ተባዝቶና ለተማሪዎች ኮድ ተሰጥቶ የመረጃዎችን አስተማማኝነት ለመጠበቅ ሲባል በአንድ አዳራሽ ውስጥ ተራርቀው በአንድ ጠረጴዛና ወንበር አንድ ተማሪ በማስቀመጥ ፈተናውን እንዲሰሩ ተደርጓል፡፡ ለፈተና የተሰጠው ሰአት ሲያልቅ የፈተና ወረቀቶቹ በአጥኝዋና በረዳቶችዋ ተሰብስቧል፡፡ ከዚያም በአጥኝዋ ታርሞ ውጤት ከተሞላ በኋላ ትክክል መሆኑን እንደገና በማጣራት በውጤት መመዝገቢያ ሰንጠረዥ ተሞልቷል፡፡   

3.4 የመረጃ አተናተን
የጥናቱ ዋና አላማ በአማርኛ ቋንቋ ትምህርት የተማሪዎች አንብቦ የመረዳት ብልሃት አጠቃቀም ከውጤታቸው ጋር ያለውን ተዛምዶ መመርመር ነው፡፡ ስለሆነም ለዚህ ጥናት አይነታዊ እና መጠናዊ የመረጃ ትንተና ስልቶች ተግባራዊ ሆነዋል፡፡ ከተጠኝዎቹ የተገኙት መረጃዎች ከተመዘገቡ በኋላ ለትንታኔ ከመቅረባቸው በፊት መልሶቹ በትክክል መሞላታቸው ተጣርቷል፡፡ መረጃዎችም ለትንተና በሚያመች መልኩ ኮድ ተደርገው በውጤት መመዝገቢያ ሰንጠረዥ (Code sheet) ላይ እንዲሰፍሩ ከተደረገ በኋላ መረጃዎች እንደየባህሪያቸው ተለይተውና ተደራጅተው በ (SPSS ) ሶፍትዌር ገብተው በባለሙያ ተተንትነዋል፡፡
 የተጠኝዎችን በአማርኛ ቋንቋ ትምህርት አንብቦ የመረዳት ብልሃት አጠቃቀም ምን እንደሚመስል እና የአንብቦ መረዳት ውጤታቸውን ለመመርመርና ለማወቅ የነጠላ ናሙና ቲ - ቴስት ጥቅም ላይ ውሏል፡፡ የተላውጦዎችን ተዛምዶ ለመመርመር ደግሞ የፒርሰን ፕሮዳክት ሞመንት (ከፒርሰን ኮሪሌሽን ኮፌሽንት) ተዛምዶ መጠን መለኪያ ስታትስቲክስ ጥቅም ላይ ውሏል፡፡ በመጨረሻም ነፃ ተላውጦ በጥገኛ ተለዋዋጩ ላይ ያለውን የመተንበይ አስተዋጾ ለመፈተሽ ቀላል ድህረታዊ ቀመር ጥቅም ላይ ውሏል፡፡
ምእራፍ አራት፡- የውጤት ትንተና እና ማብራሪያ
ጥናቱ አላማ አድርጎ የተነሳው የተማሪዎችን በአማርኛ ቋንቋ አንብቦ የመረዳት ብልሃት አጠቃቀም ከአንብቦ መረዳት ውጤታቸዉ ጋር ያለውን ተዛምዶ መመርመር ነዉ፡፡ በጽሁፍ መጠይቅና በፈተና የተገኘው መረጃ ላይ ተመስርቶ የጥናቱ ውጤት ትንተና ቀርቧል፡፡
4.1 የውጤት ትንተና

የዚህ ጥናት አላማ የተማሪዎች በአማርኛ ቋንቋ በአንብቦ የመረዳት ብልሃት አጠቃቀምና በአንብቦ የመረዳት ውጤት መካከል ዝምድና መኖር ያለመኖሩን ማረጋገጥ ስለሆነ የአንብቦ የመረዳት ብልሃት አጠቃቀም  ከአንብቦ መረዳት ውጤት ጋር ያለውን ተዛምዶ በፒርሰን ፕሮዳክት ሙመንት የተዛምዶ (pearson prodact moment correlation) የስሌት ቀመር አማካኝነት ተፈትሿል፡፡
4.1.1 የተማሪዎች አንብቦ የመረዳት ብልሃት አጠቃቀም ትንተና በነጠላ ናሙና  ቲ-ቴስት
የዚህ ጥናት የመጀመሪያው አላማ ተማሪዎች አንብቦ የመረዳት ብልሃት አጠቃቀማቸው ምን እንደሚመስል መመርመር ሲሆን ይህን ለማከናወንም የነጠላ ናሙና ቲ-ቴስት  ጥቅም ላይ ውሏል፡፡ ይህም ቴስት ጥቅም ላይ ከመዋሉ በፊት አስፈላጊ ቅድመ ሁኔታዎች ማለትም መረጃው የተሰበሰበባቸው ተጠኝዎች በዝመት (Skewness) ዝብጠት (Kurtosis) በ ፒ ፒ ግራፍ (P P Plot) እና በሻፒሮ ዊልክ (Shapiro Wilk) ተፈትሾ የአይነታ ስርጭት ባህርይ የሌለው መሆኑ ተረጋግጧል፡፡ (አባሪ ሐ ይመለከቷል) ይሁን እንጂ መረጃው የአይነታ ስርጭት ባህርይ የሌለው መሆኑ ቴስቱ ላይ ተጽእኖ የለውም (ሂነክል፣ዌርስማ እና ዩርስ፣1996)፡፡ የቅድመ ሁኔታዎቹን ፍተሻ ተከትሎ የተሰራው የ ቲ-ቴስት ዋጋ  በሰንጠረዥ 4.1 ላይ ሰፍሯል፡፡ 
ሰንጠረዥ 4. 1 የተማሪዎች አንብቦ የመረዳት ብልሃት አጠቃቀም ምን እንደሚመስል ለመፈተሽ የተከናወነ  በነጠላ ናሙና ቲ_ ቴስት
	ተለዋዋጭ
	አማካይ ውጤት

	የሚጠበቅ አማካይ

	የነጻነት ደረጃ

	መደበኛ ልዩነት

	ቲ
	Sig,(2_tailed)


	አንብቦ መረዳት ብልሃት
	56.9
	45
	79
	7.145
	14.630
	.000


ሰንጠረዥ 4.1 ላይ እንደተመለከተው የተማሪዎች አንብቦ የመረዳት ብልሃት አጠቃቀም ደረጃ (አማካይ=56.69) ከሚጠበቀው (አማካይ =45) በልጦ ተገኝቷል፡፡ ይህ (56.69) ውጤት የሚያመለክተው የተማሪዎች አንብቦ የመረዳት ብልሃት ከአማካዩ ከፍ ብሎ መገኘቱን ነው፡፡ (t= 14.630፣P=.000):: ስለዚህ የተማሪዎች አንብቦ የመረዳት ብልሃት ጥሩ ደረጃ ላይ ይገኛል፡
4.1.2  የተማሪዎች አንብቦ የመረዳት ውጤት ትንተና በነጠላ ናሙና ቲ-ቴስት
የዚህ ጥናት ሁለተኛው አላማ የተማሪዎች አንብቦ መረዳት ውጤታቸው ምን እንደሚመስል መመርመር ነው፡፡ ስለሆነም ፍተሻውን ለማከናወን የነጠላ ናሙና  ቲ -ቴስት ጥቅም ላይ ውሏል፡፡ ሆኖም ቴስቱ ጥቅም ላይ ከመዋሉ በፊት አስፈላጊ ቅድመ ሁኔታዎች ማለትም መረጃው የተሰበሰበባቸው ተጠኝዎች በእድል ሰጭ ንሞና ዘዴ መመረጣቸው እና የተገኘው መረጃ የአይነታ ስርጭት ባህርይ ያለው መሆኑ ተፈትሿል፡፡መረጃው የተሰበሰበባቸው ተጠኝዎች በእድል ሰጭ ንሞና ዘዴ የተመረጡ መሆናቸው የታወቀ ሲሆን የተገኘው መረጃ በዝመት (Skewness) ዝብጠት (Kurtosis) በ ፒ ፒ ግራፍ ( PP Plot) እና በሻፒሮ ዊልክ (Shapiro Wilk) ተፈትሾ አይነታ ስርጭት ባህርይ የሌለው መሆኑ ታዉቋል( አባሪ ሐ ይመለከቷል)፡፡ ይሁን እንጂ የመረጃው የአይነታ ስርጭት ባህርይ የሌለው መሆኑ በቴስቱ ውጤት ትክክለኛነቱ ላይ ተጽእኖ የለውም (ሂነክል፣ ዌርስማ እና ዩርስ 1996)፡፡ በመሆኑም የቲ-ቴስት ትንተና ተካሂዷል፡፡ ዉጤቱም ሰንጠረዥ4.2 ላይ ሰፍሯል፡፡
ሰንጠረዥ 4.2 የተማሪዎች አንብቦ የመረዳት ውጤታቸው ምን እንደሚመስል ለመፈተሽ የተከናወነ በነጠላ ናሙና ቲ-ቴስት 
	ተላዉጦ
	የተሰላ አማካይ
	የሚጠበቅ አማካይ
	የነጻነት ደረጃ
	መደበኛ ልይይት
	ቲ
	Sig.(2-tailed)

	አንብቦመረዳት ውጤት
	22.46
	15
	79
	4.752
	14.046
	.000




ሰንጠረዥ4. 2 የሚያሳየዉ የተማሪዎች አንብቦ የመረዳት ችሎታ ደረጃ (አማካይ= 22.46) ከሚጠበቀው የአንብቦ መረዳት ፈተና አማካይ (የሚጠበቅ አማካይ =15) በልጦ ተገኝቷል፡፡ ይህም ልዩነት ጉልህ ነው፡፡ (t=14.046፣ P=.000):: ስለዚህ የተማሪዎች አንብቦ የመረዳት ችሎታ ጥሩ በሚባል ደረጃ ላይ ይገኛል ማለት ነው፡፡
4.1.3   በተማሪዎች አንብቦ የመረዳት ብልሃት አጠቃቀምና የአንብቦ መረዳት ውጤት ተዛምዶ  ትንተና በፒርሰን የተዛምዶ መጠን
የዚህ ጥናት ሶስተኛ አላማ የተማሪዎች አንብቦ የመረዳት ብልሃት አጠቃቀም ከአንብቦ መረዳት ፈተና ውጤት ጋር ያለውን ተዛምዶ መፈተሽ ሲሆን ይህም በፒርሰን r መፈተሽ ይኖርበታል፡፡ የፒርሰን r ትንተና ከመካሄዱ በፊት  ግን አስፈላጊ ቅደመ ሁኔታዎች መሟላታቸው ማለትም የተላዉጦዎቹ ቀጥተኛ ተዛምዶ (Linear Relationship) መኖር፣ በአንደኛው  ተላውጦ ባለው እያንዳንዱ ዋጋ ትይዩ በሌላኛው ተላውጦ የሚገኙ ዋጋዎች መደበኛ ልይይት ተመሳሳይነት (Homoscedasticity) ተፈትሿል፡፡ በፍተሻውም መሰረት በሁለቱ ተላውጦዎች ያለው ቀጥተኛ ግንኙነት በብትን ግራፍ (Scatter dot) ተፈትሾ ተላውጦዎቹ ቀጥተኛ ግንኙነት እንዳላቸው ለማወቅ ተችሏል፡፡ በአንደኛው ተላውጦ ባለው እያንዳንዱ ዋጋ ትይዩ በሌላኛው ተላውጦ የሚገኙ ዋጋዎች መደበኛ ልይይት ተመሳሳይነት በተጨማሪም በ Z Predicted Z residual መካከል ባለ ግንኙነት በብትን ግራፍ ተፈትሾ ቅድመ ሁኔታው መሟላቱ ተረጋግጧል፡፡ (አባሪ ሐ ይመለከቷል)፡፡ የቅድመ ሁኔታዎቹ መሟላትን ተከትሎ የተሰራው የፒርሰን r ትንተና በሁለቱ ተላውጦዎች መካከል ጉልህና አዎንታዊ የሆነ ግንኙነት እንዳለ ያመለክታል (r=.380፣ P=.001):: በሰንጠረዥ 4.3 እንደሚከተለው ቀርቧል፡፡
ሰንጠረዥ4.3 በተማሪዎች አንብቦ መረዳት ብልሃት አጠቃቀምና አንብቦ መረዳት ውጤት መካከል ያለውን ተዛምዶ የሚያሳይ ሰንጠረዥ 
	  ተላውጦ
	የአንብቦ መረዳት ፈተና ውጤት
	  ጉልህነት

	   አንብቦ የመረዳት ብልሃት
	  .380**
	 .001


በሰንጠረዥ4. 3 የተመለከተው የፒርሰን ተዛምዶ ፍተሻ እንደሚያሳየው በተማሪዎች አንብቦ የመረዳት ብልሀትና አንብቦ የመረዳት ውጤታቸው መካከል ስታስቲካዊ ጉልህ አዎንታዊ ተዛምዶ መኖሩን የጥናቱ ውጤት ያሳያል፡፡ ይህም ማለት የተማሪዎች አንብቦ  የመረዳት ብልሃት አጠቃቀም ሲጨምር አንብቦ የመረዳት ውጤታቸው ይጨምራል፡፡ **ዝምድናው በ .01 የጉልህነት ደረጃ .380**  ያሳያል፡፡
4.1.4  የተማሪዎች አንብቦ የመረዳት ብልሃት አጠቃቀም አንብቦ የመረዳት ውጤታቸውን የመተንበይ ድርሻ
የዚህ ጥናት አራተኛዉ አላማ የተማሪዎች አንብቦ የመረዳት ብልሃት አጠቃቀም የአንብቦ መረዳት ፈተና ውጤትን ይተነብይ እንደሆነ መፈተሽ ሲሆን ይህንንም በቀላል ድህረት መፈተሽ ያስፈልጋል፡፡ ቀላል ድህረት ለመጠቀም መሟላት ያለባቸው ቅድመ ሁኔታዎች ከፒርሰን r ቅድመ ሁኔታዎች ጋር ተመሳሳይ ስለሆኑ በዚህ ጥናት ቀደም ሲል እንደተገለጸዉ ቅድመ ሁኔታዎቹ ተሟልተዋል፡፡ ከተማሪዎቹ በመረጃ መሰብሰቢያ መሳሪያዎች የተገኙት መረጃዎችን ለመተንተን ይረዳ ዘንድ ቀላል ድህረት(Regression Analysis) ትንተና ጥናቱ ተጠቅሟል፡፡ውጤቱም በሰንጠረዥ 4.4 እንደሚከተለው  ተመላክቷል፡፡
ሰንጠረዥ 4.4 የተማሪዎች አንብቦ የመረዳት ብልሃት አጠቃቀም አንብቦ የመረዳት ውጤታቸውን ትንበያ የሚያሳይ ቀላል ደህረት ስታትስቲክ
	ተለዋዋጭ
	ድህረታዊ መጣኝ
(b)
	መደበኛ ስህተት
(SE)
	መደበኛ ድህረታዊ
መጣኝ
(B)
	  t 

  (t)
	 ጉልህነት 
(Sig.)

	(ኢ_ተለዋዋጭ)
	8.146
	3.980
	
	2.047
	.044

	 አንብቦ የመረዳት ብልሃት አጠቃቀም
	.253
	.070
	.380
	 3.625
	 .001


ምጥን R ካሬ= .133
በሰንጠረዥ 4.4 እንደተመለከተው  ቀላል የድህረት ስታስቲክ ውጤት እንደሚያሳየው አንብቦ የመረዳት ብልሃት አንብቦ የመረዳት ውጤትን በማጎልበት ረገድ ጉልህ ድርሻ መኖሩን ውጤቱ ያሳያል፡፡ በተደረገው ፍተሻ መሰረት የአንብቦ መረዳት ብልሃት አጠቃቀም (B=.380, t=5.486, P=.000) በአዎንታ የሚተነብይ ሆኖ ተገኝቷል፡፡ ምጥን R ካሬ =.133  የሚያመለክተውም 13.3 በመቶ የተማሪዎች የአንብቦ መረዳት ፈተና ውጤት በአንብቦ መረዳት ብልሃት አጠቃቀም ይወሰናል የሚል ነው፡፡
4.2  የውጤት ማብራሪያ
የዚህ ጥናት ትኩረት የተማሪዎች በአማርኛ ቋንቋ አንብቦ የመረዳት ብልሃት አጠቃቀምና አንብቦ የመረዳት ውጤት መካከል ያለዉን ተዛምዶ መመርመር ነው፡፡ ለዚህም በጽሁፍ መጠይቅና በፈተና በተሰበሰቡ መረጃዎች አማካኝነት ተማሪዎች በአማርኛ ቋንቋ አንብቦ የመረዳት ብልሃት አጠቃቀም ከአንብቦ መረዳት ውጤታቸው ጋር ያለውን ተዛምዶ በንጽጽር ታይ ቷል፡፡ በዚህም አንብቦ የመረዳት ዉጤት የመተንበይ ጉልህ ድርሻ ያሳይ አያሳይ እንደሆነ ለመፈተሽ በተለያዩ ገላጭና ተንባይ ስታትስቲክስ ተተንቷል፡፡
፠  የጥናቱ አንደኛ አላማ የተማሪዎች አንብቦ የመረዳት ብልሃት አጠቃቀም ምን ይመስላል? የሚል ሲሆን ለዚህም ይረዳ ዘንድ ጥናቱ የነጠላ ናሙና(t-test) ተጠቅሟል ውጤቱም በሰንጠረዥ 4.1 ላይ የተመላከተው የነጠላ ናሙና (One sample t-test) ፍተሻ እንደሚያሳየው የተማሪዎች አንብቦ የመረዳት ብልሃት አማካይ ውጤት ከሚጠበቀው አማካይ ውጤት መጠን በልጦ ተገኝቷል፡፡
ይህ ውጤት የሚያሳየው የተማሪዎች አንብቦ የመረዳት ብልሃት ከአማካዩ ከፍ ብሎ መገኘቱን ነው፡፡ ይህ እንደሚያሳየው አንብቦ የመረዳት  ብልሃትና አንብቦ የመረዳት ዉጤት ጠንካራ  ግንኙነት እንዳላቸው ነው፡፡ በዚህም ሃሰን (2004) ካጠናው ውጤት የሚለይ ሲሆን ኦትማን እና ዛሪ (2013)፣ ከአገር ውስጥ ጥሩወርቅ (2008)፣እንድሪስ (2000) ካጠኑት  ጥናት ውጤት ጋር የተዛመደ ነው፡፡
የዚህ ጥናት ሁለተኛ አላማ የተማሪዎች አንብቦ የመረዳት ውጤት ምን ያህል ነው? የሚል ሲሆን ለዚህም ትንተና ይረዳ ዘንድ ጥናቱ በነጠላ ናሙና ቲ_ቴስት ዘዴ ( One Sample t-test ) ተጠቅሟል፡፡ ውጤቱም በሰንጠረዥ 4.2 የነጠላ  ናሙና ቲ- ቴስት ፍተሻ እንደሚያሳየው የተማሪዎች አንብቦ መረዳት አማካይ ውጤት (22.46) ከሚጠበቀው  አማካይ ዋጋ(15) ጋር ሲነጻጸር በጉልህ ደረጃ በልጦ ተገኝቷል፡፡ይህ የሚያሳየው የተማሪዎች አንብቦ የመረዳት ውጤት ከፍ ብሎ መገኘቱን ነው፡፡ 
በዚህም ውጤት መሰረት የጥናቱ ግኝት ሚካኤል ኦሁሹ ኦቹዋ (2014)፣ጥሩወርቅ (2008) ፣ እንድሪስ (200)፣ ካጠኑት ውጤት ጋር የሚዛመድ ሲሆን ናንሲ (1989) ካጠኑት ጥናት ውጤት አንጻር የተለየ መሆኑ ተረጋግጧል፡፡
፠ የዚህ ጥናት ሶስተኛ አላማ የተማሪዎች የአንብቦ መረዳት ብልሃት አጠቃቀምና አንብቦ መረዳት ውጤታቸው መካከል ተዛምዶ መኖሩን መመርመር ሲሆን  ለዚህም ይረዳ ዘንድ የፒርሰን ተዛምዶ መለኪያ (Person correlation coefficient) ጥናቱ ትጠቅሟል፡፡ ውጤቱም በሰንጠረዥ 4.3 እንደተመለከተው በተማሪዎች አንብቦ የመረዳት ብልሃት አጠቃቀምና አንብቦ የመረዳት ውጤታቸው መካከል ስታትስቲካዊ ጉልህ አዎንታዊ ተዛምዶ መኖሩን የጥናቱ ውጤት ያሳያል፡፡ ይህም ማለት የተማሪዎች አንብቦ የመረዳት ብልሀት ሲጨምር አንብቦ የመረዳት ውጤታቸው ይጨምራል ማለት ነው፡፡ የዚህ ጥናት ውጤት እንደሚያሳየው የተማሪዎች አንብቦ የመረዳት ብልሀትና አንብቦ የመረዳት ዉጤታቸው በእጅጉ የተቆራኘ መሆኑን  ነው፡፡ በዚህም ጥናት ኦትማን እና ዛሪ (2013)፣ሚካኤል ኦሁሹ አችዋ(2014)፣ጥሩወርቅ (2008)፣   ካጠኑት ጥናት ውጤት ጋር ተመሳሳይ ውጤት ያለው ሲሆን ናንሲ (1989) እና ሃሰን(2004) ካጠኑት ጥናት ውጤት በተቃራኒ(የተለየ)ነው፡፡
፠ የዚህ ጥናት አራተኛ አላማ የተማሪዎች አንብቦ የመረዳት ብልሀት አጠቃቀም አንብቦ የመረዳት ውጤታቸውን የመተንበይ ድርሻ መፈተሽ ሲሆን ለዚህም ትንተና ይረዳ ዘንድ ጥናቱ ቀላል ድህረት (Regression Analysis) ትንተና  ተጠቅሟል፡፡ ውጤቱም በሰንጠረዥ 4.4 ተመላክቷል፡፡ በሰንጠረዥ 4.4 የተማሪዎች አንብቦ የመረዳት ብልሀት አጠቃቀምና የአንብቦ መረዳት ውጤትን የሚያሳይ ቀላል ድህረት ስታትስቲክ ውጤት እንደሚያሳየው አንብቦ የመረዳት ብልሀት አጠቃቀምና አንብቦ የመረዳት ውጤትን በማጉላት ረገድ ጉልህ ድርሻ መኖሩን የጥናቱ ውጤት ያሳያል፡፡ ይህም ማለት የተማሪዎች አንብቦ የመረዳት ብልሀት ከዳበረ አንብቦ የመረዳት ውጤታቸውን በጉልህ ደረጃ ይተነብያል ማለት ነው፡፡ አንብቦ የመረዳት ብልሀት በአንብቦ መረዳት ውጤት በቀላል ድህረት ሲለካ (B=0.380,t=5.486, P=.000) ሆኖ ተገኝቷል፡፡ ይህም የሚያሳየው አንብቦ የመረዳት ብልሀት .133 ዩኒት ሲጨምር አንብቦ የመረዳት ውጤታቸው እንዲሁ .133 ዩኒት ይጨምራል ማለት ነው፡፡ አንብቦ የመረዳት ብልሀት በተማሪዎች አንብቦ መረዳት ውጤት ነጻ ድርሻ ተሰልቷል፡፡
 ይህም አንብቦ የመረዳት ብልሀት የተማሪዎች አንብቦ መረዳት ውጤትን 13.3% ከጠቅላላው R መጠን ድርሻ እንዳለው ጥናቱ አመላክቷል፡፡ የዚህ ጥናት ውጤትም ሚካኤል ኡሁሹ ኦችዋ(2014)፣ ጥሩወርቅ (2008)፣ ካጠኑት የጥናት ውጤት ጋር የሚስማማና ናንሲ(1989) እና ሃሰን (2004) ካጠኑት ጥናት ጋር ግን የሚቃረን (የተለየ)  ነው፡፡
ምእራፍ አምስት:- ማጠቃለያ፣ መደምደሚያና የመፍትሄ ሃሳብ
5.1 ማጠቃለያ
የጥናቱ ዋና አላማ በተማሪዎች አንብቦ የመረዳት ብልሀት አጠቃቀምና በአንብቦ መረዳት ውጤት መካከል ያለውን ተዛምዶ መመርመር መሆኑ በቀዳሚዎቹ ምእራፎች ተገልጿል፡፡ በዚህ መሰረት በጥናቱ መልስ እንዲያገኝባቸው የተነሱት መሰረታዊ ጥያቄዎች የሚከተሉት ነበሩ፡፡ የተማሪዎች አንብቦ የመረዳት ብልሃት አጠቃቀም ምን ይመስላል፣ የተማሪዎች አንብቦ የመረዳት ችሎታ ምን ይመስላል፣ በተማሪዎች አንብቦ የመረዳት ብልሃት አጠቃቀምና በአንብቦ መረዳት ውጤታቸው መካከል ተዛምዶ አለ? እና የአንብቦ መረዳት ብልሃት በአንብቦ መረዳት ውጤት ላይ ይተነብያል ወይ? የሚሉት ነበሩ፡፡ ለጥያቄዎቹ  አስተማማኝ ምላሽ ለመስጠትም በጽሁፍ መጠይቅና በፈተና የተሰበሰቡትን መረጃዎች የተለያዩ ገላጭና ተንባይ ስታስቲካዊ ዘዴዎችን በመጠቀም ተተንትነዋል በትንተና ውጤቱም በጥናቱ የቀረቡ ጥያቄዎች መልስ ተገኝቶላቸዋል፡፡ የመጀመሪያው መሪ ጥያቄ የተማሪዎች አንብቦ የመረዳት ብልሃት አጠቃቀም ምን ይመስላል? የሚል ነበር የተማሪዎች አንብቦ የመረዳት አማካይ ዉጤት(45) በልጦ ተገኝቷል፡፡ ይህም ውጤት የሚያሳየው የተማሪዎች አንብቦ የመረዳት ብልሃት ከአማካዩ ከፍ ብሎ መገኘቱ ነው፡፡
በሁለተኛ ደረጃ  በምርምሩ የሚመለሰው ጥያቄ የተማሪዎች አንብቦ የመረዳት ውጤት ምን ይመስላል? የሚል ነበረ፡፡ ለዚህም ትንተና ይረዳ ዘንድ ጥናቱ የነጠላ ናሙና ቲ-ቴስት (One Sample T-test) ተጠቅሟል፡፡ ውጤቱም የተማሪዎች አንብቦ መረዳት አማካይ ውጤት 22.46 ከሚጠበቀው አማካይ ዋጋ (15) ጋር ሲነጻጸር በጉልህ ደረጃ በልጦ ተገኝቷል ይህም የሚያሳየው የተማሪዎች አንብቦ መረዳት በአማካይ ከፍ ብሎ መገኘቱን  ነው፡፡
በሶስተኛ ደረጃ የተመረመረው መሰረታዊ ጥያቄ በተማሪዎች አንብቦ የመረዳት ብልሃት አጠቃቀምና በውጤታቸው መካከል ተዛምዶ አለ? የሚል ነበር፡፡ ለዚህም ይረዳ ዘንድ የፒርሰን ተዛመዶ መለኪያ (Pearson Correlation Coeffiecient ) ጥናቱ ተጠቅሟል ዉጤቱም በተማሪዎች አንብቦ የመረዳት ብልሃት አጠቃቀምና በአንብቦ መረዳት ውጤታቸው መካከል ስታስትስቲካዊ ጉልህ አዎንታዊ ተዛምዶ መኖሩን ያሳያል? ይህም ማለት የተማሪዎች አንብቦ የመረዳት ብልሃት ሲጨምር አንብቦ የመረዳት ውጤት ይጨምራል ማለት ነዉ፡፡
የዚህ ጥናት አራተኛው ጥያቄ የተማሪዎች አንብቦ መረዳት ብልሃት አጠቃቀማቸው አንብቦ የመረዳት ውጤታቸውን ይተነብያል ወይ? የሚል ሲሆን ለዚህም ትንተና ይረዳ ዘንድ ቀላል ድህረት (Regrsion analysis) ትንተና ጥናቱ ተጠቅሟል፡፡ ውጤቱም አንብቦ የመረዳት ብልሃት የአንብቦ መረዳት ውጤትን በማጎልበት ረገድ ጉልህ ድርሻ መኖሩን አሳይቷል፡፡ ማለትም (B=.380, t= 5.486, p=. 001) አንብቦ የመረዳት ብልሃት አጠቃቀም ከዳበረ የአንብቦ መረዳት ውጤታቸውን በጉልህ ደረጃ ይተነብያል ማለት ነው፡፡
በአጠቃላይ የጥናቱን አላማ ከግብ ለማድረስ በተማሪዎች አንብቦ የመረዳት  ብልሃት አጠቃቀምና አንብቦ የመረዳት ዉጤት መካከል ያለው ተዛምዶ ተመርምሯል፡፡ በጥናቱ በተነሱ አራት ጥያቄዎችም መልስ ተገኝቷል፡፡ በዚህም የተማሪዎች አንብቦ የመረዳት ብልሃት አማካይ ውጤት ከፍተሻው አማካይ ውጤት በልጦ ተገኝቷል፡፡ የአንብቦ መረዳት ችሎታቸዉን በተመለከተ ደግሞ የተማሪዎች አንብቦ መረዳት አማካይ ውጤት ከሚጠበቀው አማካይ ውጤት ጋር ሲነጻጸር በጉልህ በልጦ ተገኝቷል፡፡ በዚህም በተማሪዎች አንብቦ የመረዳት ብልሀትና አንብቦ የመረዳት ችሎታ ተዛምዶ መካከል ስታትስቲካዊ ጉልህ አዎንታዊ ተዛምዶ መኖሩን የጥናቱ ዉጤት ያሳያል፡፡ ከዚህ ጋር በተያያዘም የተማሪዎች አንብቦ የመረዳት ብልሀት  አንብቦ የመረዳት ችሎታቸውን በማጎልበት ረገድ ጉልህ ድርሻ መኖሩንና ተማሪዎች የማንበብ ብልሀት ካዳበሩ አንብቦ የመረዳት ችሎታቸውን ውጤት በጉልህ ደረጃ እንደሚተነብይ ጥናቱ አረጋግጧል፡፡
5.2 መደምደሚያ 

የጥናቱን የዉጤት ትንተናና ማብራሪያን መሰረት በማድረግ ከሚከተሉት መደምደሚያዎች ላይ ተደርሷል፡፡
የተማሪዎች  አንብቦ የመረዳት ብልሀት አጠቃቀም አማካይ ውጤት ከሚጠበቀው አማካይ ውጤት ማለትም (45) በልጦ (56.9  ሆኖ) በመገኘቱ ከውጤቱ በመነሳት የተማሪዎች አንብቦ የመረዳት ብልሀት የተሻለ ነው፡፡ የተማሪዎች አንብቦ የመረዳት ውጤት ከአማካይ ውጤት (15) ጋር ሲነጻጸር በጉልህ ደረጃ  በልጦ (22.46) በመገኘቱ የተማሪዎች አንብቦ የመረዳት ውጤት ጥሩ እንደሆነ ዉጤቱ ያመላክታል፡፡ በተማሪዎች አንብቦ የመረዳት ብልሃትና በአንብቦ መረዳት ዉጤታቸዉ መካከል ዝምድና አለ የለም የሚለዉን ለማወቅ ተሰልቶ የተገኘው ውጤት ማለትም (r=.380, P=.001) እንደሚያመለክተው በአንብቦ መረዳት ብልሀት አጠቃቀምና በአንብቦ መረዳት ውጤት መካከል መካከለኛ የሆነ  የዝምድና ደረጃ መኖሩን የሚያሳይ ነው፡፡ የተማሪዎች አንብቦ የመረዳት ብልሀት አንብቦ የመረዳት ውጤታቸውን ይተነብይ አይተነብይ እንደሆነ ለማወቅ ተሰልቶ የተገኘው ዉጤት (B= .380, t = 5.486, P= .000) በመሆኑና አንብቦ የመረዳት ብልሃታቸዉ ሲጨምር አንብቦ የመረዳት ውጤታቸዉም በተመሳሳይ ጨምሮ እንደሚገኝ በተሰላዉ ውጤት በመታየቱ የተማሪዎች አንብቦ የመረዳት ብልሀት ከዳበረ አንብቦ የመረዳት ብልሀታቸውን ውጤት በጉልህ ደረጃ ይተነብያል በማለት መደምደም ይቻላል፡፡
5.3  የመፍትሄ ሃሳብ
ይህ ጥናት ዋና አላማ አድርጎ የተነሳው የተማሪዎች በአማርኛ ቋንቋ አንብቦ የመረዳት ብልሃት አጠቃቀምና አንብቦ የመረዳት ዉጤታቸው መካከል ያለው ዝምድና ምን እንደሚመስል መመርመር ነበር ይህን አላማ ከግብ ለማድረስም ተጠኝዎች ተመርጠዋል ፣የመረጃ መሰብሰቢያ መሳሪዎች ተዘጋጅተዋል ፣መረጃዎች ተሰብስበዋል፣ የተሰበሰቡ መረጃዎችም ጥናቱ አላማ ያደረጋቸዉን ጥያቄዎች መሰረት በማድረግ በተገኘዉ ዉጤት ትንተና ተካሂዷል እንዲሁም ማጠቃለያና መደምደሚያ ላይ ተደርሷል፡፡ በጥናቱ ዉጤት መሰረት በአጥኝዋ የሚከተሉት አስተያየቶች ቀርበዋል፡፡
1. ጥናቱ በተማሪዎች አንብቦ የመረዳት ብልሀት አጠቃቀም ከአንብቦ መረዳት ውጤታቸው ጋር አዎንታዊ ተዛምዶ እንዳለ አሳይቷል፡፡ በመሆኑም ስርአተ ትምህርት አዘጋጆች የቋንቋ መማሪያና ማስተማሪያ መሳሪያዎችን ሲያዘጋጁ የተማሪዎችን የአንብቦ መረዳት ችሎታ ሊያዳብሩ የሚችሉ አንብቦ የመረዳት ብልሀት አጠቃቀም የሚያዳብሩ ይዘቶችን ቢያካትቱ፤
2. የቋንቋ መምህራን የሚያስተምሩትን የአንብቦ መረዳት ትምህርት ሲያቅዱ፣ ሲተገብሩም ሆነ ሲገመግሙ የተማሪዎችን አንብቦ የመረዳት ብልሃት አጠቃቀም ቢያስገቡና የሚሰጡት ተግባራትና መልመጃዎችም አንብቦ የመረዳት ብልሃቶችን ለመጠቀም የሚያስችሉ እንዲሆኑ ቢያደርጉ፤
3. ተማሪዎች በአንብቦ መረዳት ትምህርት ወቅት ከዚህ በፊት ይጠቀሟቸው የነበሩ ብልሃቶችን በመለየት፣ በመገምገምና በማሻሻል አንብቦ የመረዳት ብልሀት አጠቃቀማቸውን ቢያሳድጉ፤

1. በጣም አልስማማም       2. አልስማማም    

3. እስማማለሁ              4. በጣም እስማማለሁ ናቸው፡፡
በአማርኛ ቋንቋ ትምህርት
	ተ.ቁ
	መግለጫዎች
	4
	3
	2
	1

	1
	ያነበብኩትን በራሴ አረዳድ አስፋፍቼ መጻፍ መለማመድን በመጠቀሜ እደሰታለሁ፡፡
	
	
	
	

	2
	የቀደመ እዉቀቴን አዲስ ከሚገኘው እውቀት ጋር በማስተሳሰር መማርን በክፍል ውስጥ በተግባር እጠቀማለሁ ብዬ አምናለሁ፡፡ 
	
	
	
	

	3
	አንብቦ የመረዳት ግንዛቤን ለማግኘት የሚያስችል መልመጃዎችን  በክፍል ውስጥ የምተገብረው ውጤቴን ለማሻሻል ብቻ ነው፡፡
	
	
	
	

	4
	ከጽሁፍ ውስጥ ዋና ሀሳብን ለይቼ ማውጣት መቻሌ ማስታወሻ አወሳሰድን እንዳውቅ ጠቅሞኛል፡፡ 
	
	
	
	

	5
	አንድን ጽሁፍ እያነበብኩ ዋና ሃሳቡን ለይቼ ለማመልከት መሞከሬ አስተዋፅኦ ለመንደፍ አግዞኛል፡፡
	
	
	
	

	6
	አንብቤ የተረዳሁትን እንድናገር ለምጠየቀው ጥያቄ መልስ ለመስጠት ፍላጎቱ የለኝም፡፡
	
	
	
	

	7
	በጽሁፍ ውስጥ የጎደሉ ዝርዝሮችን በማሟላት እንድጠቀም የሚረዱ ተግባራት መምህራኖቼ በሚገባ ያቀርቡልኛል፡፡ 
	
	
	
	

	8
	ስላነበብኩት ነገር በአእምሮዬ ምስል መፍጠር የሚያስችል አንብቦ የመረዳት ብልሃት ሁልጊዜ እጠቀማለሁ፡፡  
	
	
	
	

	9
	አንድን ርዕስ አንብቤ ስላነበብኩት አሳጥሬ እንዳቀርብ ብጠየቅ መናገር እችላለሁ ብዬ አምናለሁ፡፡  
	
	
	
	

	10
	ያነበብኳቸውን መፅሀፎች ታሪክ ለጓደኞቼ መንገር ያስደስተኛል፡፡ 
	
	
	
	

	11
	ንባብ እያነበብኩ እያለሁ ቀጥሎ ምን ሊመጣ እንደሚችል መተንበይ እችላለሁ ብዬ አምናለሁ፡፡
	
	
	
	

	12
	በክፍል ውስጥ ንባብ ከመጀመሬ በፊት የቀደመ እውቀቴን ሊቀሰቅስ የሚችል ትምህርት ይሰጣል ብዬ አምናለሁ፡፡
	
	
	
	

	13
	በጽሁፍ ውስጥ በግልጽ ያልሰፈሩ ሃሳቦችን ለይቼ እንዳወጣ   የሚያስችሉ ተግባራትን መምህራኖቼ በሚገባ አያቀርቡልኝም፡፡
	
	
	
	

	14
	በአንድ ጽሁፍ ውስጥ ስለቀረበ ትእይንት፣ተግባር ለመጠቀም የሚያስችል ምንባብ በክፍል ውስጥ አይቀርብልኝም፡፡
	
	
	
	

	15
	የዘጠነኛ ክፍል የተማሪው መማሪያ መጽሀፍ ከጽሁፍ ውስጥ በቀጥታ  ለቀረበ መረጃ እና ከአእምሮ አመንጭቶ ለሚመለስ ብልሃት አጠቃቀሜ እረድቶኛል ብዬ አምናለሁ፡፡
	
	
	
	

	16
	በፅሁፍ ውስጥ ያልተሟላ ሀሳብን ለመገንዘብ የመመስጠር ጥያቄዎችን ሁል ጊዜ መስራቴ ጠቅሞኛል ብዬ አምናለሁ፡፡
	
	
	
	

	17
	ካነበብኩት መፅሀፍ ውስጥ ስላነበብኳቸው ጥያቄዎች ብጠየቅ መመለስ እችላለሁ ብዬ አምናለሁ፡፡:
	
	
	
	

	18
	የማጠቃለል ብልሃትን መሰረት በማድረግ በክፍል ውስጥ መጠቀም ለተማሪዎች ጠቃሚ  ነው ብዬ አምናለሁ፡፡
	
	
	
	


    መጠይቁን ስለሞላሽ/ህ በጣም አመሰግናለሁ
               አልማዝ ታደለ
 አባሪ ለ- አንብቦ የመረዳት ፈተና
     ለ9ኛ ክፍል ተማሪዎች የተዘጋጀ የአንብቦ መረዳት ፈተና
ስም​………………………………………. ክፍል………. ኮድ ቁጥር …………..  የትምህርት ቤቱ ስም……………………………

     ውድ ተማሪዎች ከዚህ በታች ያሉት ጥያቄዎች ዋና ዓላማ በአማርኛ ቋንቋ የተማሪዎች አንብቦ የመረዳት ብልሃት አጠቃቀም ከውጤታቸው ጋር ያለውን ተዛምዶ ለመመርመር ከሚጠና ጥናት መረጃ ማስገኘት ነው፡፡
    አጠቃላይ መመሪያ
     ከዚህ በታች ሁለት ምንባቦች ቀርበዋል፡፡ እያንዳንዱን ምንባብ መሰረት ያደረጉ በድምሩ 30 ጥያቄዎች ቀርበዋል፡፡ ስለዚህ የቀረቡትን ምንባቦች መሰረት በማድረግ ለጥያቄዎቹ መልስ ነው የምትዪውን/ ለውን ከቀረቡት አማራጭ መልስ በመምረጥ በመክበብ መልሽ/ስ፡፡
· ለፈተና የተሰጠ ሰዓት 1፡00

· እያንዳንዱ ጥያቄ አንድአንድ ነጥብ ይዞ በድምሩ 30 ጥያቄዎች በፈተናው ተካተዋል፡፡
· ፈተናው የተሰጠበት ቀን
· የፈተናው ወረቀት 9 ገፅ መሆኑን አረጋግጡ
ለጥያቄዎቹ ምላሽ በመስጠት ስለተባበርሽኝ/ከኝ አመሰግናለሁ፡፡
አልማዝ ታደለ
ምንባብ አንድ
     እኛ አሸልበናል በእንቅልፍ አዚም ዉስጥ ተኝተናል፡፡ ልጆቻችን ግን ይህንን እንቅልፍ መዉረስ የለባቸዉም፡፡ ንቁ፣ ተመራማሪ፣ አዋቂና ጠያቂ ትዉልድ መፈጠር አለበት፡፡ ወደዚህ መንገድ የሚያመጣዉ የበሩ ቁልፍ መጽሀፍ ነዉ፡፡ መጽሀፍትን ወደ ልጆች በማድረስ የማንበብ ባህልን ከህጻናት መጀመር ያስፈልጋል፡፡ እየበሉ የሚያነቡ፣ እየጠጡ የሚያነቡ፣(5)እየተጓዙ የሚያነቡ፣ እየተጸዳዱ የሚያነቡ፣ ዜጎች ያስቀኑናል፡፡ ከመጽሀፍት ጋር ያላቸዉ ቁርኝት ያስደንቀናል፡፡ ከጊዜዉና ከአየሩ ጋር የማይለዋወጥ ፍቅራቸዉ ያስገርመናል ሚስጥሩ ግን ግልጽ ነዉ ከህጻንነታቸዉ ጀምረዉ መጽሀፍ እየተመገቡ ያደጉ ዜጎች ናቸዉ፡፡ ከምግብ ጎን መጽሀፍ፣ ከመጠጥ ጎን መጽሀፍ ፣ከጨዋታ ጎን መጽሀፍ እየቀረበላቸዉ(9) በንባብ ባህል ዉስጥ ተኮትኩተዉ ያደጉ ዜጎች ናቸዉ፡፡ (10) ተግባራዊ ህይወታቸዉ እምነታቸዉና ስልጣኔያቸዉ ከመጽሀፍ ነዉ፡፡
     የስነልቦና ጠቢባን እንደሚሉት አብዛኛዉ የጉርምስና ባህሪያችን የተቀረጸዉ በልጅነት እድሚያችን ነዉ፡፡ ከወላጆች ጀምሮ መዋለህጻናትና ትምህርት ቤቶች በዚህ ትልቁን ሚና መጫወት ይኖርባቸዋል፡፡
     ፈጥኖ መቀበል የሚችለዉን የህጻናት አእምሮ ከመጽሀፍ ጋር ማገናኘት ከስነጽሁፍ ጋር ማስተዋወቅ ከጥበብ ጋር (15)ማቆራኘት ፍቅርንእዉቀትን መልካም ስነምግባርን በመጽሀፍት በኩል ወደ ልጆች ማድረስ ያስፈልጋል፡፡ በልጅነቱ የማንበብ የማወቅና የመመራመር ፍቅር ያላደረበትን ትልቅ ሰዉ በአንድ ምሽት መግራት ያስቸግራል፡፡
     በመጽሀፍ ፍቅር ተኮትኩተዉ ለሚያድጉ ህጻናት ስነጽሁፍ ታላቅ የህይወት ትጥቅ ይሆናቸዋል፡፡ የፍቅር ማሰሪያ፣የሰላም መሳሪያ፣ የነጻነት መሣሪያ ይሆናቸዋል፡፡ (20) በስነጽሁፍ ዉበት ይዋባሉ በስነጽሁፍ እዉነት ይደምቃሉ፣በስነጽሁፍ ኃይል ይጠነክራሉ፡፡(21) የስነጽሁፍ ፍላጎትና አድናቆት ከልጅነት ጀምሮ አብሮ ካደገ ሁልጊዜም ትኩስ ሁልጊዜም ጣፋጭ ነዉ፡፡ ዉበቱ አይረግፍም ፍቅሩ አይነጥፍም ሃይሉ አይበርድም፡፡
     ኑሮ ትግል ነዉ ህጻናት አድገዉ የኑሮ ትግልና መራራ እዉቀት ከመጋፈጣቸዉ በፊት (25) በእንጭጭነታቸዉ በቀልድ መልክ በተረት ተረት በዋዛ ፈዛዛ መለማመድ አለባቸዉ፡፡ መጽሀፍ ጀግና ህጻናትን ይፈጥራል ጀግንነትም በጦር ሜዳ ብቻ አይለካም በኑሮ ትግል ሳይሸነፉ፣ለትግል ሳይንበረከኩ፣ በህይወት ተስፋ ሳይቆርጡ ዉጣ ዉረድን ተቋቁሞ ማለፍ ጀግንነት ነዉ፡፡ ከመደበኛዉ ትምህርት ዉጪ ይህንን የህይወት ጎዳና በተለያየ አቅጣጫ የሚያሳዩ መጽሀፍት ለህጻናት መቅረብ አለባቸዉ፡፡
     (30)ህጻናትን የምንረዳዉ ስለሚያሳዝኑን አይደለም፡፡ አለም አቀፉን የህጻናት መብት ድንጋጌ ለማክበር ስንል ብቻም አይደለም፡፡ ከሁሉም በላይ ህጻናትን የምንረዳዉ ለእኛ ለራሳችን ስንል ነዉ፡፡ መወለድ፣ ማደግና መሞት የተፈጥሮ ህግ እንደመሆኑ መጠን ሁላችንም እንዳመጣጣችን እናልፋለን፡፡ እድሜ የሰጠን በእድሜያችን፣ የቸኮልንና ቶሎ የተጠራንም በአቋራጭ እናልፋለን፡፡ ከማለፋችን በፊት ግን የኛነታችን አምሳል ማየት (35) እንመኛለን በዚህ ረገድ ሁለት ምርጫዎች ከፊታችን ይደቀናሉ የሚያከብሩንንና የሚጦሩንን ማፍራት ያስፈልጋል፡፡
    (37) ስለዚህ ህጻናትን መልካም አቅጣጫ ለማስያዝ እንገደዳለን፡፡ እንባችን  አብሮን ወደ መቃብር እንደይወርድ ቢያንስ በልጆቻችን ዘመን ደርቆ ማየት እንፈልጋለን፡፡ (38) አስለቃሽ ሳይሆን እንባ አድራቂ ትዉልድ ማፍራት እንፈልጋለን፡፡ለጠመንጃ የዋሉ ብረቶችን አቅልጠዉ ማረሻ የሚሰሩ ልጆችን መፍጠር(40) እንፈልጋለን፡፡ የሰላም አርበኞችን መተካት እንፈልጋለን፡፡ ምኞታችን እዉን እነዲሆን  ህጻናቱን አሁኑኑ መርዳት ራሳችን ለራሳችን  የምንገነባዉ ቃልኪዳንና የዉዴታ ግዴታ ይሆናል፡፡
     ተኝተንም ሆነ ቁመን የምናልመዉ ዲሞክራሲ ፍትህ፣ ነጻነትና እኩልነት በአንድ ጊዜ አይጨበጥም፡፡ የትዉልድን ልምምድ ይጠይቃል፡፡ መንገዱ ከተጠረገ በዚህ አስተሳሰብ (45) የታነጹ ዲሞክራት ሕጻናት ከመጽሀፍ ተወልደዉ በልምድ ይዳብራሉ፡፡ ከሀያና ሰላሳ አመት በኋላ ሀገር የሚመሩትና ህዝብን የሚያስተዳድሩት አሁን መዋለ ህጻናት ዉስጥ የተሰበሰቡት ጨቅላዎች ናቸዉ፡፡ ዛሬ በዛፍ ተከላ ስራዉ ላይ ካልተሰማራን ፣ካላረምን ዉሃ ካላጠጣንና ካላሳደግን ነገ የምሰሶ እንጨት ማጣታችን አያጠያይቅም፡፡
     መጽሀፍ ብርሃን ነዉ፡፡ ዛሬ ለህጻናቱ የጥዋት ብርሀን የሚሰጠዉ ነገ ለኛም የማታ(50) ብርሀን እንዲሆኑን ነዉ፡፡ ህጻናቱን ብርሀናዊ መንገድ ለማስያዝ ስንጥር በርካታ መሰናክሎች፣ችግሮች፣ተስፋ አስቆራጭና አሰልች ሁኔታዎች ሊገጥሙን ይችላሉ፡፡ ነገር ግን የነገን ሰዉ ለማፍራት ዛሬ ሁሉንም መስዋእትነት መክፈል ይኖርብናል፡፡
     ምንጭ አስረስ ተረፈ የ9ኛ ክፍል ተማሪዎች በአማርኛ ቋንቋ የማንበብ ልምድና አንብቦ የመረዳት ችሎታ ተዛምዶ ለመመርመር (2008) (ሲሳይ ንጉሱ ፣1990፣) ጠቅሳ የተጠቀመችዉን ከምርምሬ አላማ አንጻር ማሻሻያ ተደርጎበት የተወሰደ፡፡
     መመሪያ አንድ፡- ለሚከተሉት ከምንባቡ ለወጡ ጥያቄዎች ትክክል ለሆነው ‹‹እውነት›› ላልሆነው ‹‹ሐሰት›› በማለት መልሱን ጻፊ/ፍ፡፡ (5%)

1. ህጻናት በደንብ ተይዘው በመጽሀፍ ፍቅር ተኮትኩተው ባያድጉም ችግር የለውም፡፡
2. ህጻናት የኑሮ ውጣ ውረድን በተረት ተረት፣ በቀልድ መልክ መለማመድ አለባቸው፡፡
3. የስነልቦና ጠቢባን እንደሚሉት አብዛኛው የጉርምስና ጊዜያችን የተቀረጸው በጎልማሳነት እድሜያችን ነው፡፡
4. ልጆቻችን ከእኛ ጥሩ ነገር መማር አለባቸው፡፡
5. መጽሀፍ የጽልመት ብርሀን ነው፡፡               

መመሪያ ሁለት፡- ቀጥሎ ምንባቡን መሰረት ያደረጉ ጥያቄዎች ቀርበዋል ከተሰጡት አማራጭ መልሶች ዉስጥ የበለጠ የምንባቡን ሀሳብ የሚገልጽ ነዉ የምትሉትን መልስ የያዘዉን ፊደል በመክበብ አሳዩ፡፡(9%)

1. በቁጥር “38” ላይ አስለቃሽ ሳይሆን እንባ አድራቂ ትውልድ ማፍራት እንፈልጋለን ሲል ምን ማለቱ ነው?

ሀ. የሚያለቅሱልን ልጆች ማፍራት አለብን፡፡
ለ. አገርን ጠቅመው ለወገን የሚበጁ ትውልድ መፍጠር አለብን፡፡
ሐ. አገራቸውን ድንጋይ በመወርወር የሚጠብቁ ልጆች መፍጠር አለብን፡፡
መ. ከሚፈጠሩ ቢቀሩ ይሻላል ማለት ነው፡፡
2. በቁጥር”37” ላይ ህጻናትን መልካም አቅጣጫ ለማስያዝ እንገደዳለን ሲል ምን ለማለት ነው?

ሀ. ህጻናትን በጥሩ ስነ-ምግባር ማሳደግ አለብን፡፡
ለ. ህጻናትን አየቀጣን ማሳደግ አለብን፡፡
ሐ. ህጻናትን ጸባይ ማረሚያ እያስገባን ማሳደግ አለብን፡፡
መ. ለህጻናት ሞግዚት ቀጥረን ማሳደግ አለብን፡፡
3. በቁጥር “21“ ላይ የስነ-ፅሁፍ ፍላጎትና አድናቆት ከልጅነት ጀምሮ አብሮ ካደገ ሁልጊዜም ትኩስ ሁልጊዜም ጣፋጭ ነው፡፡ ሲል ምን ማለቱ ነው?

ሀ. ሁልጊዜም እውቀቱ አብሯቸው ይኖራል፡፡
ለ. ከሰውጋር ፍቅር ይኖራቸዋል፡፡
ሐ. መጽሃፍ ቢነበብም ባይነበብም እውቀት አይጠፋም፡፡
መ. እውቀት ከመጽሀፍ ብቻ አይገኝም፡፡
4. በቁጥር “9“ በንባብ ባህል ተኮትኩተው ያደጉ ዜጎች ምን አይነት ናቸው?

ሀ. መጽሀፍን ለውጤት ማሻሻል የሚያነቡ
ለ. የንባብ ውድድር የሚወዳደሩ
ሐ. መጽሃፍን አንብበው ጥሩ ተመራማሪና አዋቂ የሆኑ
መ. የተለያዩ ልቦለዶችን የሚያነቡ
5. ከመደበኛው ትምህርት ውጪ ለህጻናት የተለያዩ የህይወት ጎዳና የሚያሳዩ መጽሀፍ መቅረብ ያለባቸው ለምንድነው?

ሀ. ለመዝናናት ሲሉ
ለ. መንፈሳዊ ህይወትን እንዲገነዘቡ
ሐ. የኑሮ ትግልን ማሸነፍ እንዲችሉና በህይወት ተስፋ እንዳይቆርጡ ለማድረግ
መ. አለማቀፉን የህጻናት መብት ለማክበር
6. ለህጻናት በጥሩ ሁኔታ ተኮትኩተው እንዲያድጉ የማደረጉ ሀላፊነት የማን ነው?

ሀ. የመንግስት         ለ. የመምህራን         ሐ. የወላጆች              መ. የእያንዳንዱ ዜጋ
7. ለአንቀጽ ሦሥት ርዕስ ሊሆን የሚችለው ከሚከተሉት የትኛው ነው?

ሀ. የስነ-ጽሁፍ አይነቶች                      ለ. የስነ-ጽሁፍ ሀይል    

 ሐ. የስነ-ጽሁፍ ፍቅር                        መ. የስነ-ጽሁፍ ውበት
8. በቁጥር “27“ ላይ መጽሀፍ ጀግና ህጻናትን ይፈጥራል እንዲሁም በህይወት ተስፋ ሳይቆርጡ ውጣ ውረድን ተቋቁሞ ማለፍ ጀግንነት ነው፡፡ ሲል ምን ለማለት ነው?

ሀ. በጦር ሜዳ አሸንፈው መምጣታቸውን ነው፡፡
ለ. በሩጫ አሸንፈው መመለሳቸውን ነው፡፡
ሐ. በትምህርታቸው እሰከ ዩኒቨርስቲ መግባታቸውን ነው፡፡
መ. ማንኛውም በህይወታቸው የሚገጥማቸውን እንቅፋት በትግስት አልፈው መወጣታቸውን ነው፡፡
9. በቁጥር “46” መዋዕለ ህጻናት የተሰበሰቡ ጨቅላዎች የተባሉት እነማን ናቸው?

ሀ. ወጣቶች        ለ. ጎልማሶች         ሐ. አዛውንቶች          መ. ህጻናት
መመሪያ ሦስት፡- የሚከተሉትን ጥያቄዎች ከላይ ከቀረበዉ ምንባብ መሰረት ለሚከተሉት ጥያቄዎች አጭር መልስ ስጡ፡፡(3%)

15. የምንባቡ ዋና መልእክት ምንድነዉ?

16. ጽሁፉ የተጻፈዉ ስለማን ነዉ?

17. ይህ ጽሁፍ ለሀገር ምን ይጠቅማል?

     መመሪያ አራት፡- በምንባቡ መሰረት ከ”ሀ”ክፍል ለሚገኙ ቃሎች ፣ሀረጎችና አረፍተ ነገሮች  ከ”ለ” ረድፍ ተመሳሳያቸውን  በመምረጥና በማዛመድ ከ”ሀ”ረድፍ ፊለፊት መልሳቸዉን ጻፍ/ፊ፡፡ (5%)

               “ሀ”                                          “ለ”

18. መሰናክሎች                                        ሀ. ዘርን መተካት
19. መግራት                                           ለ. ገና ያልዳበረ
20. ሚና                                              ሐ. ማስተካከል
21. የኛነት አምሳል                                     መ. ድርሻ
22. እንጭጭ                                          ሠ. እንቅፋቶች

                                                     ረ. ያልበሰለ ፍሬ
                                                     ሰ. የሩጫ ማደናቀፈፊያ
መመሪያ አምስት፡- ከዚህ ቀጥሎ ከቀረቡት አማራጮች መካከል በአንቀፁ ውስጥ በቁጥር ለተተኩ ባዶ ቦታዎች ተስማሚ ነው የምትሉትን በመምረጥ ከአንቀፁ መጨረሻ በተዘጋጀው ቦታ ከቁጥሮቸ ፊትለፊት ፃፉ፡፡(8%)
 ሽፋሎቹ            ከተንጎራደደ             
   ስልክክ                            መስተዋት             የወረደ        
 

  ከስቷል          አይኖቹ                       ገርጥቷል             እየሮጠ                     ወርዝተዋል                 ሞቀዋል               ሚስት                       ቀጥቀጥ   
  መታጠቢያ ቤቱን ያጥለቀለቀው እንፋሎት ያፍናል፡፡ የፊት መስተዋቱም፣ ግደግዳውን ያለበሱት ነጭ ሸክላዎችም በሙሉ በላብ ደፍቀው…………………. (23)፡፡ ገንዳው 
ውስጥ የወረደው ውሀ ግን ይህን ያህል አይፋጅም፡፡ እንደፍላጎቱ ቢሆን ውሀው መፋጀት አለበት፡፡ አበራ ገላውን አሽቶ ለመታጠብ ስለሚሰንፍ ገንዳው ውስጥ በጀርባው ተንጋሎ መቀቀልን ይወዳል፡፡ በተለይ የጀርባው ነገር ጭንቁ ነው፡፡ ጀርባውን አሽቶ የሚታጠብበት ዘዴ ሊገባው አልቻለም፡፡ ለሌላ ሳይሆን ለዚህ ብቻ……………………….(24) ቢያገኝ አይጠላም፡፡ 

     የለሊት ልብሱን አውልቆ እርቃነ ስጋውን አንድ ሁለት ጊዜ…………………..(25) በኋላ በእንፋሎት ወርዝቶ የጧት ጭጋግ የመሰለውን የፊት…………………(26) በፎጣው ወለወለና ላንዳፍታ ፊቱን ተመለከተ፡፡ የቀይዳማ ቢሆንም ፀሀይ ያልመታው ፊቱ…………………..(27)፡፡ የአበራ መልክ ቁንጅና ትላልቅ………….. (28) ላይ ነው፡፡ ችርችም ያሉት ቅንድቦቹ ከኮፈናቸው ወጣወጣ ላሉት አይኖቹ ልዩ ውበት ይለግሷቸዋል፡፡………………….(29) በምላጭ የተስተካከሉ ይመስላሉ፡፡ በራው በመጠኑ ገለጥ ባያደርገው ኖሮ የግንባሩ ማጠር ጎልቶ በታየ ነበር፡፡ አፍንጫው……………..(30) ብሎ ወርዶ ቀዳዳዎቹ በመጠኑ ሰፋሰፋ ያሉ ናቸው፡፡
ምንጭ (ከአድማስ ባሻገር፣ 1962 ዓ.ም አዲስ አበባ) ተቀንጭቦ የተወሰደ፡፡
23. …………………             26. …………………………       29. …………………………….

24. ……………………………  27. ……………………………….       30. ……………………………..

25. ………………………………  28. ……………………………….

አባሪ ሐ. የቅድመ ሁኔታዎች ፍተሻ
1. የአንብቦ  መረዳት ብልሀት መረጃ  የአይነታ ስርጭት ባህርይ ፍተሻ
	Descriptives

	
	Statistic
	Std. Error

	Reading Strategies
	Skewness
	-1.209
	.269

	
	Kurtosis
	2.591
	.532


	Tests of Normality

	
	Kolmogorov-Smirnova
	Shapiro-Wilk

	
	Statistic
	Df
	Sig.
	Statistic
	df
	Sig.

	Reading_Staretegies
	.142
	80
	.000
	.925
	80
	.000

	a. Lilliefors Significance Correction

2. የአንብቦ  መረዳት ችሎታ መረጃ  የአይነታ ስርጭት ባህርይ ፍተሻ
	Descriptives

	
	Statistic
	Std. Error

	Reading Test
	Skewness
	-1.126
	.269

	
	Kurtosis
	1.510
	.532


	Tests of Normality

	
	Kolmogorov-Smirnova
	Shapiro-Wilk

	
	Statistic
	df
	Sig.
	Statistic
	df
	Sig.

	Reading_Test
	.127
	80
	.003
	.921
	80
	.000

	a. Lilliefors Significance Correction

3. በቁጥጥር አንብቦ መረዳት ብልሀት አጠቃቀምና በተማሪዎች አንብቦ መረደት ችሎታ መካከል ቀጥተኛ ተዘምዶ ስለመኖሩ ፍተሻ

4. በአንብቦ መረዳት ብልሀት አጠቃቀም እያንዳንዱ ዋጋ ትይዩ በአንብቦ መረዳት ፈተና ዉጤት የሚገኙ ዋጋዎች መደበኛ ልይይት ተመሳሳይነት (Homoscedasticity) ፍተሻ[image: image5.png]Regression Standardized Residual

አባሪ  መ.አንብቦ የመረዳት ብልሀት ጥያቄዎችና የፈተና ውጤት
	ተጠኝዎች
	አንብቦ የመረዳት ብልሀት ጥያቄዎች
	ድምሮች

	
	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17
	18
	አንብቦ የመረዳት
ብልሀት
	የማንበብ ችሎታ

	1
	1
	2
	2
	2
	2
	1
	2
	1
	2
	2
	2
	3
	2
	1
	2
	2
	2
	4
	35
	9

	2
	3
	3
	3
	4
	4
	4
	3
	4
	4
	4
	3
	4
	4
	3
	4
	4
	3
	2
	63
	14

	3
	4
	4
	3
	4
	4
	4
	4
	4
	4
	4
	4
	4
	2
	1
	4
	4
	4
	4
	66
	27

	4
	3
	4
	2
	4
	4
	3
	4
	4
	3
	4
	3
	3
	2
	2
	4
	4
	4
	4
	61
	21

	5
	3
	4
	3
	4
	2
	4
	4
	4
	4
	4
	3
	3
	3
	4
	3
	3
	4
	3
	62
	21

	6
	1
	3
	2
	3
	3
	3
	3
	1
	1
	1
	1
	1
	3
	3
	2
	3
	3
	3
	40
	7

	7
	4
	3
	3
	4
	4
	3
	4
	4
	4
	4
	4
	3
	4
	1
	2
	1
	4
	2
	58
	17

	8
	4
	4
	1
	4
	4
	4
	3
	3
	4
	4
	3
	4
	3
	1
	4
	1
	4
	2
	57
	20

	9
	4
	4
	4
	4
	4
	4
	2
	4
	4
	4
	4
	3
	1
	1
	4
	2
	4
	4
	61
	19

	10
	4
	3
	3
	4
	4
	4
	3
	4
	4
	3
	4
	4
	4
	3
	4
	4
	4
	4
	67
	19

	11
	4
	4
	3
	4
	3
	1
	4
	4
	4
	4
	3
	4
	1
	3
	2
	1
	4
	3
	56
	26

	12
	4
	4
	4
	4
	2
	4
	4
	3
	4
	3
	3
	1
	3
	3
	4
	2
	3
	3
	58
	17

	13
	4
	3
	3
	4
	4
	3
	3
	4
	4
	4
	4
	4
	3
	3
	4
	4
	4
	3
	65
	26

	14
	4
	4
	2
	4
	3
	3
	2
	3
	4
	3
	4
	3
	3
	3
	4
	4
	4
	3
	60
	28

	15
	4
	4
	3
	4
	4
	2
	4
	3
	4
	4
	3
	3
	3
	3
	4
	4
	3
	3
	62
	21

	16
	4
	4
	3
	4
	4
	3
	3
	4
	3
	4
	3
	4
	3
	3
	3
	4
	4
	4
	64
	29

	17
	4
	3
	3
	3
	3
	4
	3
	3
	4
	1
	3
	3
	3
	3
	4
	3
	4
	3
	57
	27

	18
	1
	3
	1
	3
	3
	1
	3
	1
	1
	1
	1
	1
	2
	2
	1
	1
	2
	1
	29
	8

	19
	4
	4
	4
	4
	4
	4
	2
	4
	2
	4
	3
	4
	3
	3
	4
	3
	3
	4
	63
	29

	20
	3
	4
	4
	3
	3
	4
	4
	4
	4
	4
	4
	3
	2
	4
	3
	3
	3
	4
	63
	20

	21
	4
	4
	4
	3
	4
	3
	3
	4
	3
	2
	3
	4
	3
	2
	3
	3
	3
	3
	58
	17

	22
	3
	3
	4
	4
	3
	2
	3
	4
	3
	4
	3
	3
	3
	3
	4
	4
	4
	4
	61
	24

	23
	4
	3
	4
	4
	3
	3
	2
	3
	2
	4
	3
	3
	3
	3
	3
	3
	2
	3
	55
	17

	24
	4
	4
	2
	3
	3
	3
	4
	2
	4
	3
	3
	3
	2
	2
	2
	4
	3
	4
	55
	24

	25
	4
	3
	3
	3
	4
	2
	3
	3
	4
	4
	3
	3
	3
	3
	4
	4
	4
	2
	59
	24

	26
	4
	4
	3
	4
	4
	3
	2
	4
	4
	4
	4
	4
	3
	4
	4
	4
	2
	4
	65
	15

	27
	4
	3
	3
	4
	4
	3
	3
	4
	4
	4
	4
	4
	3
	1
	4
	2
	4
	4
	62
	22

	28
	4
	4
	3
	4
	3
	4
	2
	4
	3
	3
	3
	3
	4
	3
	3
	4
	3
	3
	60
	23

	29
	3
	3
	2
	3
	3
	3
	3
	3
	3
	3
	3
	3
	3
	3
	3
	3
	3
	3
	53
	25

	30
	4
	4
	3
	4
	4
	3
	4
	4
	4
	4
	4
	4
	4
	3
	4
	3
	4
	4
	68
	30

	31
	4
	3
	4
	4
	3
	4
	3
	3
	3
	3
	3
	4
	4
	3
	3
	2
	4
	4
	61
	20

	32
	4
	3
	4
	4
	4
	4
	3
	1
	3
	4
	3
	3
	4
	4
	3
	4
	4
	3
	62
	28

	33
	3
	3
	3
	3
	3
	3
	4
	3
	3
	3
	3
	4
	3
	4
	3
	3
	3
	4
	58
	27

	34
	4
	3
	4
	4
	4
	4
	3
	1
	1
	1
	3
	3
	4
	4
	3
	4
	4
	4
	58
	16

	35
	4
	3
	3
	3
	4
	4
	3
	3
	3
	3
	4
	4
	4
	4
	3
	3
	3
	3
	61
	25

	36
	4
	3
	4
	4
	4
	4
	3
	2
	4
	4
	3
	1
	4
	4
	2
	4
	1
	4
	59
	16

	37
	3
	4
	4
	4
	3
	4
	4
	3
	3
	4
	4
	4
	4
	4
	4
	3
	3
	4
	66
	26

	38
	4
	3
	3
	4
	3
	3
	3
	3
	3
	4
	3
	3
	3
	3
	4
	4
	4
	3
	60
	27

	39
	3
	3
	3
	4
	4
	3
	1
	3
	4
	4
	4
	3
	4
	4
	3
	4
	4
	1
	59
	22

	40
	4
	3
	3
	3
	3
	4
	3
	3
	2
	4
	2
	3
	4
	4
	3
	3
	3
	3
	57
	14

	41
	4
	3
	3
	3
	3
	3
	4
	3
	4
	4
	3
	2
	1
	2
	4
	4
	3
	4
	57
	25

	42
	3
	4
	4
	1
	3
	4
	4
	4
	4
	3
	3
	3
	1
	1
	2
	2
	3
	4
	53
	26

	43
	3
	3
	3
	3
	3
	3
	3
	3
	3
	3
	2
	3
	3
	3
	3
	3
	3
	3
	53
	22

	44
	3
	4
	4
	2
	4
	2
	4
	3
	2
	4
	3
	3
	1
	2
	4
	3
	4
	4
	56
	26

	45
	4
	4
	4
	4
	4
	4
	4
	3
	4
	4
	4
	4
	4
	4
	4
	4
	4
	4
	71
	23

	46
	4
	3
	4
	4
	4
	4
	1
	4
	3
	4
	3
	1
	4
	4
	3
	4
	3
	4
	61
	22

	47
	4
	3
	3
	4
	3
	3
	4
	3
	4
	3
	3
	4
	2
	1
	2
	2
	2
	4
	54
	24

	48
	4
	3
	3
	3
	3
	3
	4
	3
	3
	4
	4
	4
	3
	2
	4
	3
	4
	4
	61
	29

	49
	4
	4
	2
	4
	4
	1
	4
	4
	3
	3
	3
	3
	4
	4
	3
	4
	4
	3
	61
	25

	50
	3
	3
	3
	3
	1
	3
	2
	3
	1
	1
	3
	3
	2
	2
	4
	3
	4
	4
	48
	23

	51
	4
	3
	4
	4
	4
	3
	2
	4
	2
	3
	3
	3
	3
	3
	4
	3
	4
	4
	60
	26

	52
	3
	3
	2
	3
	3
	1
	1
	4
	2
	3
	1
	4
	2
	2
	2
	4
	3
	4
	47
	26

	53
	3
	4
	4
	4
	3
	4
	3
	3
	3
	3
	3
	3
	3
	3
	3
	3
	4
	3
	59
	23

	54
	4
	4
	3
	4
	3
	3
	4
	4
	3
	3
	3
	3
	4
	2
	4
	4
	3
	1
	59
	21

	55
	4
	4
	2
	4
	1
	3
	3
	4
	2
	3
	3
	1
	1
	2
	4
	2
	2
	3
	48
	27

	56
	3
	4
	3
	4
	3
	3
	2
	4
	4
	3
	3
	4
	4
	3
	3
	4
	4
	4
	62
	26

	57
	3
	3
	3
	3
	3
	3
	2
	3
	3
	2
	2
	2
	2
	2
	3
	4
	4
	4
	51
	25

	58
	4
	3
	3
	3
	3
	3
	3
	3
	4
	3
	4
	3
	3
	3
	4
	3
	3
	3
	58
	28

	59
	4
	4
	3
	3
	4
	3
	3
	3
	3
	4
	4
	4
	3
	3
	3
	3
	3
	3
	60
	28

	60
	3
	3
	3
	3
	3
	3
	3
	3
	3
	3
	3
	2
	3
	3
	3
	3
	3
	3
	53
	18

	61
	4
	3
	1
	4
	3
	2
	4
	4
	2
	4
	2
	2
	1
	2
	4
	3
	3
	4
	52
	21

	62
	3
	3
	2
	4
	4
	2
	3
	4
	3
	3
	3
	2
	2
	3
	3
	4
	3
	4
	55
	20

	63
	3
	4
	3
	4
	3
	1
	2
	3
	4
	3
	1
	2
	1
	2
	4
	3
	1
	4
	48
	18

	64
	4
	3
	2
	4
	4
	2
	3
	4
	4
	4
	4
	2
	1
	2
	4
	4
	4
	4
	59
	22

	65
	1
	4
	2
	3
	4
	4
	3
	3
	1
	3
	3
	2
	3
	3
	2
	3
	1
	1
	46
	24

	66
	4
	3
	1
	4
	3
	1
	2
	4
	4
	4
	3
	3
	2
	1
	4
	3
	1
	4
	51
	22

	67
	4
	4
	1
	4
	4
	1
	4
	4
	4
	4
	4
	4
	1
	1
	4
	3
	4
	4
	59
	25

	68
	4
	3
	2
	4
	3
	1
	2
	4
	4
	3
	1
	2
	1
	1
	3
	4
	4
	3
	49
	24

	69
	4
	3
	2
	4
	3
	1
	4
	3
	4
	1
	2
	2
	3
	2
	2
	4
	3
	3
	50
	24

	70
	3
	4
	2
	2
	3
	1
	3
	2
	4
	4
	1
	2
	1
	1
	3
	3
	2
	4
	45
	21

	71
	4
	4
	2
	3
	4
	2
	3
	3
	3
	4
	1
	4
	2
	1
	4
	1
	3
	1
	49
	27

	72
	4
	3
	1
	4
	4
	1
	4
	4
	3
	4
	4
	1
	2
	1
	1
	3
	2
	4
	50
	25

	73
	4
	4
	1
	4
	4
	2
	4
	4
	4
	4
	2
	4
	4
	4
	4
	4
	4
	4
	65
	22

	74
	4
	4
	2
	4
	3
	2
	4
	4
	3
	4
	3
	4
	2
	1
	4
	4
	4
	4
	60
	18

	75
	4
	3
	3
	4
	4
	1
	3
	4
	4
	3
	4
	3
	2
	1
	4
	3
	4
	3
	57
	26

	76
	3
	3
	1
	3
	3
	1
	3
	3
	3
	3
	3
	3
	1
	1
	3
	3
	3
	3
	46
	22

	77
	4
	4
	2
	3
	3
	4
	3
	4
	3
	3
	4
	3
	3
	2
	3
	3
	4
	4
	59
	25

	78
	4
	3
	1
	3
	4
	2
	3
	4
	4
	3
	3
	3
	2
	2
	3
	3
	4
	4
	55
	21

	79
	4
	4
	1
	3
	3
	1
	3
	3
	4
	4
	3
	4
	2
	4
	4
	3
	1
	4
	55
	26

	80
	3
	3
	2
	3
	3
	1
	3
	3
	3
	3
	2
	3
	2
	2
	3
	3
	3
	4
	49
	24
































የአለም እውቀት (ይዘታዊ ዳራ)





የቴክስት እውቀት (ቴክስታዊ ዳራ)





የብልሃቶች እውቀት (ብልሃታዊ ዳራ)





ከጥቅል ወደ ዝርዝር ማብላላት


(Top-down processing)





የቋንቋ እውቀት


(ሥነ-ልሳናዊ ዳራ)





ከዝርዝር ወደ አጠቃላይ ማብላላት


 (Bottom-up processing)

